
ᐊᓐ ᑖᐹᑎᑖᒡ

ᐋᔥᒌᔖᒥᑭᐦᒡ  ᑳ ᑎᐦᒀᐹᑭᔥᑖᒡᐦ
CIRNAC	 ᐋᐦ ᐐᒑᐱᑎᓰᒫᑦ ᑳᐦᓈᑖᐦ ᑎᐹᔨᐦᒋᒑᓯᐤ ᐄᔨᔨᐤᐦ ᑭᔮᐦ 

ᐄᔥᒌᒫᐤᐦ 

CNG	 ᐄᔨᔨᐤ ᑎᐹᔨᐦᒋᒑᓯᐤ

COMEV	 ᐋᐦ ᒫᒨᐱᔥᑎᑭᓂᐎᒡ ᒦᓐ ᐋᐦ ᑭᓂᐙᐱᐦᑎᑭᓂᐎᒡᐋᔑ 
ᑖᐦᑭᐦᐄᒑᐱᔨᒡ ᐊᔅᒌᐦᒡ ᑭᔮᐦ ᐱᒫᑎᓰᐎᓂᐦᒡ

ECCC	 ᐊᔅᒌ ᐋᐦ ᓈᑭᑎᐙᔨᐦᑖᑯᐦᒡ ᑭᔮᐦ ᐄᔨᐦᒡ ᓈᓈᓂᒌᓐ ᐋᐦ 
ᐄᔅᐱᔨᒡ ᒌᔑᒄ - ᑳᐦᓈᑖᐦ

HFTCC	 ᑳ ᒫᒨᐱᔥᑎᐦᒡ ᐋᐦ ᓂᑑᐦᐅᓈᓂᐎᐎᔨᒡ, ᐋᐦ 
ᓅᑎᒫᓵᓂᐎᐎᔨᒡ ᑭᔮᐦ ᐋᐦ ᐎᓂᐦᐄᒑᓂᐎᐎᔨᒡ 

IAAC	 ᐋᐦ ᓈᓂᑑᒋᔥᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ ᐋᐦ 
ᒥᔖᒡ ᐋᐱᑎᓰᐎᓐ - ᑳᐦᓈᑖᐦ ᑎᐹᔾᐦᒋᒑᓯᐤ 

IP	 Implementation Plan (of the 2030 
Nature Plan)

JBACE	 ᑳ ᑭᒑᔅᒋᒫᒑᒡ ᐋᐦ ᓈᓈᑭᒋᔥᑖᑭᓂᐎᒡ ᐊᔅᒌ ᐅᑖᐦ 
ᒉᐃᒥᔅ ᐯᐃᐦ

JBNQA	 ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐎᓐ 

KRG	 ᑳᑎᕕᒃ ᑎᐹᔨᐦᒋᒑᓯᐤ 

MELCCFP	 ᐊᓂᑖᐦ ᒑ ᐄᔑᑳᐳᐎᔥᑎᑭᓂᐎᒡ ᒌᔑᒄ ᓈᓈᓂᒌᒻ ᐄᔨᐦᒡ 
ᐋᐦ ᐄᔅᐱᔨᒡ , ᐋᐙᓰᓯᒡ ᑭᔮᐦ ᐊᓐ ᐊᔅᒌ ᓈᔥᒡ ᐙᐦ 
ᒥᓈᒋᔥᑖᑭᓂᐎᒡ - ᑯᐯᒃ ᑎᐹᔨᐦᒋᒑᓯᐤ

MRNF	 ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᓈᓈᑭᒋᔥᑖᑭᓂᐎᒡ 
ᐊᔅᒌᐦᒡ ᐙᐦᑎᓂᑭᓂᐎᒡ ᑭᔮᐦ ᐋᐦ ᓅᑖᐦᑎᒀᓂᐎᒡ ᑯᐯᒃ

OECM	 ᐄᔨᐦᒡ ᐋᐦ ᐄᐦᑐᑎᑭᓂᐎᒡ ᐋᐦ ᐐᐦ ᒥᓈᒋᔥᑖᑭᓂᐎᒡ 
ᐊᔅᒌ ᐋᐦ ᒥᔪᐱᔨᒡ

PAFIT	 ᑯᐃᔅᒄ ᐋᐦ ᐄᔑ ᐎᔨᐱᔨᐦᑖᑭᓂᐎᒡ ᐅᐦᒋ ᐋᐦ 
ᓅᑖᐦᑎᒀᓂᐎᒡ

SARA	 ᐋᐦ ᑯᔅᐱᓈᔨᐦᑖᑯᓃᒡ ᐋᐦ ᐙᓵᒻ ᑎᑭᐙᔑᔑᒡ

ᒥᒋᓯᐅᐲᓯᒻ 31, 2025

ᐅᒋᒫᐤ ᒎᓖ ᑕᐱᕈᓯᓐ
ᐅᒋᒫᐤ
ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᓈᓈᑭᒋᔥᑖᑭᓂᐎᒡ ᐊᔅᒌ ᑭᔮᐦ ᔖᔥ ᐄᔨᐦᒡ ᐋᐦ ᐄᔅᐱᔨᒡ ᒌᔑᒄ

ᐅᒋᒫᐤ ᐯᓂᐙ ᔖᕃᑦ 
ᐊᔅᒌ ᒑ ᐄᔑ ᓈᑭᑎᐙᔨᐦᑖᑯᐦᒡ ᑭᔮᐦ ᒌᔑᒄ ᐄᔨᐦᒡ ᓈᓈᓂᒌᒻ ᐋᐦ ᐄᔅᐱᔨᒡ, ᐋᐙᓰᓯᒡ ᑭᔮᐦ ᐊᔅᒌ ᓈᔥᒡ ᒑ ᒥᓈᒋᔥᑖᑭᓂᐎᒡ

ᒥᔅᑎᕐ ᓍᕐᒥᓐ ᐙᐹᒌ 
ᒋᔖᐅᒋᒫᐦᑳᓐ
ᐐᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌ/ᐄᔨᔨᐤ ᑎᐹᔨᐦᒋᒑᓯᐤ

ᐅᒋᒫᐅᒡ ᑕᐱᕈᓯᓐ ᑭᔮᐦ ᔖᕃᑦ,
ᒋᔖᐅᒋᒫᐦᑳᓐ ᐙᐹᒌ

ᓂᓯᒋᔮᓯᓐ ᐋᐦ ᐱᒋᔅᑎᓂᒫᓐ ᑎᐹᒋᒧᐎᓐ ᐊᓂᔮ ᑳ ᐄᔑᓈᑯᓂᔨᒡ ᐅᑖᐱᑎᓰᐎᓂᐙᐤ ᐅᒌ ᑳ ᑭᒑᔅᒋᒫᒑᒡ ᐅᐦᒋ ᐊᔅᒌᔨᐤ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ 
ᐅᑖᐦ ᒉᐃᒥᔅ ᐯᐃᐦ ᒥᒋᓯᐅᐲᓯᒻ 31, 2025 ᐄᔅᒄ᙮

ᒋᐙᒋᔮᒥᑎᓈᐙᐤ,

ᒣᓚᓃ ᓵᕕᐙ
ᓈᑳᓂᐱᔥᑎᐦᒃ

ᓈᑳᓂᐱᔥᑎᐦᒃ ᐅᑎᔨᒧᐎᓐ 

ᐅᑖᐦ ᐅᐦᒋ ᐋᐦ ᐅᐦᒋ ᓃᑳᓂᐱᔥᑎᒫᓐ ᑭᔮᐦ ᐋᐦ ᐊᔥᑎᓂᒀᐤ ᐊᓂᒌ 
ᒥᔮᒨᐱᒡ ᐅᐦᒋ ᐋᐦ ᑭᒑᔅᒋᒧᐙᒑᓂᐎᐎᔨᒡ ᐅᑖᐦ ᒉᐃᒥᔅ ᐯᐃᐦ ᐊᔅᒌᔨᐤ 
ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ, ᓂᓯᒋᔮᓯᓐ ᐋᐦ ᐱᒋᔅᑎᓂᒫᓐ ᑭᔮᐦ ᐋᐦ 
ᐐᐦᑎᒫᓐ ᐆ ᐋᐦ ᐱᐳᐦᒡ 2024-2025ᒡ ᑳ ᐄᔅᐱᔨᐦᐄᐙᑦ ᔓᐎᔮᓐ᙮ 

ᔖᔥ ᒨᔥ ᑳᐦ ᐹᒋ ᐃᐦᑎᒡ ᐅᒌ ᑳᒑᔅᒋᒧᐙᒑᒡ ᐅᐦᒋ ᐊᔅᒌᔨᐤ ᐋᐦ ᐐᐦ 
ᒥᓈᒋᔥᑖᑭᓂᐎᐎᔨᒡ ᐅᑖᐦ ᒉᐃᒥᔅ ᐯᐃᐦ, ᓂᒧᐐ ᐅᐦᒋ ᐴᓃᐎᒡ ᐊᓂᑎᐦ 
ᒑ ᒌᐦ ᐅᐦᒋ ᐱᒥᐱᔨᐦᑖᑭᓂᐎᐎᔨᒡ ᐊᓂᔮ ᔮᔨᑖ ᒑ ᐃᐦᑐᑎᑭᓂᐎᔨᑯᐱᓈ 
ᐅᐦᒋ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᑭᔮᐦ ᐱᒫᑎᓰᐎᓂᔨᐤ ᐋᔑ 
ᒥᓯᓈᑖᔨᒡ ᐊᓂᑎᐦ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐎᓂᐦᒡ 22 
ᐱᔅᑭᑎᓯᓂᐦᐄᑭᓂᐦᒡ᙮ ᐅᔮ ᒫᒃ ᒑ ᒌᐦ ᐃᐦᑐᑎᑭᓂᐎᐎᔨᒡ ᐅᒌ ᑳᒑᔅᒋᒫᒑᒡ 
ᓂᒧᐃ ᐴᓃᐎᒡ ᐋᐦ ᐐᒋᐦᐄᐙᒡ ᐋᐦ ᐋᔨᒥᐦᐄᑐᓈᓂᐎᐎᔨᒡ ᓂᓈᐦᑭᐤ 
ᑎᐹᔨᐦᒋᒑᓯᐤᐦ ᐋᐦ ᐐᑎᐱᒥᑐᔨᒡᐦ, ᐅᑖᐦ ᐋᐦ ᐅᐦᒋ ᐐᔓᑎᑭᓂᐎᐎᔨᒡ 
ᐋᐦ ᓅᒋᓯᓈᓂᐎᐎᔨᒡ ᐋᐦ ᓈᓈᑭᒋᔥᑖᑭᓂᐎᐎᔨᒡ ᑭᔮᐦ ᐊᓂᔮ 
ᐊᔅᒌᐦᒡ ᐙᑎᓂᑭᓂᐎᐎᔨᒡ ᒑᒀᔨᐤ ᑭᔮᐦ ᐋᐦ ᓅᑖᐦᑎᒀᓂᐎᐎᔨᒡ ᑭᔮᐦ 
ᐅᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐅᔑᐦᑖᑭᓂᐎᐎᔨᒡ ᐐᔓᐙᐎᓐᐦ ᑭᔮᐦ ᐋᐦ 
ᐱᒥᐱᔨᐦᑖᑭᓂᐎᐎᔨᒡᐦ ᐄᑎᔓᐙᐎᓐᐦ ᑭᔮᐦ ᐊᓂᔮᐦ ᐹᒦᐦᑭᑭᓂᐎᐎᔨᒡ 
ᐅᐦᒋ ᐊᔅᒌᔨᐤ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ, ᒑ ᐄᔑᑳᐳᐎᔥᑎᑭᓂᐎᐎᔨᒡ 
ᐅᐦᒋ ᒌᔑᑯᔨᐤ ᓈᔥᒡ ᐄᔨᐦᒡ ᔖᔥ ᐋᐦ ᐄᔅᐱᔨᔨᒡ, ᐋᐙᓰᔅᐦ ᑭᔮᐦ ᐊᓂᑎᐦ 
ᓂᐦᐋᐤ ᓈᔥᒡ ᐙᐦ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ᙮ 

ᐋᑯᑎᐦ ᒫᒃ ᑭᔮᐦ ᐅᒌ ᑳᑭᒑᔅᒋᒫᒑᒡ ᐋᐦ ᒫᒨᐱᒡ, ᓂᒧᐃ ᐴᓂᐦᑖᐎᒡ 
ᐋᐦ ᐱᒥᐱᔨᐦᑖᒡ ᐊᓂᔮ ᑳ ᐄᔑ ᐎᔮᔨᐦᑖᑯᓂᔨᒡ ᒑ ᐃᐦᑐᑎᑭᓂᐎᐎᔨᒡ 
2023 ᐲᐦᐃᒻ 2028, ᐋᐦ ᒌᐦ ᐅᔑᐦᑖᒡ ᒑ ᒌᐦ ᒥᔪᓂᓯᑐᐦᑖᑯᓂᔨᒡ 
ᐐᔓᐙᐎᓂᔨᐤ ᑭᔮᐦ ᐄᑎᔓᐙᐎᓂᔨᐤ ᐅᐦᒋ ᐊᔅᒌᔨᐤ ᐋᐦ ᐐᐦ 
ᓈᑭᑎᐙᔨᐦᑖᑯᓂᔨᒡ ᐋᔑ ᒥᓯᓈᑖᔨᒡ 22 ᐱᔅᑭᑎᓯᓂᐦᐄᑭᓂᔨᐤ 
ᐊᓂᑎᐦ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᐐᔓᐙᐎᓂᐦᒡ, ᐋᐦ ᒌᐦ 
ᐐᒑᐱᑎᓰᒫᒡ ᔫᓂᕕᕐᓯᑏ ᑎ ᔑᕐᐱᕉᒃ᙮ ᒑᔥᑎᓈᑖᔮᔨᐦᑖᑯᓐ ᒫᒃ ᐆ ᑳ ᐄᔑ 
ᐅᔑᐦᑖᑭᓂᐎᒡ ᒑ ᐐᒋᐦᐄᐙᐱᔨᒡ ᐊᓐ ᒑᒀᓐ ᐙᐦ ᐱᒥᐱᔨᐦᑖᑭᓂᐎᒡ ᐅᑖᐦ 
ᐄᔑ ᓃᔥᑖᒥᐦᒡ᙮

ᐅᑎᐦ ᑎᐹᒋᒨᓯᓂᐦᐄᑭᓂᐦᒡ ᐋᑯᑎᐦ ᓅᑯᓂᔨᒡ ᐋᐦ ᒌᐦ ᒥᔥᑖᐱᑎᔒᔥᑎᐦᒡ 
ᐅᔮ ᑳ ᐱᐳᓂᔨᒡ ᐊᓂᒌ ᒥᔮᒨᐱᒡ ᑳᒑᔅᒋᒫᒑᒡ ᐅᐦᒋ ᐊᔅᒌᔨᐤ ᐋᐦ ᐐᐦ 
ᒥᓈᒋᔥᑖᑭᓂᐎᐎᔨᒡ ᐅᑖᐦ ᒉᐃᒥᔅ ᐯᐃᐦ᙮

ᐋᐅᒄ ᐊᓐ ᒦᓐ ᓂᒥ ᓂᐐᐦ ᐱᔑᒀᐱᐦᑖᓐ ᐋᔥᐱᔑ ᒥᔥᑏᐦ ᐐᒋᔥᑖᒡ ᐅᑖᐦ 
ᐅᐦᒋ ᒥᓯᓂᐦᐄᒑᐅᑭᒥᑯᐦᒡ ᐙᐦᒋ ᐱᒥᐱᔨᐦᑖᑭᓂᐎᒡ ᒑᒀᓐ ᐅᐦᒋ ᐋᐦ ᐐᐦ 
ᐐᒋᐦᐋᑭᓂᐅᐎᒡ ᐅᒌ ᑳᑭᒑᔅᒋᒧᐙᒡ᙮, ᐊᓂᑎᐦ ᐙᐦᒋ ᒌᐦ ᐅᐦᒋᐱᔨᒡ 
ᔮᔨᑖ ᒑ ᒌᐦ ᐃᐦᑐᑎᒫᐦᒡ ᐊᓐ ᑳ ᐄᔑ ᐱᑯᓵᔨᐦᑖᑯᓯᔮᐦᒡ ᐊᓂᑎᐦ ᒉᐃᒥᔅ 
ᐯᐃᐦ ᓂᔅᑯᒧᐎᓂᐦᒡ ᒫᓯᓈᑖᒡ 22 ᐱᔅᑭᑎᓯᓂᐦᐄᑭᓂᐦᒡ᙮ ᐋᑯᑖᐦ ᑭᔨᑆ 
ᐊᔮᐱᒡ ᑳ ᐄᔑᓈᑯᓂᔨᒡ ᐅᒌ ᐃᔮᐱᑎᔒᔥᑎᐦᒡ ᐅᔮ ᒥᓯᓂᐦᐄᒑᐅᑭᒥᑯᔨᐤ 
ᐋᐦ ᒌᐦ ᓂᒋᔥᑭᐦᒡ ᓂᓈᑭᐤ ᒑᒀᔨᐤ ᐋᑳ ᐙᐦᑎᓂᔨᒡ ᐱᑯᓂᒑ ᐊᓂᔮ ᐋᐦ 
ᐎᔮᔨᐦᑖᑯᓯᔨᒡᐦ ᐋᐦ ᐅᔅᒋᓯᔨᒡᐦ ᐊᐙᔨᐤᐦ ᒑ ᐋᐱᔨᒡᐦ ᐊᓂᑎᐦ ᒥᒋᓐ ᐋᐦ 
ᑭᓂᐙᐱᐦᑎᑭᓂᐎᐎᔨᒡ ᒑᒀᔨᐤ ᐋᔅᐱᔨᔨᒡ ᐋᐦ ᒫᒨᐱᓈᓂᐎᐎᔨᒡ᙮ ᓂᑭ 
ᓯᒋᔮᓯᐙᓐ ᒫᒃ ᒑᒀᔨᐤ ᔑᔮᐳᒋᔅᒑᔨᐦᑎᐦᒡ ᐅᒌ ᑳ ᐎᔮᔨᒫᑭᓂᐅᐎᒡ ᑭᔮᐦ ᒑ 
ᒌᐦ ᒋᓯᒑᔨᐦᑎᒥᐦᐄᑯᒡ ᐅᐦᒋ ᐊᓂᔮ ᐋᔑ ᐹᑖᒡ ᑭᔮᐦ ᐅᒋᔅᒑᔨᐦᑎᒧᐎᓂᐙᐤ 
ᐋᐦ ᒫᒨᐐᒑᐱᑎᓰᒥᑐᐎᒋᐦᑦ᙮ ᓈᔥᑖᐧᐹᐦ ᒋᔅᑎᒫᐎᓂᔨᐤ ᒑ ᒥᔥᑖᐱᑎᔒᔥᑎᐦᒡ 
ᓂᑖᐱᒋᐦᐋᑭᓂᓈᓂᒡ ᐅᔮ ᔮᔨᑖ ᒑ ᐃᐦᑐᑎᑭᓂᐎᐎᔨᑯᐱᓈ, ᑭᔮᐦ ᒥᔥᑏᐦ 
ᓂᓂᔅᑯᒫᓈᓂᒡ ᐋᔥᐱᔑ ᒨᔥ ᔒᑐᔥᑭᐎᔨᒥᐦᒡ᙮ ᒥᔥᑏᐦ ᓂᓈᔅᑯᒫᓈᓂᒡ᙮

ᐊᓐ ᒫᐦᒋᒡ ᐙᐦ ᐐᐦᑎᒫᐦᒡ, ᐊᐅᒄ ᐅᒌ ᑳᑭᒑᔅᒋᒧᐙᒡ ᐋᐦ ᒫᒨᐱᒡ ᐋᐦ ᐐᐦ 
ᓂᓈᔅᑯᒫᒡ ᐅᒋᒫᐦᑳᓐᐦ ᑭᕆᔅᑏᓈ ᑭᔅᐱᓐ ᑭᔮᐦ ᐊᓂᔮᐦ ᑎᔮᐦᒋᔥᑳᑯᔨᒡᐦ 
ᐋᕐᑎᓐ ᕕᓯᑎᕐᐦ ᑳ ᐐᑎᐱᒥᑯᒡ ᐐᒥᓂᒌᐦᒡ ᑳ ᐄᔅᐱᔨᒡ ᐅᑎᐦ ᑳ 
ᐊᑯᒋᓂᔨᒡᐦ ᒥᔑᑳᒫᐦᔮᐅᐲᓯᒽᐦ᙮ ᑭᔮᐦ ᒥᓯᐙ ᐐᒥᓂᒌᐅᐄᔨᔨᐅᒡ ᓂᐐᐦ 
ᓂᓈᔅᑯᒫᓈᓂᒡ ᑳ ᐄᔥᐱᔑ ᒥᒥᔪᐦᑭᐎᔨᒥᐦᒡ ᑭᔮᐦ ᓯᒋᔮᔥᑭᐎᒋᐦᒡ᙮ ᐋᑯᑎᐦ 
ᑭᔮᐦ ᐙᐦ ᓂᔅᑯᒧᒃ ᑌᕆᓂᔅ ᐦᐊᐱᕐᑦ ᑳ ᑎᑯᔑᐦᒃ ᑳ ᒫᒨᐐᓈᓂᐎᐎᔨᒡ 
ᑭᔅᑭᑎᓂᐲᓯᒽᐦ 2024᙮ ᐆ ᒫᒃ ᒑ ᐋᑎ ᐄᔥᒀᐱᔨᒡ ᐋᐦ ᐱᐳᐦᒡ ᐋᑯᑎᐦ 
ᑭᔮᐦ ᒑ ᓂᑭᔒᒥᐦᒡ ᐱᔥᒡ ᓂᐐᒑᐱᑎᓰᒫᑭᓂᓈᓂᒡ ᓈᐅᔥ ᐋᐦ ᒌᐦ 
ᐐᑎᒥᔨᒥᐦᒡ ᐅᔮ ᑳ ᐄᔑ ᒫᒨᐳᐎᒋᐦᒡ᙮ ᓂᐐᐦ ᓂᔅᑯᒫᐤ ᑭᔮᐦ ᒫᓄ ᓰᕐ ᐅᑖᐦ 
ᐅᐦᒋ ᑯᐯᒃ ᑎᐹᔨᐦᒋᒑᓰᓈᐦᒡ ᒥᐦᒑᑐᐱᐳᓐᐦ ᐋᐦ ᒌᐦ ᐐᑎᐱᒥᔨᒥᐦᑦ ᑭᔮᐦ 
ᐋᓕᑭᓵᓐᑎᕐ ᑮ ᑯᑌᐃ ᐅᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᓂᔅᒋᐲᓯᒽᐦ 
2024 ᐄᔅᒄ, ᑳ ᐐᒑᐱᑎᓰᒥᔨᒥᐦᒡ ᓈᔥᒡ ᐋᐦ ᒋᔅᑎᒫᐎᓂᔨᒡ ᐊᓂᔮ ᒑ 
ᐃᐦᑐᑎᑭᓂᐎᐎᔨᒡ᙮

ᒣᓚᓃ ᓵᕕᐙ
ᓈᑳᓂᐱᔥᑎᐦᒃ



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᐋᔑᑯᒥᐱᐳᓐᐦ ᑎᐹᒋᒨᓯᓂᐦᐄᑭᓐ 2024-2025iv

ᐊᔅᒌᐅᓯᓂᐦᐄᑭᓐ ᐋᐦ ᓅᑯᐦᒡ ᐊᓂᑎᐦ ᓈᔥᒡ ᒑ ᓈᑭᑎᐙᔨᐦᑖᑯᐦᒡ ᐊᔅᒌ ᑭᔮᐦ 
ᐱᒫᑎᓰᐎᓐ (ᐱᔅᑭᑎᓯᓂᐦᐄᑭᓐ 22)



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᐋᔑᑯᒥᐱᐳᓐᐦ ᑎᐹᒋᒨᓯᓂᐦᐄᑭᓐ 2024-2025 1 

ᐋᐦ ᑎᐹᑎᑖᒡ

ᐊᓂᑎᐦ 22 ᑳ ᐄᑎᓯᓈᑖᒡ ᐱᔅᑭᑎᓯᓂᐦᐄᑭᓐ ᒉᐃᒥᔅ ᐯᐃᐦ 
ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐎᓂᐦᒡ ᐋᑯᑎᐦ ᒫᓯᓈᑖᒡ ᒑ ᐄᔑ 
ᓈᑭᑎᐙᔨᐦᑖᑯᐦᒡ ᐊᔅᒌ ᑭᔮᐦ ᐱᒫᑎᓰᐎᓐ ᐋᑳ ᓈᔥᒡ ᒑ ᑖᐦᑭᐦᐄᒑᐱᔨᒡ 
ᒑᒀᓐ ᐋᑳ ᒑ ᒥᔪᑐᑖᒡ ᐅᑖᐦ ᒑ ᐋᐱᑎᓰᓈᓂᐎᒡ ᒫᓯᓈᑖᒡ ᐊᓂᑎᐦ 22 
ᐱᔅᑭᑎᓯᓂᐦᐄᑭᓂᐦᒡ ᐅᐦᒋ ᐋᐦ ᐐᐦ ᓈᑭᑎᐙᔨᐦᑖᑯᐦᒡ ᐊᔅᒌ, ᓂᑑᐦᐅᐎᓐ 
ᑭᔮᐦ ᐄᔨᔨᐤ ᑭᔅᒋᐦᐅᐎᓐᐦ᙮ ᐊᓂᑎᐦ ᒫᒃ 22 ᑳ ᐄᑎᓯᓈᑖᒡ ᐋᑯᑎᐦ 
ᐙᐦᑖᑯᐦᒡ ᔮᔨᑖ ᒑ ᑭᓂᐙᐱᐦᑎᑭᓂᐎᒡ ᐄᔨᔨᐅᒡ ᐅᑭᔅᒋᐦᐅᐎᓂᐧᐋᐤᐦ 
ᐅᐦᒋ ᐋᐦ ᓂᑑᐦᐅᒡ, ᐋᐦ ᓅᑎᒫᓵᒡ ᑭᔮᐦ ᐋᐦ ᐎᓂᐦᐄᒑᒡ ᐋᔑ 
ᒥᓯᓈᑖᒡ ᐊᓂᑎᐦ 24 ᐱᔅᑭᑎᓯᓂᐦᐄᑭᓂᐦᒡ ᓂᔅᑯᒧᐎᓂᐦᒡ᙮ ᒥᔑᐤ 
ᒫᒃ ᐐᐦ ᐋᐱᑎᓰᓈᓂᐎᒑ ᔮᔨᑖ ᒋᑭ ᑭᓂᐙᐱᐦᑎᑭᓂᐎᔨᐤᐦ ᐅᔮᐦ 
ᐅᑭᔅᒋᐦᐅᐎᓂᐧᐋᐤᐦ, ᒑ ᐄᔑ ᓈᓈᑭᒋᔥᑖᑭᓂᐎᒡ ᐊᔅᒌ ᑭᔮᐦ ᓂᐲ ᑭᔮᐦ ᒑ 
ᐄᔑ ᑖᐦᑭᐦᐄᒑᐱᔨᔨᒡ ᐅᐱᒫᑎᓰᐎᓂᐙᐦᒡ, ᔮᔨᑖ ᒑ ᑭᓂᐙᐱᐦᑎᑭᓂᐎᒡ 
ᐐᔓᐙᐎᓐᐦ ᑭᔮᐦ ᐄᑎᔓᐙᐎᓐᐦ ᐐᐦ ᐋᐱᑎᓰᓈᓂᐎᒑ᙮

ᐊᓂᑎᐦ 22 ᑳ ᐄᑎᓯᓈᑖᒡ ᐱᔅᑭᑎᓯᓂᐦᐄᑭᓐ ᒉᐃᒥᔅ ᐯᐃᐦ ᑭᔮᐦ 
ᐊᑎᒫᐲᓯᒻ ᑯᐯᒃ ᓂᔅᑯᒧᐎᓂᐦᒡ ᐋᑯᑎᐦ ᒫᓯᓈᑖᒡ ᒑ ᐃᐦᑖᒡ ᐊᐙᓂᒌ ᐅᑖᐦ 
ᒉᐃᒥᔅ ᐯᐃᐦ ᒑ ᑭᒑᔅᒋᒧᐙᒡ ᐅᐦᒋ ᐋᐦ ᐐᐦ ᓈᑭᑎᐙᔨᐦᑖᑯᓂᔨᒡ ᐊᔅᒌᔨᐤ, 
ᐄᔨᔨᐅᒡ ᐅᓵ ᐋᐦ ᐊᔥᑎᐱᒡ, ᐅᑖᐦ ᑳᐦᓈᑖᐦ ᑭᔮᐦ ᑯᐯᒃ ᑎᐹᔨᐦᒋᒑᓰᓈᐦᒡ 
ᐋᐦ ᐅᐦᒋ ᐎᔮᔨᐦᑖᑯᓯᒡ ᐊᓂᑎᐦ ᒑ ᒌᐦ ᐅᐦᒋ ᓈᓂᑑᒋᔅᒑᔨᐦᑖᑯᐦᒡ 
ᑭᔮᐦ ᒑ ᓈᓈᑭᒋᔥᑖᒡ ᒑ ᐄᔑ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᑭᔮᐦ 
ᓂᐲᔨᐤ ᑭᔮᐦ ᐱᒫᑎᓰᐎᓂᔨᐤ ᒑ ᐄᔑ ᒫᒥᑐᓈᔨᐦᑎᒥᐦᐄᐙᔨᒡ ᐅᑖᐦ 
ᒉᐃᒥᔅ ᐯᐃᐦ (ᐋᔑ ᓅᑯᐦᒡ ᐊᓂᑎᐦ ᐊᔅᒌᐅᓯᓂᐦᐄᑭᓂᐦᒡ᙮ ᐅᒌ ᒥᔮᒨᐱᒡ 
ᐋᐅᑯᓂᒡ ᓂᔮᓈᑭᒋᔥᑖᒡ ᔮᔨᑖ ᐱᑎᒫ ᒑ ᓈᓂᑑᒋᔅᒑᔨᐦᑖᑯᓂᔨᒡ ᒑ 
ᐄᔑ ᑖᐦᑭᐦᐄᒑᐱᔨᔨᒡ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᑭᔮᐦ 
ᐱᒫᑎᓰᐎᓂᔨᐤ ᐅᑖᐦ ᐄᔨᔨᐅᔅᒌᐦᒡ, ᑭᔮᐦ ᐋᔪᐎᒄ ᐋᑖᐱᑎᓰᒡ ᐋᐦ 
ᑭᒑᔅᒋᒫᒡ ᑎᐹᔨᐦᒋᒑᓯᐤᐦ ᒑ ᐄᔑᓈᑯᐦᑖᔨᒡ  ᐅᐐᔓᐙᐎᓂᐙᔨᐤᐦ ᑭᔮᐦ 
ᐅᑎᑎᔓᐙᐎᓂᔨᐤᐦ ᑭᔮᐦ ᒑ ᒑᐙᐦᒌᔨᐙᔨᒡ ᐋᐦ ᐋᔨᒥᐦᐋᑭᓂᐎᐎᔨᒡ 
ᐊᓂᔮᐦ ᒑ ᑖᐦᑭᐦᐅᑯᔨᒡᐦ᙮ ᐋᑯᑎᐦ ᐙᐦᒋ ᑭᓂᐙᔨᐦᑖᑯᓂᔨᒡ ᐄᔨᔨᐅᒡ 
ᐅᑭᔅᒋᐦᐅᐎᓂᐋᐤᐦ ᑭᔮᐦ ᐅᑎᔅᒌᐋᐤ ᐊᓂᑎᐦ ᐙᐦᒋ ᒥᒥᔒᒡ, ᐋᔑ ᒥᓯᓈᑖᒡ 

ᐊᓂᑎᐦ 22 ᐱᔅᑭᑎᓯᓂᐦᐄᑭᓂᐦᒡ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ 
ᓂᔅᑯᒧᐎᓂᐦᒡ᙮

ᐊᓂᔮ ᑳ ᐄᔑ ᐱᒥᐱᔨᐦᑖᒡ ᐊᓂᒌ ᑳᒑᔅᒋᒧᐙᒡ ᐋᐦ ᓈᓈᑭᒋᔥᑖᑭᓂᐎᒡ 
ᐊᔅᒌ ᐅᑖᐦ ᒉᐃᒥᔅ ᐯᐃᐦ, ᐊᓂᔮ ᐋᔑ ᐱᑯᓵᔨᒧᒡ, ᑭᔮᐦ ᐋᔑ ᑭᒑᔅᒋᒫᒑᒡ 
ᐋᑯᑎᐦ ᐙᐦᒋᐱᔨᔨᒡ ᐊᓂᑎᐦ ᐱᔅᑭᑎᓯᓂᐦᐄᑭᓂᐦᒡ 22 ᐋᑎᓯᓈᑖᔨᒡ 
ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐎᓂᐦᒡ ᑭᔮᐦ ᐊᓂᔮ ᔮᔨᑖ ᒑ 
ᐃᐦᑐᑎᒧᐙᑯᐱᓈ ᐅᒌ ᒥᔮᒨᐱᔥᑎᐦᒡ᙮ ᒥᔥᑎᐤ ᒦᓐ ᒑᒀᓐ ᒌᐦ ᐃᐦᑐᑎᑭᓂᐆ 
ᐊᓂᑎᐦ ᒑ ᒌᐦ ᐅᐦᒋ ᐃᐦᑐᑎᑭᓂᐎᒡ ᓃᔓ ᒑᒀᓐ ᐋᔑ ᒥᓯᓈᑖᒡ ᐊᓂᑎᐦ 
2023 ᐲᐦᐃᒻ 2028 ᑳ ᐄᔑ ᐎᔮᔨᐦᑖᑯᐦᒡ, ᑳ ᔖᐳᐦᑎᐙᐱᔨᐦᑖᑭᓂᐎᒡ 
2023 ᑳ ᐄᑎᓯᓈᑖᒡ ᐋᐦ ᐱᐳᐦᒡ: 

1.	 ᐊᓐ ᑳ ᐄᔑ ᐐᔓᑖᒡ ᒑ ᐃᐦᑐᑎᑭᓂᐎᒡ 22 ᐱᔅᑭᑎᓯᓂᐦᐄᑭᓂᐦᒡ 
ᐊᓂᑎᐦ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐎᓂᐦᒡ: 
ᓅᒻ ᐋᐦ ᐐᐦᑎᑭᓂᐎᒡ ᐋᔥᒌᔣᒥᑭᐦᒡ ᐊᓐ 22 ᑳ ᐄᑎᓯᓈᑖᒡ 
ᐱᔅᑭᑎᓯᓂᐦᐄᑭᓐ ᐅᐦᒋ ᐊᔅᒌ ᑭᔮᐦ ᐱᒫᑎᓰᐎᓐ ᐋᐦ ᐐᐦ 
ᒥᓈᒋᔥᑖᑭᓂᐎᒡ ᒑ ᐐᒋᐦᐄᐙᐱᔨᒀ ᐋᐦ ᐐᐦᑖᑯᐦᒡ ᐊᓐ ᐋᔑ 
ᐱᑯᓵᔨᐦᑖᑯᐦᒡ ᐊᓂᑎᐦ ᐊᑎᑎᐤ ᒑ ᒌᐦ ᐅᐦᒋ ᒥᔪᐱᔨᒡ; 

2.	 ᐋᐦ ᐐᒑᐱᑎᓰᒥᑐᓈᓂᐎᒡ ᑭᔮᐦ ᐋᐦ ᐊᔨᒥᐦᐄᑐᓈᓂᐎᒡ: ᐋᐦ 
ᓂᐦᐄᐱᔨᐦᐄᐙᒡ ᒑ ᐄᔑ ᐐᐦᑖᑯᐦᒡ ᐅᑎᐦ ᐋᐦ ᑭᒑᔅᒋᒧᐙᓂᐎᒡ ᐋᐦ 
ᓈᓈᑭᒋᔥᑖᑭᓂᐎᒡ ᐊᔅᒌ ᐅᑖᐦ ᒉᐃᒥᔅ ᐯᐃᐦ ᑭᔮᐦ ᒑ ᐐᐦᑖᑯᐦᒡ ᐊᓐ 
ᐋᔑ ᐱᑯᓵᔨᐦᑖᑯᐦᒡ ᒑ ᐐᒋᐦᐄᐙᐱᔨᒡ, ᐋᐦ ᓈᓈᑭᒋᔥᑖᑭᓂᐎᒡ ᒑ 
ᐄᔥᐱᔑ ᐱᒦᐦᑭᑭᓂᐎᒡ᙮

ᐋᑯᑎᐦ ᒑ ᒌᐦ ᐙᐱᐦᑎᑭᓂᐎᒡ ᐋᔑ ᒥᓯᓈᑖᒡ ᐊᓐ ᑳ ᐄᔑ ᐎᔮᔨᐦᑖᑯᐦᒡ ᒑ 
ᐃᔨᐦᑎᓈᓂᐎᒡ ᐅᑖᐦ ᐋᐦ ᐄᔅᐱᔨᓈᓂᐎᒡ ᓂᑐᐙᐱᐦᒋᑭᓂᐦᒡ  https://
ccebj-jbace.ca/cr/publication-of-the-2023-2028-stra-
tegic-plan/.

https://ccebj-jbace.ca/cr/publication-of-the-2023-2028-strategic-plan/
https://ccebj-jbace.ca/cr/publication-of-the-2023-2028-strategic-plan/
https://ccebj-jbace.ca/cr/publication-of-the-2023-2028-strategic-plan/


ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᐋᔑᑯᒥᐱᐳᓐᐦ ᑎᐹᒋᒨᓯᓂᐦᐄᑭᓐ 2024-20252

ᓅᒻ ᐋᐦ ᒥᓯᓈᑖᒡ ᑳ ᐄᔅᐱᔨᒡ ᒑᒀᓐ



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᐋᔑᑯᒥᐱᐳᓐᐦ ᑎᐹᒋᒨᓯᓂᐦᐄᑭᓐ 2024-2025 3 

ᓈᓂᑑᒋᔅᒑᔨᐦᑖᑯᐦᒡ ᓅᒋᓯᓈᓂᐎᒑ ᑭᔮᐦ ᐊᓂᑎᐦ ᒑ ᐃᐦᑎᔮᑭᓂᐅᐎᒡ 
ᐋᐱᑎᓰᓯᐅᒡ, ᒦᓐ ᐋᐦ ᐐᐦ ᐋᐱᑎᓯᓈᓂᐎᒡ ᑭᔮᐦ ᐋᐦ ᒦᓂᐙᒋᐦᑖᑭᓂᐎᒡ 
ᐊᓂᑎᐦ ᐋᐦ ᒌᐦ ᐋᐱᑎᓰᓈᓂᐎᒡ, ᒫᔅᑭᓐᓂᐤᐦ ᐋᐦ ᒌᐦ ᐅᔑᐦᑖᑭᓂᐎᒡᐦ 
ᐅᐦᒋ ᐋᐦ ᐐᐦ ᓅᒋᓯᓈᓂᐎᒡ᙮ ᐋᑳ ᒑ ᑳᑖᑭᓂᐎᒡ ᒑ ᐄᔅᐱᔨᒡ ᒑᒀᓐ, 
ᒑ ᒋᔅᒑᔨᐦᑎᔮᑭᓂᐅᐎᒡ ᐄᔨᔨᐅᒡ, ᑖᓐ ᒑ ᐅᐦᒋ ᐱᑳᔅᒋᐦᐅᓈᓂᐎᒡ, 
ᒑ ᐄᔑ ᑖᐦᑭᐦᐄᒑᐱᔨᒡ ᐱᒫᑎᓰᐎᓂᐦᒡ ᑭᔮᐦ ᒑ ᐃᐦᑎᓈᓂᐎᒡ ᒋᔥᒋᑯᒡ 
ᐄᔅᐱᔨᐦᐄᐙᒑ ᒑᒀᓐ , ᐋᐅᑯᓐᐦ ᐅᐦᐄ ᒑᒀᓂᐦᐄ ᑳ ᐋᔨᒧᑖᒡᐦ᙮

ᑯᐃᔅᒄ ᐋᐦ ᓈᓈᑭᒋᔥᑖᑭᓂᐎᒡ ᐊᔅᒌ

ᑳ ᐄᔑ ᐎᔮᔨᐦᑖᑯᐦᒡ 2030 ᒑ ᐄᔅᐱᔨᐦᑖᑭᓂᐎᒡ ᐋᑳ ᒑ 
ᐎᓈᒋᔥᑖᑭᓂᐎᒡ ᐊᔅᒌ
ᐅᑎᐦ ᓂᔅᒋᐲᓯᒽ 2024 ᑳ ᐋᑯᒋᐦᒃ, ᐅᒌ ᑳᑭᒑᔅᒋᒫᒑᒡ ᒌᐦ 
ᐄᑎᔑᐦᐋᒧᒡ ᐊᓂᔮ ᐐᔨᐙᐤ ᐋᔑ ᐅᐙᔑᐹᔨᐦᑎᒥᐦᐄᑯᒡ ᐅᐦᒋ ᐊᓂᔮ 
3 ᑳ ᐄᑎᓯᓈᑖᔨᒡ ᑳ ᐙᔮᔨᐦᑎᒥᐦᐄᐙᔨᒡ ᐅᑖᐦ ᐄᔑ ᐊᓂᑖᐦ ᒑ 
ᐄᔑᑳᐳᐎᔥᑎᑭᓂᐎᒡ ᒌᔑᒄ ᓈᓈᓂᒌᒻ ᐄᔨᐦᒡ ᐋᐦ ᐄᔅᐱᔨᒡ , ᐋᐙᓰᓯᒡ 
ᑭᔮᐦ ᐊᓐ ᐊᔅᒌ ᓈᔥᒡ ᐙᐦ ᒥᓈᒋᔥᑖᑭᓂᐎᒡ - ᑯᐯᒃ ᑎᐹᔨᐦᒋᒑᓯᓈᐦᒡ, 
ᔮᔨᑖ ᐋᐦ ᐐᐦ ᒌᐦᑳᔮᔨᐦᑎᑭᓂᐎᒡ ᒥᓯᐦᑖᔅᑭᒥᒡ ᒑ ᐐᒋᐦᐄᐙᐱᔨᒡ 
ᑭᔮᐦ ᐅᑖᐦ ᐋᑎ ᐱᐱᐦᑳᓂᓯᓈᑖᒡ ᑳᐦᓈᑖᐦ ᑭᔮᐦ ᓂᓈᐦᑭᐤ ᐊᔅᒌᐦ, ᐋᐦ 
ᑭᓂᐙᐱᐦᑎᑭᓂᐎᐎᔨᒡ ᐋᐦ ᒋᔅᑎᒫᐎᓂᔨᒡ ᐄᔨᔨᐅᒡ ᐋᑎᔅᑳᓈᓯᒡ 
ᑭᔮᐦ ᐋᑎᓯᓈᑖᒡ 22 ᐱᔅᑭᑎᓯᓂᐦᐄᑭᓐ ᐊᓂᑎᐦ ᒉᐃᒥᔅ ᐯᐃᐦ 
ᓂᔅᑯᒧᐎᓂᐦᒡ, ᔮᔨᑖ ᒑ ᐊᔅᒋᐱᔨᐦᑖᑭᓂᐎᒡ ᐅᐦᒋ ᐊᔅᒌ ᐋᐦ ᐐᐦ 
ᒥᓈᒋᔥᑖᑭᓂᐎᒡ ᑭᔮᐦ ᐱᒫᑎᓰᐎᓐ ᒑ ᒋᔅᒋᓰᑎᑖᑭᓂᐎᒡ᙮ ᐋᐅᒄ ᑭᔮᐦ 
ᔮᔨᑖ ᒨᔥ ᒑ ᐐᐦ ᒋᔅᒋᓯᓈᓂᐎᒡ ᓃᑳᓐ ᒑ ᐊᔨᒥᐦᐋᑭᓂᐅᐎᒡ ᐄᔨᔨᐅᒡ 
ᐃᔅᑯᑎᒃ ᒑᔥᒋᐱᔨᐦᑖᑭᓂᐎᐎᔨᒡᐦ ᐊᓂᔮᐦ ᐙᐦ ᐃᐦᑐᑎᑭᓂᐎᐎᔨᒡ 
ᑭᔮᐦ ᐎᔮᔨᐦᑖᑯᓂᔨᒡ, ᑭᔮᐦ ᐋᑳ ᒑ ᐃᔑᒀᐱᐦᑎᑭᓂᐎᒡ ᐊᓂᐦᐄ ᔖᔥ 
ᐃᔮᐱᑎᐦᒡᐦ ᐐᔓᐙᐎᓐᐦ, ᐊᓐ ᐹᒥᐱᔨᐦᑖᑭᓂᐎᒡ ᑭᔮᐦ ᓂᔅᑯᒧᐎᓐᐦ 
ᐅᑖᐦ ᑳᐦᓈᑖᐦ, ᑯᐯᒃ ᑭᔮᐦ ᐄᔨᔨᐤ ᑎᐹᔨᐦᒋᒑᓰᓈᐦᒡ᙮ ᐅᒌ ᑳᒑᔅᒋᒫᒑᒡ 
ᐐᐦ ᔒᐦᒋᒫᐎᒡ ᐊᓂᑖᐦ ᒑ ᐄᔑᑳᐳᐎᔥᑎᑭᓂᐎᒡ ᒌᔑᒄ ᓈᓈᓂᒌᒻ ᐄᔨᐦᒡ 
ᐋᐦ ᐄᔅᐱᔨᒡ , ᐋᐙᓰᓯᒡ ᑭᔮᐦ ᐊᓐ ᐊᔅᒌ ᓈᔥᒡ ᐙᐦ ᒥᓈᒋᔥᑖᑭᓂᐎᒡ - 
ᑯᐯᒃ ᑎᐹᔨᐦᒋᒑᓰᓈᐦᒡ ᐋᑳ ᒑ ᐴᓂᔨᒡᐦ ᐋᐦ ᐋᔨᒥᐦᐋᔨᒡᐦ ᐅᑖᐦ ᐊᐙᔨᐤᐦ 
ᐄᔨᔨᐅᔅᒌᐦᒡ᙮

ᐄᔅᑯᑎᒃ ᑳ ᒌᔑᐙᐙᐱᐦᑎᒸᒡ ᐊᓂᔮᐦ ᐊᓂᑖᐦ ᒑ ᐄᔑᑳᐳᐎᔥᑎᑭᓂᐎᒡ 
ᒌᔑᒄ ᓈᓈᓂᒌᒻ ᐄᔨᐦᒡ ᐋᐦ ᐄᔅᐱᔨᒡ , ᐋᐙᓰᓯᒡ ᑭᔮᐦ ᐊᓐ ᐊᔅᒌ ᓈᔥᒡ 
ᐙᐦ ᒥᓈᒋᔥᑖᑭᓂᐎᒡ - ᑯᐯᒃ ᑎᐹᔨᐦᒋᒑᓈᐦᒡ ᐅᒥᓯᓂᐦᐄᑭᓂᐙᔨᐤᐦ ᐅᐦᒋ 
ᐊᓂᔮ ᑳ ᐄᔑ ᐎᔮᔨᐦᑖᑯᓂᔨᒡ 2030 ᐅᐦᒋ ᐊᔅᒌᔨᐤ, ᐅᒌ ᑳᒑᔅᒋᒧᐙᒡ 
ᒌᐦ ᐄᑎᔑᐦᐋᒧᒡ ᐅᒥᓯᓂᐦᐄᑭᓂᐙᐤ ᒧᔖᐙᐦᔮᐅᐲᓯᒽᐦ 2024 ᐋᐦ 
ᒌᐦ ᔒᐦᒋᒫᒡ ᐋᔥᐱᔑ ᒋᔅᑎᒫᐎᓂᔨᒡ ᑯᐃᔅᒄ ᒑ ᐄᔅᐱᔨᐦᐋᑭᓂᐎᐎᔨᒡᐦ 
ᔓᐎᔮᓐᐦ ᒦᓐ ᒫᒃ ᒑ ᒌᐦ ᐹᒋ ᐱᒋᔅᑎᓈᑭᓂᐎᐎᔨᒡᐦ ᔓᐎᔮᓐᐦ ᐊᔅᒌ ᐋᐦ 
ᐐᐦ ᓈᓈᑭᒋᔥᑖᑭᓂᐎᒡ ᒑ ᐋᐱᑎᓰᑦ ᑭᔮᐦ ᐊᓐ ᒥᓯᐙ ᒑᒀᓐ ᐊᓂᑎᐦ 
ᓈᐦᑖᐅᒋᐦᒡ ᑭᔮᐦ ᐋᐦ ᐐᐦ ᒥᓈᒋᔥᑖᑭᓂᐎᒡ ᐅᑖᐦ ᐊᑎᒫᐲᓯᒻ ᑭᔮᐦ 
ᐋᑳ ᒑ ᐊᒋᐎᐱᔨᒡ ᐊᓐ ᒫᒀᒡ ᐋᐦ ᐃᐦᑐᑎᑭᓂᐎᒡ᙮ ᐋᔪᐎᒄ ᒦᓐ ᑳ ᐄᔑ 
ᐱᑯᓵᔨᒧᒡ ᔮᔨᑖ ᒑ ᐐᒋᐦᐄᐙᔨᒡᐦ ᐊᐙᔨᐤᐦ ᐅᑖᐦ ᐅᐦᒋ ᐄᔨᔨᐅᔅᒌᐦᒡ 
ᐊᓂᑎᐦ ᐃᐦᑖᐎᓂᐦᒡ ᑭᔮᐦ ᐊᓂᑖᐦ ᐎᔨᐐᑎᒫ ᐋᑎ ᓂᓃᑳᓂᔥᑭᒥᔨᒡᐦ, 
ᐋᐦ ᒥᑐᓈᔨᐦᑎᒥᐦᐄᐙᔨᒡ ᐋᑖᔨᐦᑖᑯᓂᔨᒡ ᐅᑖᐦ ᐊᑎᒫᐲᓯᒻ, ᑭᔮᐦ ᒑ 
ᐋᔥᒋᐱᔨᔨᒡ ᐄᔨᔨᐤ ᒋᔅᒑᔨᐦᑎᒧᐎᓂᔨᐤ ᑭᔮᐦ ᒑ ᐄᔑ  ᑖᐦᑭᐦᐄᒑᐱᔨᔨᒡ 
ᓈᓈᓂᒌᒻ ᐋᑳ ᐃᐦᑎᑯᓂᔨᒡ ᐊᓂᔮ ᑳ ᐄᔑ ᐃᐦᑎᑯᓂᔨᒡ ᐅᑖᐦ ᐹᒋ 
ᐅᑖᐦᒡ᙮ ᐊᓐ ᒫᒃ ᓈᔥᒡ ᒑ ᒌᐦᑳᔮᐱᐦᑎᑭᓂᐎᒡ ᐋᔪᐎᒄ ᐊᓂᔮ ᐄᔨᔨᐅᒡ 
ᓈᔥᒡ ᒑᔥᑖᔨᒫᒡ ᐋᐙᓰᔅᐦ ᐄᔨᔨᐅᐱᒫᑎᓰᐎᓂᐦᒡ᙮  

ᐋᑯᑎᐦ ᑳ ᐄᔑᓈᑯᓂᔨᒡ ᐅᐱᔥᑰᐲᓯᒽ 2024 ᑳ ᐋᑯᒋᐦᒡ, ᐅᒌ 
ᑳᑭᒑᔅᒋᒫᒑᒡ ᒌᐦ ᐄᑎᔑᐦᐋᒧᒡ ᒥᓯᓂᐦᐄᑭᓂᔨᐤ ᐋᐦ ᐐᐦᑎᐦᒡ ᐋᐦ ᔒᑐᔥᑭᐦᒡ 

ᑯᐯᒃ ᑎᐹᔨᐦᒋᒑᓯᐤ ᒑ ᐃᐦᑐᑎᐦᒃ

ᐋᐦ ᓅᑖᐦᑎᒀᓂᐎᒡ 

ᐋᐦ ᒫᒨᐱᔥᑎᑭᓂᐎᒡ ᒑ ᒌᐦ ᐋᔨᒧᑖᒡ ᒑ ᐄᔑᓈᑯᐦᒡ ᐋᐦ 
ᓅᑖᐦᑎᒀᓂᐎᒡ ᐊᓂᑖᐦ ᐄᔑ ᓃᔥᑖᒥᐦᒡ
ᐅᑎᐦ ᑳ ᐱᐳᓂᔨᒡ 2023 ᐲᐦᐃᒻ 2024, ᐅᒌ ᑳᑭᒑᔅᒋᒫᒑᒡ 
ᒌᐦ ᐐᒋᐦᐄᐙᐅᐎᒡ ᐋᐦ ᐙᐐᐦᑎᒫᒑᓂᐎᐎᔨᒡ ᒑᒀᔨᐤ ᐅᐦᒋ ᐋᐦ 
ᓅᑖᐦᑎᒀᓂᐎᐎᔨᒡ ᒑ ᐄᔅᐱᔨᐦᑖᑭᓂᐎᐎᔨᒡ᙮ ᓅᒡ ᒌᐦ ᐐᐦᑖᑭᓂᐆ 
ᒑ ᐄᔑᓈᑯᐦᒡ ᓂᔅᒋᐲᓯᒽ 2024᙮ ᐋᑯᑎᐦ ᑳ ᐐᐦᑎᐦᒡ ᐊᐙᓂᒌ 
ᐊᑎᑎᐤ ᒑ ᐐᒋᐦᐄᐙᔨᒡᐦ ᐄᔨᔨᐤ ᑭᔮᐦ ᒑ ᓂᑐᐦᑎᐙᑭᓂᐎᐎᔨᒡᐦ ᐋᐦ 
ᐎᔮᔨᐦᑎᑭᓂᐎᐎᔨᒡ ᒑ ᐄᔅᐱᔨᐦᑖᑭᓂᐎᐎᔨᒡ ᐋᐦ ᓅᑖᐦᑎᒀᓂᐎᐎᔨᒡ, 
ᑭᔮᐦ ᐊᓂᔮ ᒫᑯᔅᑳᑖᔨᐦᑎᒥᐦᐄᐙᔨᒡ ᐅᑖᐦ ᐊᑎᒫᐲᓯᒽ ᑭᔮᐦ 
ᐊᓂᔮ ᒑ ᐄᔑ ᑖᐦᑭᐦᐄᒑᐱᔨᔨᒡ: ᐄᔨᐦᒡ ᔖᔥ ᐋᐦ ᐄᑖᔨᐦᑖᑯᓂᔨᒡ 
ᒌᔑᑯᔨᐤ, ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᑭᔮᐦ ᒑ 
ᐄᔅᐱᔨᐦᑖᑭᓂᐎᐎᔨᒡ ᐋᐱᑎᓰᐎᓂᔨᐤ, ᒑ ᐄᔑ ᐋᐱᑎᓂᔨᒡ ᐊᔅᒌᔨᐤ ᒑ 
ᐐᐦ ᓂᐦᐄᐙᐦᐄᑐᓈᓂᐎᐎᔨᒡ ᐊᓂᔮ ᒑ ᐄᑖᐱᑎᓂᔨᒡ, ᑭᔮᐦ ᑯᑎᒋᔨᐤ 
ᓂᓈᐦᑭᐤ ᒑᒀᔨᐤ᙮

ᐊᑎᑎᐤ ᒑ ᐐᐦ ᒥᔪᓈᑯᐦᑖᑭᓂᐎᒡ ᐐᔓᐙᐎᓐ ᐅᐦᒋ ᐋᐦ 
ᓅᑖᐦᑎᒀᓂᐎᒡ
ᐅᑎᐦ ᑳ ᐊᑯᒋᓂᔨᒡᐦ ᒥᑯᔖᒌᔑᑭᓂᐲᒽᐦ 2024, ᐅᒌ ᑳᑭᒑᔅᒋᒫᒑᒡ 
ᒌᐦ ᐱᒋᔅᑎᓂᒧᒡ ᐊᓂᔮ ᐐᔨᐙᐤ ᐋᑖᔨᐦᑎᒥᐦᐄᑯᒡ ᐅᐦᒋ ᐊᑎᑎᐤ ᐋᐦ 
ᒥᔪᓈᑯᐦᑖᑭᓂᐎᐎᔨᒡ ᐐᔓᐙᐎᓂᔨᐤ ᐅᐦᒋ ᐋᐦ ᓅᑖᐦᑎᒀᓂᐎᐎᔨ᙮ 
ᐋᐅᒄ ᓈᔥᒡ ᑳ ᐐᐦ ᑭᓂᐙᐱᐦᑎᑭᓂᐎᒡ ᐊᓂᑖᐦ ᒑ ᐄᔅᐱᔨᐦᑖᑭᓂᐎᒡ 
ᐊᓐ ᐙᐦ ᐄᔑ ᐋᐦᒋᔥᑖᑭᓂᐎᒡ ᐐᔓᐙᐎᓐ ᐅᐦᒋ ᐋᐦ ᓅᑖᐦᑎᒀᓂᐎᒡ, 
ᐋᑳ ᒑ ᐱᔑᒀᐱᐦᑎᑭᓂᐎᐎᔨᒡ ᐊᓂᔮ ᐅᑖᐦ ᐅᑖᐦᒡ ᔖᔥ ᑳ ᐄᔑ 
ᓂᔅᑯᒧᓈᓂᐎᐎᔨᒡ, ᒫᔔᐦᐋᑳ ᐊᓂᔮ ᒉᐃᒥᔅ ᐯᐃᐦ ᓂᔅᑯᒧᐎᓂᔨᐤ 
ᐋᔑ ᒥᓯᓈᑖᔨᒡ ᑭᔮᐦ ᔮᔨᑖ ᑯᐃᔅᒄ ᒑ ᐐᒑᐱᑎᓰᒥᑐᒡ ᑯᐯᒃ ᑭᔮᐦ 
ᐄᔨᔨᐤ ᑎᐹᔨᐦᒋᒑᓯᐅᒡ ᒑ ᒌᐦ ᒥᔪᐱᔨᔨᒡ ᐊᓂᔮ ᐐᔓᐙᐎᓂᔨᐤ ᐋᐦ 
ᐱᒥᐱᔨᐦᑖᑭᓂᐎᐎᔨᒡ ᒥᓯᐙ ᐊᐙᓂᒌ ᒑ ᒌᐦ ᐐᒋᐦᐄᑯᒡ ᐅᑖᐦ ᐊᑎᒫᐲᓯᒻ 
ᐃᔮᐱᒋᔥᑖᒡ ᐊᔅᒌᔨᐤ᙮  

ᑳ ᐋᐦᒋᔥᑖᑭᓂᐎᒡ ᒑ ᐄᔑᓈᑯᐦᒡ 2023-2028 ᐐᔓᐙᐎᓐ 
ᐅᐦᒋ ᐋᐦ ᓅᑖᐦᑎᒀᓂᐎᒡ
ᒌᐦ ᑯᒀᒋᒫᑭᓂᐅᐎᒡ ᐅᒌ ᑳᑭᒑᔅᒋᒫᒑᒡ ᐋᑖᔨᐦᑎᒥᐦᐄᑯᒡ ᐅᔮ 2023-
2028 ᐐᔓᐙᐎᓂᔨᐤ ᐅᐦᒋ ᐋᐦ ᓅᑖᐦᑎᒀᓂᐎᐎᔨᒡ ᐄᔅᑯᑎᒃ ᑳ 
ᐴᓂᐱᔨᔨᒡ ᐊᓂᔮᐦ ᒥᔥᑏᐦ ᑳ ᐄᔥᒀᑖᔨᒡ ᐊᔅᒌᔨᐤ 2023᙮ ᑳ ᒌᔑ 
ᑭᓂᐙᐱᐦᑎᐦᒡ ᐊᓂᔮᐦ ᒥᓯᓂᐦᐄᑭᓐᐦ ᐅᑖᐦ ᐅᐦᒋ ᑎᐹᔨᐦᒋᒑᓯᓈᐦᒡ 
ᑳ ᐅᐦᒋᐱᔨᔨᒡᐦ, ᓂᒧᐃ ᒑᒀᔨᐤ ᐅᐦᒋ ᐄᑖᔨᐦᑎᒥᐦᐄᑯᐎᒡ ᒑ 
ᐋᐦᒋᔥᑖᑭᓂᐎᐎᔨᒡ ᐊᓂᔮ ᐐᔓᐙᐎᓂᔨᐤ, ᒥᒄ ᒑ ᐋᐦᒋᔥᑖᑭᓂᐎᐎᔨᒡ 
ᒑ ᐄᔑᓈᑯᓂᔨᒡ ᐅᐦᒋ ᐊᓂᔮ ᒥᔥᑏᐦ ᐋᐦ ᒌᐦ ᐄᔅᒀᑖᔨᒡ ᐊᔅᒌᔨᐤ᙮

ᐋᔅᐱᔨᒡ ᐋᐦ ᓅᒋᓯᓈᓂᐎᒡ

ᐅᑎᐦ ᐐᔖᑯᐱᓯᒽᐦ 2024 ᑳ ᐋᑯᒋᓂᔨᒡᐦ, ᐅᒌ ᑳᑭᒑᔅᒋᒫᒑᒡ 
ᒌᐦ ᐱᒋᔅᑎᓂᒧᒡ ᓅᒻ ᒥᓯᓂᐦᐄᑭᓂᔨᐤ ᐋᐦ ᒌᐦ ᑯᒀᒋᒫᑭᓂᐅᐎᒡ 
ᐋᑖᔨᐦᑎᒥᐦᐄᑯᒡ ᐊᓂᔮ 63 ᑳ ᐄᑎᓯᓈᑖᔨᒡ ᐐᔓᐙᐎᓂᔨᐤ - 
ᐐᔓᐙᐎᓐ ᐋᐦ ᓂᑎᐙᔨᐦᑖᑯᐦᒡ ᒑ ᐋᐦᒋᔥᑖᑭᓂᐎᒡ ᐊᓐ ᐐᔓᐙᐎᓐ 
ᐅᐦᒋ ᐋᐦ ᓅᒋᓯᓈᓂᐎᒡ ᑭᔮᐦ ᑯᑎᒡ ᒑᒀᓐ ᑎᔮᐦᑭᐦᐄᒑᐱᔨᒡ ᐅᐦᒋ 
ᐆ᙮ ᐋᐅᑯᓐ ᐊᓐ ᓈᔥᒡ ᑳᐦ ᑭᓂᐙᐱᐦᑎᑭᓂᐎᒡ ᐋᔑ ᑖᐦᑭᐦᐄᒑᐱᔨᒡ 
ᐋᐦ ᓅᒋᓯᓈᓂᐎᒡ ᐅᑖᐦ ᐄᔨᔨᐅᔅᒌᐦᒡ: ᒑ ᐄᔑ ᑖᐦᑭᐦᐄᒑᐱᔨᒡ ᐋᐦ 



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᐋᔑᑯᒥᐱᐳᓐᐦ ᑎᐹᒋᒨᓯᓂᐦᐄᑭᓐ 2024-20254

ᒑ ᒌᐦ ᐱᒥᐱᔨᐦᑖᑭᓂᐎᐎᔨᒡ ᐊᓂᔮ ᑳ ᐄᔑ ᐎᔮᔨᐦᑖᑯᓂᔨᒡ ᐅᑖᐦ 
ᐄᔑ ᐄᔨᔨᐤ ᑎᐹᔨᐦᒋᒑᓰᓈᐦᒡ ᐊᓂᔮ 2030 ᑳ ᐄᔑ ᐎᔮᔨᐦᑖᑯᓂᔨᒡ 
ᐊᓂᑖᐦ ᐙᐦ ᐄᔑ ᑭᓂᐙᔨᐦᑖᑯᓂᔨᒡ ᐊᔅᒌᔨᐤ ᑭᔮᐦ ᐊᓂᔮ ᒥᓯᐙ 
ᒑᒀᔨᐅᐃ ᐊᓂᑎᐦ ᓈᐦᑖᐅᒋᓂᔨᒡ ᑭᔮᐦ ᐋᐦ ᐃᐦᑎᑯᓂᔨᒡ᙮ ᐋᑯᑎᐦ ᑳ 
ᐐᐦᑎᐦᒡ ᑭᔮᐦ ᐋᐦ ᔒᑐᔥᑭᐦᒡ ᐊᓂᔮ ᔮᔨᑖ ᐙᐦ ᐃᐦᑐᑎᑭᓂᐎᐎᔨᒡ ᐋᐦ 
ᐐᒑᐱᑎᓰᒫᒡ ᑯᓐᒦᓐᒃ-ᒸᓐᑎᕇᔮᓪ ᐃᔮᑉᐱᑎᔒᔥᑎᒥᔨᒡᐦ ᒥᓯᐦᑖᔅᑭᒥᒡ 
ᒑ ᒌᐦ ᑭᓂᐙᔨᐦᑖᑯᓂᔨᒡ ᐊᔅᒌᐦᒡ ᒑᒀᔨᐤ ᐋᐦ ᐃᐦᑎᑯᓂᔨᒡ ᑭᔮᐦ 
ᓈᐦᑖᐅᒋᓂᔨᒡ, ᔮᔨᑖ ᐋᐦ ᐋᔨᒧᑎᐦᒡ ᐊᓂᔮ 13 ᑳ ᐄᑎᓯᓈᑖᔨᒡ 
ᐊᓂᑎᐦ ᑳ ᐄᔑ ᐎᔮᔨᐦᑖᑯᓂᔨᒡ ᒑ ᒌᐦ ᐄᔑ ᒥᓈᒋᔥᑖᑭᓂᐎᐎᔨᒡ 
ᐊᔅᒌᔨᐤ᙮ ᑭᔮᐦ ᒌᐦ ᐐᐦᑎᒧᒡ ᔮᔨᑖ ᒌ ᐐᐦ ᐐᒑᐦᑐᒥᑭᓂᔨᒡ ᐊᓂᔮ ᐙᐦ 
ᐄᔑ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᔖᔥ ᐋᐦ ᒌᐦ ᐎᔮᔨᐦᑖᑯᓂᔨᒡ ᐅᑖᐦ 
ᐄᔨᔨᐅᔅᒌᐦᒡ ᐐᔓᐙᐎᓂᐦᒡ ᐋᔑᓈᑯᓂᔨᒡ, ᐋᑳ ᒥᓯᓈᑖᔨᒡ ᐊᓂᑎᐦ 
Natural Heritage Conservation Act ᐐᔓᐙᐎᓂᐦᒡ ᐊᑎᑎᐤ 
ᐹᔥᒡ ᐋᐦ ᒑᔥᑎᓈᑖᔨᐦᑖᑯᓂᔨᒡ ᒑ ᑭᓂᐙᐱᐦᑎᑭᓂᐎᐎᔨᒡ ᒉᐃᒥᔅ ᐯᐃᐦ 
ᓂᔅᑯᒧᐎᓂᔨᐤ᙮ ᐅᒌ ᑳᒑᔅᒋᒧᐙᒡ ᒥᔮᒨᐱᒡ ᐱᑯᓵᔨᒫᐎᒡ ᐊᓂᑖᐦ ᒑ 
ᐄᔑᑳᐳᐎᔥᑎᑭᓂᐎᒡ ᒌᔑᒄ ᓈᓈᓂᒌᒻ ᐄᔨᐦᒡ ᐋᐦ ᐄᔅᐱᔨᒡ , ᐋᐙᓰᓯᒡ 
ᑭᔮᐦ ᐊᓐ ᐊᔅᒌ ᓈᔥᒡ ᐙᐦ ᒥᓈᒋᔥᑖᑭᓂᐎᒡ - ᑯᐯᒃ ᑎᐹᔨᐦᒋᒑᓰᓈᐦᒡ 
ᒑ ᐎᔨᐱᔨᐦᑖᔨᒡᐦ ᔮᔨᑖ ᒑ ᐐᑎᐱᒫᑭᓂᐎᐎᔨᒡᐦ ᐄᔨᔨᐤᐦ ᑭᔮᐦ ᐅᒋᒫᐤᐦ 
ᐅᑖᐦ ᐊᑎᒫᐲᓯᒻ ᐋᐦ ᒥᓯᓂᐦᐋᒡ ᑭᔮᐦ ᐱᒥᐱᔨᐦᑖᒡ ᐊᓂᔮ ᐙᐦ ᐄᔑ 
ᐎᔮᔨᐦᑖᑯᓂᔨᒡ, ᐊᓂᑎᐦ ᒑ ᒌᐦ ᐅᐦᒋ ᒑᔥᑎᓈᒋᔥᑖᔨᒡ ᐊᓂᔮ ᐙᐦ 
ᐋᔨᐦᑎᓈᓂᐎᐎᔨᒡ ᑭᔮᐦ ᒑ ᐃᐦᑖᔨᒡᐦ ᔓᐎᔮᓐᐦ ᒑ ᐄᔅᐱᔨᔨᒡᐦ ᐅᑖᐦ ᒑ 
ᐋᐱᑎᓯᔨᒡᐦ ᐄᔨᔨᐤ ᐃᐦᑖᐎᓂᐦᒡ ᑭᔮᐦ ᐄᔨᔨᐅᔅᒌᐦᒡ, ᐋᐦ ᔒᑐᔥᑭᑭᓂᐎᒡ 
ᐊᓐ ᒫᒀᒡ ᐋᐦ ᐃᐦᑐᑎᑭᓂᐎᒡ ᑭᔮᐦ ᓃᔥᑖᒥᐦᒡ ᒑ ᐃᐦᑐᑎᑭᓂᐎᒡ᙮ 

ᑯᑎᒡ ᒦᓐ ᒫᔪᐱᔨᐦᐄᐙᒡ ᐋᐦ ᐐᐦ ᒥᓈᒋᔥᑖᑭᓂᐎᒡ ᐊᔅᒌ
ᐅᑎᐦ ᐅᐦᐱᐦᐆᐲᓯᒽ 2024, ᐅᒌ ᑳᒑᔅᒋᒫᒑᒡ ᒌᐦ ᐄᑎᔑᐦᐋᒧᒡ 
ᐅᒥᓯᓂᐦᐄᑭᓂᐙᐤ ᐋᐦ ᐐᐦᑎᐦᒡ ᐋᑖᔨᐦᑎᒥᐦᐄᑯᒡ ᐊᓂᔮ ᑳ ᐄᔑ 
ᐐᔮᔨᐦᑖᑯᓂᔨᒡ ᒑ ᑭᓂᐙᐱᐦᑎᑭᓂᐎᐎᔨᒡ ᐊᓂᑖᐦ ᒑ ᐃᐦᑐᑎᑭᓂᐎᐎᔨᒡ 
ᑯᑎᒋᔨᐤ ᒑᒀᔨᐤ ᐐᐦ ᐃᐦᑐᑎᑭᓂᐎᐎᔨᒑ ᐅᐦᒋ ᐋᐦ ᐐᐦ ᑭᓂᐙᔨᐦᑖᑯᓂᔨᒡ 
ᐊᔅᒌ ᐎᔨᐐᑎᒫ ᐄᔨᔨᐅᔅᒌᐦᒡ ᐅᑖᐦ ᐄᔑ ᑯᐯᒃ ᑎᐹᔨᐦᒋᒑᓰᓈᐦᒡ᙮ ᐋᑯᑎᐦ 
ᑳ ᐐᐦᑎᐦᒡ ᐋᐦ ᒋᔅᒑᔨᐦᑎᐦᒡ ᐊᓂᑖᐦ ᐙᐦ ᐄᔑ ᒥᓈᒋᔥᑖᑭᓂᐎᐎᔨᒡ 
ᐊᔅᒌᔨᐤ ᑭᔮᐦ ᐋᐦ ᔒᑐᔥᑭᐦᒡ, ᐊᓂᔮ ᐋᔑ ᐃᐦᑐᑎᒥᔨᒡᐦ ᐊᓂᔮᐦ ᐎᔨᐐᑎᒫ 
ᐄᔨᔨᐅᔅᒌᐦᒡ ᐙᐦ ᐄᔑ ᐐᒋᔥᑖᔨᒡᐦ ᑭᔮᐦ, ᐊᓂᔮᐦ ᐃᔮᐱᒋᔥᑖᔨᒡᐦ 
ᑭᔮᐦ ᒫᒫᔪᐦᐄᑯᔨᒡᐦ ᐋᔑ ᑖᐦᑭᐦᐅᑯᔨᒡᐦ ᑭᔮᐦ ᐋᐦ ᒌᐦᑳᔮᐱᒫᔨᒡᐦ ᐄᔨᔨᐤ 
ᑎᐹᔨᐦᒋᒑᓯᐤᐦ ᓈᑳᓂᔥᑭᒥᔨᒡᐦ᙮ ᒥᒄ ᒫᒃ ᐋᔪᐎᒄ ᐋᔑᓂᑎᐙᔨᐦᑎᐦᒡ 
ᒑ ᒫᒥᑐᓈᔨᐦᑎᒥᐦᐄᐙᔨᒡ ᐋᑎᔅᑭᒥᑳᔨᒡ ᐅᑖᐦ ᑭᔮᐦ ᐋᑖᔨᐦᑖᑯᓂᔨᒡ 
ᐱᒫᑎᓰᐎᓂᔨᐤ ᒉᐃᒥᔅ ᐯᐃᐦ ᐄᑖᐦᒑ, ᐋᐦ ᑭᓂᐙᐱᐦᑎᑭᓂᐎᐎᔨᒡ 
ᑎᐹᔨᐦᒋᒑᐎᓂᔨᐤ ᑭᔮᐦ ᑳ ᐄᔑ ᓂᔅᑯᒧᓈᓂᐎᐎᔨᒡ ᐅᑖᐦᓂᔅᑯᒧᐎᓂᐦᒡ 
ᐋᐦ ᒥᓯᓈᑖᔨᒡ ᑭᔮᐦ ᐊᓂᔮ ᑯᑎᒃᐦ ᓂᔅᑯᒧᐎᓐ ᔖᔥ ᐋᐦ ᐃᐦᑎᑯᓂᔨᒡᐦ᙮ 
ᒌᐦ ᔒᐦᒋᒫᐎᒡ ᐅᒌ ᑳᒐᔅᒋᒫᒑᒡ ᐊᓂᑖᐦ ᒑ ᐄᔑᑳᐳᐎᔥᑎᑭᓂᐎᒡ ᒌᔑᒄ 
ᓈᓈᓂᒌᒻ ᐄᔨᐦᒡ ᐋᐦ ᐄᔅᐱᔨᒡ , ᐋᐙᓰᓯᒡ ᑭᔮᐦ ᐊᓐ ᐊᔅᒌ ᓈᔥᒡ ᐙᐦ 
ᒥᓈᒋᔥᑖᑭᓂᐎᒡ - ᑯᐯᒃ ᑎᐹᔨᐦᒋᒑᓯᓈᐦᒡ ᒑ ᐋᐱᒋᔥᑖᐙᒡ ᐊᓂᔮᐦ 
ᐎᔨᐐᑎᒫ ᐄᔨᔨᐅᔅᒌᐦᒡ ᐙᐦ ᒥᓈᒋᔥᑖᔨᒡᐦ ᑭᔮᐦ ᐊᔅᒌᔨᐤ ᑭᔮᐦ ᐊᓂᔮᐦ 
ᐊᔅᒌᔨᐤ ᒥᓯᓈᑖᔨᒡ ᓂᔅᑯᒧᐎᓂᐦᒡ ᑭᔮᐦ ᑯᑎᒃᐦ ᐊᐙᔨᐤᐦ ᒑ ᒌᐦ 
ᐋᐱᒋᔥᑖᔨᒡᐦ ᐋᐦ ᐐᒑᐱᑎᓰᒫᔨᒡᐦ ᐄᔨᔨᐤᐦ, ᑭᔮᐦ ᑖᓂᔮ ᐊᓂᔮ ᐊᔅᒌᔨᐤ 
ᑯᑎᒃᐦ ᐊᐙᔨᐤᐦ ᒑ ᒌᐦ ᐋᐱᒋᔥᑖᔨᒡᐦ ᐋᐦ ᐐᒑᐱᑎᓰᒫᒡ ᐊᓂᔮᐦ ᐄᔨᔨᐤ 
ᐃᐦᑖᐎᓂᐦᒡ ᐋᐦ ᐃᐦᑖᔨᒡᐦ ᑭᔮᐦ ᒑ ᒋᔅᑖᔨᐦᑎᒸᒡ ᐅᑎᐹᔨᐦᒋᒑᓰᐎᓂᔨᐤ᙮  

ᐊᓐ ᔖᔥ ᐋᑳ ᐋᐱᑎᐦᒡ ᒑ ᐃᐦᑐᑎᑭᓂᐎᒡ

ᑭᔅᑭᑎᓂᐲᓯᒽᐦ ᑳ ᐊᑯᒋᓂᔨᒡᐦ 2024, ᐅᒌ ᑳᒋᒑᔅᒋᒫᒑᒡ ᒌᐦ 
ᐄᑎᔑᐦᐋᒧᒡ ᐅᑎᔨᒧᐎᓂᐙᐤ ᐋᐦ ᐐᒋᐦᐄᐙᒡ ᐋᐦ ᐋᔨᒧᑖᔨᒡ ᐊᓂᔮ ᑳ 
ᐐᐦ ᐋᐦᒋᔥᑖᑭᓂᐎᐎᔨᒡ ᐄᑎᔓᐙᐎᓐᐦ ᐅᐦᒋ ᒑ ᐄᔅᐱᔨᐦᑖᑭᓂᐎᐎᔨᒡ 

ᐙᐱᓂᒑᐎᓂᔨᐤ ᐊᑎᑎᐤ ᒑ ᒌᐦ ᒥᔪᐱᔨᐦᐄᐙᔨᒡ ᐋᐦ ᐙᐱᓂᒑᓂᐎᐎᔨᒡ 
ᑭᔮᐦ ᐊᓂᔮᐦ ᐅᐙᐱᓂᒑᐎᓂᔨᐤᐦ ᒑ ᒌᐦ ᐊᔥᑎᓈᑭᓂᐎᐎᔨᒡᐦ ᑭᔮᐦ 
ᔮᔨᑖ ᒑ ᐃᐦᑐᑎᒥᔨᒡᐦ᙮ ᐅᒌ ᒥᔮᒨᐱᒡ ᒌᐦ ᔒᐦᑐᔥᑭᒧᒡ ᐊᓂᔮ ᑳ ᐄᔑ 
ᐐᔓᑖᔨᒡ ᒑ ᐃᐦᑐᑎᑭᓂᐎᐎᔨᒡ ᐊᓂᔮ ᒑᒀᔨᐤ ᐎᔮᐱᓂᒑᓂᐎᐎᔨᒡ ᑭᔮᐦ 
ᒑ ᐙᐦᒋᔨᐙᔨᒡ ᐊᓂᑖᐦ ᐹᔓᒡ ᐄᔨᔨᐤ ᐃᐦᑖᐎᓂᐦᒡ ᐋᐦ ᐃᐦᑎᑯᓂᔨᒡ 
ᑭᔮᐦ ᐊᓂᑖᐦ ᐱᑐᑖ ᐃᐦᑖᐎᓂᐦᒡ ᒫᒀᒡ ᐋᑳ ᐙᐦᑎᓂᔨᒡ ᒑ ᒌᐦ 
ᐄᔅᐱᔨᓈᓂᐎᐎᔨᒡ᙮ ᐋᔪᐎᒄ ᑳ ᐄᔑᓂᑎᐙᔨᐦᑎᐦᒡ ᐅᒌ ᒥᔮᒨᐱᒡ ᐋᑳ ᒑ 
ᐋᔥᒋᐱᔨᐦᑖᑭᓂᐎᐎᔨᒡᐦ ᐱᔻᐱᔅᑯᐎᑦᐦ, ᐊᑎᑎᐤ ᒑ ᒌᐦ ᐙᐦᒌᓈᓂᐎᐎᔨᒡ 
ᒑ ᐄᔅᐱᔨᐦᑖᑭᓂᐎᐎᔨᒡ ᐅᑖᐦ ᐊᑎᒫᐲᓯᒻ ᑭᔮᐦ ᒑ ᒌᐦ ᐋᐱᑎᓂᔨᒡᐦ 
ᐊᓂᔮᐦ ᐄᑎᔓᐙᐎᓐᐦ᙮.

ᐊᑎᐦᒄ 

ᐅᐱᔥᑰᐱᓯᒽᐦ 2024 ᑳ ᐊᑯᒋᓂᔨᒡᐦ, ᐅᒌ ᑳᒑᔅᒋᒫᒑᒡ ᒌᐦ ᐄᑎᔑᐦᐋᒧᒡ 
ᐋᑖᔨᐦᑎᒥᐦᐄᑯᒡ ᐊᓂᔮᐦ ᓃᔥᑎᒻ ᒑᒀᔨᐤ ᑳ ᐃᐦᑐᑎᑭᓂᐎᐎᔨᒡ 
ᐅᐦᒋ ᐊᑎᐦᒄ ᐋᐦ ᐐᐦ ᓈᑭᑎᐙᔨᐦᑖᑯᓯᔨᒡᐦ ᓈᓈᓂᒌᒻ ᐋᑳ ᐅᐦᒋ 
ᐃᐦᑖᔨᒡᐦ᙮ ᐋᔪᐎᒄ ᐊᓂᔮ ᓈᔥᒡ ᑳ ᔒᐦᒋᒫᒡ ᑯᐯᒃ ᑎᐹᔨᐦᒋᒑᓯᐤ ᔮᔨᑖ 
ᒑ ᐐᒑᐱᑎᓰᒫᔨᒡᐦ ᐄᔨᔨᐤᐦ ᒑ ᒌᐦ ᒋᔅᒑᔨᐦᑎᐦᒃ ᐋᔥᐱᔑ ᒋᔥᑖᔨᒫᔨᒡᐦ 
ᐄᔨᔨᐤᐦ ᐊᑎᐦᒄ ᑭᔮᐦ ᐋᑳ ᒑ ᐱᔑᒀᐱᐦᑎᐦᒃ ᐄᔨᔨᐤᐦ ᐅᑭᔅᒋᐦᐅᐎᓂᔨᐤᐦ 
ᑭᔮᐦ ᐊᓂᔮ ᒑ ᑖᐦᑭᐦᐅᑯᔨᒡ ᐅᐦᒋ ᐊᓂᔮ ᐙᐦ ᐃᐦᑐᑎᐦᒡᐦ᙮ ᐋᐅᒄ ᐊᓐ 
ᑳᐦ ᒌᐦᑳᔮᔨᐦᑖᑯᐦᒡ ᐅᑖᐦ ᐊᐙᓂᒌ ᐋᐦ ᐃᐦᑖᒡ ᐄᔨᔨᐅᔅᒌᐦᒡ, ᓈᔥᒡ 
ᒫᔪᒋᔥᑖᔨᐦᑎᐦᒡ ᐅᑎᔅᒌᐙᐤ, ᐆᐱᒫᑎᓰᐎᓂᐙᐤ ᑭᔮᐦ ᐅᑎᔨᐦᑎᐎᓂᐙᐤ, 
ᐋᑳ ᓈᔥᒡ ᑭᓂᐙᐱᐦᑎᑭᓂᐎᐎᔨᒡ ᐊᓂᔮ ᓃᔥᑎᒻ ᑳ ᐄᔑ ᐎᔮᔨᐦᑖᑯᓂᔨᒡ 
ᐅᐦᒋ ᐋᐦ ᐐᐦ ᓈᑭᑎᐙᔨᐦᑖᑯᓯᔨᒡᐦ ᐊᑎᐦᒄᐦ᙮ ᐊᓐ ᓈᔥᒡ ᑳ 
ᑭᓂᐙᐱᐦᑎᑭᓂᐎᒡ ᐋᐅᑯᓂᒡ ᐊᓂᒌ ᐊᑎᐦᑯᒡ ᓈᔥᒡ ᒀᔅᐱᓈᔨᐦᑖᑯᓂᔨᒡ 
ᓈᓈᓂᒌᒻ ᐋᐦ ᑎᑭᐙᔑᔑᒡ ᐃᔮᒀ ᐋᐦ ᐐᐦ ᑭᓂᐙᐱᐦᑎᑭᓂᐎᒡ ᔮᔨᑖ ᒑ 
ᐐᐦ ᒥᓈᒋᐦᐋᑭᓂᐅᐎᒡ ᑭᔮᐦ ᐋᑳ ᒑ ᐎᓂᒋᔅᒋᓰᑎᑖᑭᓂᐎᒡ ᒑ ᐃᐦᑐᑖᒑᒡ 
ᐱᒫᑎᓰᐎᓂᐦᒡ ᑭᔮᐦ ᐋᐦ ᐅᐦᒋ ᐱᑳᔅᒋᐦᐅᓈᓂᐎᒡ, ᑭᔮᐦ ᒋᔅᑎᒫᐎᓐ 
ᓈᔥᒡ ᐃᔮᔨᒫᔨᐦᑎᒥᐦᐄᑯᒡ ᐄᔨᔨᐅᒡ ᒑ ᐄᔑᓈᑯᓂᔨᒡ ᑭᔮᐦ ᔮᔨᑖ ᒑ ᐐᐦ 
ᒥᔅᑭᑭᓂᐎᒡ ᐊᓂᑖᐦ ᒑ ᒌᐦ ᐅᐦᒋ ᐱᒫᒋᐦᐋᑭᓂᐎᑦ ᐊᑎᐦᒄ ᑭᔮᐦ ᐋᑳ 
ᐙᓵᒥᓂᐱᐦᐋᑭᓂᐎᑦ᙮ ᐅᒌ ᑳᑭᒑᔅᒋᒧᐙᒡ ᓲᐦᒃ ᑭᑎᑭᓂᐙᐱᐦᑎᒧᒡ ᐅᔮ 
ᐋᔅᐱᔨᔨᒡ ᒑᒀᔨᐤ᙮ 

ᐅᑖᐹᓈᔅᑯᐦᒡ ᐋᐦ ᐅᐦᒋᐱᔨᒡ ᒑ ᓂᑳᐦᐄᑭᓂᐎᒡ

ᐅᐦᐱᐦᐆᐲᓯᒻ ᑳ ᐋᑯᒋᐦᒃ 2024, ᐅᒌ ᒥᔮᒨᐱᒡ ᑳᑭᒑᔅᒋᒧᐙᒑᒡ 
ᒌᐦ ᐱᒋᔅᑎᓂᒧᒡ ᐋᑖᔨᐦᑎᒥᐦᐄᑯᒡ ᐄᑎᔓᐙᐎᓂᔨᐤ ᐅᐦᒋ ᐋᐦ ᐐᐦ 
ᑭᑳᐦᐄᑭᓂᐎᐎᔨᒡ ᒌᔑᑯᐦᒡ ᐋᐦ ᐄᑖᔥᑎᓂᔨᒡ ᒑᒀᔨᐤ ᐋᑳ ᒥᔻᔨᒡ ᒦᓐ 
ᐋᐦ ᒌᐦ ᑭᓂᐙᐱᐦᑎᐦᒡ ᐅᔮ ᒫᓯᓈᑖᔨᒡ ᑭᔮᐦ ᒑ ᐐᒋᐦᐄᐙᓂᐎᐎᔨᒡ ᐋᐦ 
ᓂᔥᑎᐐᔥᑖᑭᓂᐎᐎᔨᒡ ᐋᐦ ᐐᐦ ᒋᔅᒑᔨᐦᑎᔨᐙᓂᐎᐎᔨᒡ ᐊᔅᐱᔨᔨᒡ 
ᒑᒀᔨᐤ᙮ ᐋᔪᐎᒄ ᐙᐦ ᐐᐦᑎᐦᒡ ᐅᒌ ᒥᔮᒨᐱᒡ ᒑ ᐱᒥᐱᔨᐦᑖᑭᓂᐎᐎᔨᒡ 
ᐊᓂᔮ ᒑ ᒌᐦ ᓂᑳᐦᐄᑭᓂᐎᐐᔨᒡ ᑎᔮᐦᑭᐦᐄᒑᐱᔨᔨᒡ ᓈᔥᒡ ᐄᔨᐦᒡ ᔖᔥ 
ᐋᐦ ᐄᔅᐱᔨᔨᒡ ᒌᔑᑯᔨᐤ, ᑭᔮᐦ ᒌᐦ ᐐᐦᑎᒧᒡ ᐋᐦ ᒥᑯᔅᑳᑖᔨᐦᑎᒥᐦᐄᑯᒡ ᒑ 
ᒌᐦ ᐱᒥᐱᔨᐦᑖᑭᓂᐎᐎᔨᒡ ᐊᓂᔮ ᓅᒻ ᐐᔓᐙᐎᓂᔨᐤ ᐅᑖᐦ ᐊᑎᒫᐲᓯᒻ 
ᐋᐦ ᐄᔅᑯᐱᔨᔨᒡ ᐅᑖᐦ ᐄᔨᔨᐅᔅᒌᐦᒡ ᓈᔥᒡ ᔖᔥ ᐋᐦ ᐋᔨᒥᐱᔨᔨᒡᐦ 
ᐅᑖᐹᓈᔅᒄᐦ, ᐋᐦ ᑖᐱᔑᒫᑭᓂᐎᐎᔨᒡᐦ ᐅᑖᐹᓈᔅᒄ ᐄᔥᑯᑖᐤᐦ ᐋᐦ 
ᐋᐱᑎᓂᔨᒡᐦ ᐋᐦ ᐱᒥᐱᔨᔨᒡᐦ, ᐋᐦ ᐅᔑᐦᑖᑭᓂᐎᐎᔨᒡ ᐊᓂᑎᐦ ᒑ ᒌᐦ 
ᐅᐦᒋ ᑖᐱᔑᒫᑭᓂᐎᐎᔨᒡᐦ ᐅᑖᐹᓈᔅᒄᐦ, ᐃᔮᒀᒥᓰᐎᓂᔨᐤ ᑭᔮᐦ ᒑ 
ᐄᑎᒋᔥᑖᑯᓂᔨᒡ᙮ 

ᐄᑎᔓᐙᐎᓐ ᐅᐦᒋ ᐋᐦ ᐐᐦ ᓈᑭᑎᐙᔨᐦᑖᑯᐦᒡ ᓂᐲ

ᒥᔑᑳᒫᐦᔮᐅᐲᓯᒽᐦ 2024 ᑳ ᐊᑯᒋᓂᔨᒡᐦ, ᐅᒌ ᑳᒑᔅᒋᒫᒑᒡ ᒌᐦ 
ᐄᑎᔑᐦᐋᒧᒡ ᐅᒥᓯᓂᐦᐄᑭᓂᐙᐤ ᐋᐦ ᐐᐦᑎᐦᒡ ᐅᑎᑖᔨᐦᐎᒧᐎᓂᐙᐤ 

ᐋᐦ ᐐᐦ ᐐᐦᑎᐦᒡ ᑭᔮᐦ ᐐᔨᐙᐤ ᑳ ᐋᔨᒸᐅᐦᐄᐙᔨᒡ ᐋᐦ ᐐᐦ 
ᐋᐦᒋᔥᑐᑎᑭᓂᐎᐎᔨᒡ ᐊᓂᔮ ᓂᐲᔨᐤ ᐋᐦ ᐐᐦ ᒥᔪᓈᓈᑭᒋᔥᑖᑭᓂᐎᐎᔨᒡ 
ᑭᔮᐦ ᐊᓂᔮ ᐙᐦ ᐃᐦᑐᑎᑭᓂᐎᐎᔨᒡ ᐅᐦᒋ ᓂᐲᔨᐤ ᒑ ᒌᐦ 
ᒥᔪᓈᓈᑭᒋᔥᑖᑭᓂᐎᐎᔨᒡ ᐊᔅᒋᐳᑖᔨᒑ ᐎᔮᔥᑖᐦ᙮ ᑭᔨᑆ 
ᑳ ᓂᐦᐋᒋᐦᐄᑯᒡ ᐊᓂᔮ ᑳ ᐄᔑ ᐎᔮᔨᐦᑖᑯᓂᔨᒡ ᐋᐦ ᐐᐦ 
ᒥᓈᒋᔥᑖᑭᓂᐎᐎᔨᒡ ᐊᓂᑖᐦ ᐋᑎ ᒥᒥᔅᒑᑯᐎᔨᒡ ᑭᔮᐦ ᐊᓂᔮ ᐋᑳ 
ᒥᔪᑐᑖᒑᔨᒡ ᓂᐲᐦᒡ ᐅᐦᒋ ᐋᐦ ᐋᐱᑎᓰᓈᓂᐎᐎᔨᒡ, ᒥᒄ ᐋᔪᐎᒄ 
ᑳ ᐐᐦ ᒋᔅᒑᔨᐦᑎᔨᐙᒡ ᒑ ᒫᒨᐋᐱᑎᔒᔥᑎᑭᓂᐎᐎᔨᒡ ᑭᔮᐦ ᒥᐦᒑᑐ 
ᐋᐦ ᒥᓈᔨᑎᔨᒡᐦ ᐊᐙᔨᐤᐦ ᐋᐦ ᐐᒋᐦᐄᐙᔨᒡᐦ: ᐄᔨᔨᐤ ᐃᐦᑖᐎᓐᐦ, 
ᐄᔨᔨᐅᑎᐹᔨᐦᒋᒑᓯᐤ, ᐄᔨᔨᐅᔅᒌᐦᒡ ᑎᐹᔨᐦᒋᒑᓯᐤ ᑭᔮᐦ ᐅᑖᐦ ᒉᐃᒥᔅ 
ᐯᐃᐦ ᐄᑖᐦᒑ ᐋᐦ ᐃᐦᑎᑯᐦᒡ ᐃᐦᑖᐎᓐ ᑎᔮᑭᐦᐄᒑᐱᔨᒡᐦ᙮ ᐋᑯᑎᐦ ᒫᒃ 
ᔮᔨᑖ ᐋᔑᓈᑯᓂᔨᒡ ᑯᐯᒃ ᑎᐹᔨᐦᒋᒑᓯᐤ ᒥᓯᐙ ᐊᓂᔮᐦ ᓂᔅᑯᒧᐎᓐᐦ 
ᒑ ᑭᓂᐙᐱᐦᑎᑭᓂᐎᐎᔨᒡ ᐅᑖᐦ ᐄᔨᔨᐅᔅᒌᐦᒡ, ᑭᔮᐦ ᐊᓂᒌ ᐋᐦ ᐋᑎ 
ᒥᒥᓈᔨᑎᒡ ᑯᐃᔅᒄ ᒑ ᐄᔑ ᐱᒥᐱᔨᐦᑖᒡ ᐋᐦ ᐋᐱᒋᔥᑖᒡ ᐊᓂᔮᐦ ᑳ ᐅᔥᑳᔨᒡ 
ᐄᑎᔓᐙᐎᓐᐦ ᒌᐦ ᐃᐦᑐᑎᐦᒀᐙ᙮ 

ᐊᓐ ᓅᒻ ᑳ ᐅᔑᐦᐋᑭᓂᐎᒡ ᐄᑎᔓᐙᐎᓐ ᐋᐦ ᐐᐦ ᐋᐦᒋᔥᑖᑭᓂᐎᒡ ᐊᓐ 
ᐄᑎᔓᐙᐎᓐ ᐅᐦᒋ ᐋᐱᑎᓰᓈᓂᐎᐎᒑ ᐊᓂᑖᐦ ᐋᐦ ᒥᔅᒑᑯᐎᒡ ᑭᔮᐦ ᓂᐲ 
ᐋᐦ ᐋᔥᑖᒡ ᑭᔮᐦ ᐊᓂᑖᐦ ᐋᐦ ᑯᔅᐱᓈᑖᔨᐦᑖᑯᐦᒡ ᒑ ᐎᓈᒋᔥᑖᑭᓂᐎᒡ 
ᐋᑯᑎᐦ ᒫᓯᓈᑖᒡ ᐊᓐ ᐋᔑ ᐃᔮᔨᒥᐱᔨᓈᓂᐎᒡ ᐅᑖᐦ ᐋᐦ ᒥᔅᒑᑯᐎᒡ 
ᑭᔮᐦ ᐊᓂᑖᐦ ᐋᑎ ᐃᔨᔥᑖᒡ ᓂᐲ᙮ ᐋᔪᐎᒄ ᑳ ᐐᐦᑎᐦᒡ ᐅᒌ ᑳᒑᔅᒋᒧᐙᒡ 
ᓈᔥᒡ ᐋᐦ ᒋᔅᑎᒫᐎᓂᔨᒡ ᐋᑳ ᓈᔥᒡ ᒑ ᐃᔮᔨᒥᐱᔨᓈᓂᐎᐎᔨᒡ 
ᐊᓂᑖᐦ ᐋᐦ ᒥᔅᒑᑯᐎᐎᔨᒡ ᑭᔮᐦ ᐊᓂᑖᐦ ᐋᐦ ᐊᔥᑖᔨᒡ ᓂᐲᔨᐤ ᐋᑳ 
ᒑ ᐎᓈᒋᔥᑖᑭᓂᐎᐎᔨᒡ ᐊᓂᑎᐦ ᒨᔥ ᑳ ᒌ ᐹᒋ ᓂᑑᐦᐆᓈᓂᐎᐎᔨᒡ 
ᑭᔮᐦ ᐃᔨᐦᑖᓂᐎᐎᔨᒡ᙮ ᐅᑖᐦ ᐅᐦᒋ ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ 
ᐅᐦᒋ ᓈᓈᑭᒋᔥᑖᑭᓂᐎᒡ ᒌᐦ ᔒᐦᒌᒫᑭᓂᐅᐎᒡ ᒑ ᐋᐦᒋᔥᑖᒡ ᐊᓂᔮ 
ᐄᑎᔓᐙᐎᓂᔨᐤ ᐊᑎᑎᐤ ᒑ ᒌᐦ ᒥᔪᐱᔨᐦᐄᐙᔨᒡ᙮

ᐐᔓᐙᐎᓐ 81 

ᒋᓵᔮᔅᑯᓂᐲᓯᒽ ᑳ ᐋᑯᒋᐦᒡ 2025, ᐅᒌ ᑳᒑᔅᒌᒫᒑᒡ ᐅᐦᒋ ᐋᐦ 
ᐐᐦ ᓈᑭᑎᐙᔨᐦᑖᑯᓂᔨᒡ ᐊᔅᒌᔨᐤ ᐅᑖᐦ ᒉᐃᒥᔅ ᐯᐃᐦ ᒌᐦ ᐐᐦᑎᒧᒡ 
ᑭᔮᐦ ᐅᑎᑖᔨᐦᑎᒧᐎᓂᐙᐤ ᐅᐦᒋ ᐊᓂᔮ ᐐᔓᐙᐎᓂᔨᐤ 81 ᑳ 
ᐋᔨᒸᐅᐦᐄᐙᔨᒡ - ᐐᔓᐙᐎᓐ ᐋᐦ ᐐᐦ ᐋᐦᒋᔥᑐᑖᑭᓂᐎᒡ ᓂᓈᐦᑭᐤ 
ᒑᒀᓐ ᐅᐦᒋ ᐋᐦ ᐐᐦ ᒥᓈᒋᔥᑖᑭᓂᐎᒡ ᐊᔅᒌ᙮ ᐋᑯᑎᐦ ᑳ ᐐᐦᑎᐦᒡ ᓈᔥᒡ 
ᐋᐦ ᒋᔥᑎᒫᐙᔨᐦᑖᑯᓂᔨᒡ ᐊᓂᔮ ᐋᑖᐱᑎᓂᔨᒡ ᐊᔅᒌᔨᐤ ᑭᔮᐦ ᐋᐦ 
ᐐᐦ ᒥᓈᒋᔥᑖᑭᓂᐎᐎᔨᒡ ᑭᔮᐦ ᒥᔪᓈᓈᑭᒋᔥᑖᑭᓂᐎᐎᔨᒡ ᐊᔅᒌᔨᐤ 
ᑭᔮᐦ ᐱᒫᑎᓰᐎᓂᔨᐤ᙮ ᐋᔪᐎᒄ ᒦᓐ ᑳ ᐄᔑ ᐐᐦᑎᐦᒡ ᔮᔨᑖ ᒑ ᒥᔪ 
ᓈᓈᑭᒋᔥᑖᑭᓂᐎᐎᔨᒡ ᐊᔅᒌᔨᐤ, ᐅᑖᐦ ᐊᑎᒫᐲᓯᒻ ᑭᔮᐦ ᐎᔨᐐᑎᒫ ᐱᑎᒫ 
ᒑ ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ, ᓂᐲᔨᐤ ᔮᔨᑖ ᒑ 
ᓈᑭᑎᐙᔨᐦᑖᑯᓂᔨᒡ, ᐋᑳ ᐅᑖᐹᓈᔅᑯᐦᒡ ᒑ ᐅᐦᒋᐱᔨᔨᒡ ᒑᒀᔨᐤ ᒌᔑᑯᐦᒡ 
ᒑ ᐄᔅᐱᔨᔨᒡ ᐋᐦ ᒫᔮᑎᓂᔨᒡ ᑭᔮᐦ ᒑ ᐃᐦᑐᑎᑭᓂᐎᐎᔨᒡ ᐙᐱᓂᒑᐎᓂᔨᐤ 
ᒑ ᐄᔑ ᑭᓂᐙᐱᐦᑎᑭᓂᐎᐎᔨᒡ ᑭᔮᐦ ᒑ ᐃᐦᑐᑎᑭᓂᐎᐎᔨᒡ᙮

ᑳᐦᓈᑖᐦ ᑎᐹᔨᐦᒋᒑᓯᐤ ᑳ ᐃᐦᑐᑎᐦᒃ

ᐊᑎᐦᒄ 

ᐅᑎᐦ ᓂᔅᒋᐲᓯᒽ 2024, ᐋᑯᑎᐦ ᑳ ᐄᑎᔑᐦᐋᒡ ᐅᒥᓯᓂᐦᐄᑭᓂᐙᐤ 
ᑳᒑᔅᒋᒫᒑᒡ ᐅᐦᒋ ᐊᓂᔮ ᑳ ᐋᔨᒸᐅᐦᐄᐙᒡ ᐋᐦ ᑯᒀᒋᔅᒑᒧᓂᐎᒡ ᐅᐦᒋ 
ᐱᔅᑭᑎᓯᓂᐦᐄᑭᓐ 80 ᑳ ᐄᒋᔥᑖᒡ ᐊᓂᑎᐦ ᐋᐦ ᐋᔨᒸᐅᐦᐄᐙᒡ ᐋᐙᓰᓯᒡ 
ᐋᐦ ᑯᔅᐱᓈᑎᑯᓂᐎᒡ ᐙᓵ ᐋᐦ ᑎᑭᐙᔑᔑᒡ ᐐᔓᐙᐎᓐ ᐅᐦᒋ ᐊᑎᐦᑯᒡ 
(SARA)᙮ ᐋᐅᒄ ᓈᔥᒡ ᑳᐦ ᐐᐦ ᒌᐦᑳᓈᑯᐦᑖᑭᓂᐎᒡ ᒑ ᒌᐦ ᐐᒑᐱᑎᓰᒥᑐᒡ 
ᑳᐦᓈᑖᐦ, ᑯᐯᒃ ᑭᔮᐦ ᐄᔨᔨᐤ ᑎᐹᔨᐦᒋᒑᓯᐅᒡ ᑭᔮᐦ ᐊᓐ ᑖᓂᑖᐦ ᓂᐦᐋᐤ 
ᒑ ᐄᔅᐱᔨᐦᑖᑭᓂᐎᒡ  ᐋᔑ ᒥᓯᓈᑖᒡ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒽ ᑯᐯᒃ 



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᐋᔑᑯᒥᐱᐳᓐᐦ ᑎᐹᒋᒨᓯᓂᐦᐄᑭᓐ 2024-20256

ᐊᓂᐦᐄ ᐄᑎᔓᐙᐎᓐᐦ ᑭᔮᐦ ᑖᐃᔅᑉ ᒑ ᐱᒥᐱᔨᐦᑖᑭᓂᐎᒡ ᐊᓐ 22 
ᐱᔅᑭᑎᓯᓂᐦᐄᑭᓐ ᐊᓂᑎᐦ ᒉᐃᒥᔅ ᐯᐃᐦ ᓂᔅᑯᒧᐎᓂᐦᒡ ᐋᔑ ᒥᓯᓈᑖ᙮ 
ᐊᓂᑎᐦ ᒫᒃ ᐄᔑᓈᑯᐦᒑ ᐋᑳ ᒥᒄ ᐹᔨᒄ ᐋᐱᑎᓰᐎᓐ ᐱᒥᐱᔨᐦᑖᑭᓂᐎᒡ ᒑ 
ᑭᓂᐙᐱᐦᑎᑭᓂᐎᒡᐦ ᒑ ᐄᔑ ᑖᐦᑭᐦᐄᒑᐱᔨᒡᐦ ᐋᐦ ᓈᓂᑑᒋᔅᒑᔨᐦᑖᑯᐦᒡᐦ 
ᒑ ᐄᔑ ᑖᐦᑭᐦᐄᒑᐱᔨᒡᐦ ᑭᔮᐦ ᐊᓐ 22 ᐱᔅᑭᑎᓯᓂᐦᐄᑭᓐ ᐋᔥ 
ᒥᓯᓈᑖ, ᑖᐱᔥᑯᓐ ᒑ ᓈᓂᑑᒋᔅᒑᔨᐦᑖᑯᐦᒡᐦ ᒋᐱᐦ ᒥᔻᐤ ᐄᔥᐱᔑ ᐐ 
ᒦᓐ ᒑ ᑖᐱᑐᑖᑭᓂᐎᒡ ᑭᔮᐦ ᒦᓐ ᒑ ᐋᔨᒧᑎᑭᓂᐎᒡ᙮ ᐋᐅᒄ ᒦᓐ ᐋᔑ 
ᐱᑯᓵᔨᐦᑖᑯᐦᒡ ᐊᓂᐦᐄ ᑭᔮᐦ ᐋᑳ ᓈᔥᒡ ᒥᔥᑏᐦ ᐃᐦᑐᑎᑭᓂᐎᒡ ᐋᐱᑎᓰᐎᓐ 
ᑭᔮᐦ ᒑ ᓈᓂᑑᒋᔅᒑᔨᐦᑖᑯᐦᒡᐦ ᐊᓂᑖᐦ ᐋᐦ ᑯᔅᐱᓈᔨᐦᑖᑯᐦᒡ ᒑᒀᓐ ᒑ ᒌᐦ 
ᐎᔥᑖᐱᔨᐦᐄᐙᒡ ᑭᔮᐦ ᐄᔨᔨᐤ ᐱᒫᑎᓰᐎᓂᐦᒡ ᒑ ᑖᐦᑭᐦᐄᒑᐱᔨᒡ ᑭᔮᐦ ᒋᑭ 
ᒌᐦ ᐄᔑᓈᑯᓐ ᒑ ᒌ ᐊᑎ ᒫᒨᐱᔨᒡ ᐊᓐ ᒑ ᐄᔑ ᑖᐦᑭᐦᐄᒑᐱᔨᒡ᙮

ᐐᔖᑯᐲᓯᒻ ᑳ ᐊᑯᒋᐦᒡ 2024, ᐅᒌ ᑳᒑᔅᒋᒫᒑᒡ ᒌᐦ ᐄᑎᔑᐦᐋᒧᒡ 
ᐅᒥᓯᓂᐦᐄᑭᓂᐙᐤ ᐋᐦ ᐐᐦᑎᐦᒃ ᐋᑖᔨᐦᑎᒥᐦᐄᑯᒡ ᐊᓂᔮ ᐐᔓᐙᐎᓂᔨᐤ 
Indigenous Impact Assessment Co-Administra-
tion Agreement Regulations ᑳ ᐄᔑᓂᐦᑳᑖᔨᒡ᙮ ᐋᑯᑎᐦ 
ᑳᐦ ᐐᐦᑎᐦᒡ ᐅᒌ ᑳᒑᔅᒋᒫᒑᒡ ᒑ ᒥᔮᔨᒡ ᐙᐐᒋᐦᐄᑐᓈᓂᐎᐎᔨᒑ ᐋᐦ 
ᐱᒥᐱᔨᐦᑖᑭᓂᐎᐐᔨᒡ ᐊᓂᔮᐦ ᓂᔅᑯᒧᐎᓐ ᑳ ᒫᒨᐐᐦᑳᑭᓂᐎᐎᔨᒡᐦ ᑭᔮᐦ 
ᒌᐦ ᔒᐦᒋᒫᐎᒡ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᓈᓂᑑᒋᔅᒑᔨᐦᑖᑯᐦᒡ 
ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ ᐋᐦ ᐐᐦ ᓈᑭᑎᐙᔨᐦᑖᑯᐦᒡ ᐊᔅᒌ 
ᑭᔮᐦ ᐋᑳ ᒑ ᐴᓃᒡ ᐋᐦ ᐐᒑᐱᑎᒥᑐᒡ ᑭᔮᐦ ᔮᔨᑖ ᒑ ᐋᔨᒥᐦᐋᒡ ᒨᔥ ᐱᑎᒫ 
ᐄᔨᔨᐤᐦ ᑭᔮᐦ ᑯᑎᒃᐦ ᐋᑎ ᒥᓈᔨᑎᔨᒡ ᐅᐦᒋ ᐋᐦ ᐐᐦ ᐅᔑᐦᐋᑭᓂᐎᐎᔨᒡᐦ 
ᐄᑎᔓᐙᐎᓐ ᑭᔮᐦ ᐐᔓᐙᐎᓐᐦ᙮

ᐄᔨᐦᒡ ᐋᐦ ᐅᐦᒋ ᐋᐱᑎᔒᔥᑎᑭᓂᐎᒡ ᐋᐦ ᐐᐦ 
ᒥᓈᒋᔥᑖᑭᓂᐎᒡ ᐊᔅᒌ

ᓂᔅᒋᐲᓯᒽ ᑳ ᐋᑯᒋᐦᒃ 2024, ᐅᒌ ᑳᒑᔅᒋᒫᒑᒡ ᐅᒋᒫᒥᐙᐤᐦ ᑭᔮᐦ ᐊᓂᔮᐦ 
ᐋᔅᑭᐤ ᐙᒑᐱᑎᓰᒫᒡ ᐋᐦ ᓈᓂᑑᒋᔅᒑᔨᐦᑎᒥᔨᒡᐦ ᒑᒀᔨᐤ ᒌᐦ ᐐᒋᐦᐄᐙᔨᐤᐦ 
ᐅᑖᐦ ᐅᒉᐳᑯᒨ ᑳ ᓂᔥᑎᐐᔥᑎᑭᓂᐎᐎᔨᒡ ᓈᔥᒡ ᔖᔥ ᐄᔨᐦᒡ ᐋᐦ 
ᐄᑖᔨᐦᑖᑯᓂᔨᒡ ᒌᔑᑯᔨᐤ ᒥᓯᐦᑖᔅᑭᒥᒡ ᑭᔮᐦ ᓂᓈᐦᑭᐤ ᒌᐦ ᐄᔑ ᔒᑐᔥᑭᒧᒡ 
ᐅᔮ ᑳ ᐃᔨᐦᑎᓈᓂᐎᐎᔨᒡ᙮ ᐋᑯᑎᐦ ᑳᐦ ᐐᐦᑎᐦᒃ ᐆ ᐅᒋᒫᐤ ᐋᔑᓈᑯᓂᔨᒡ 
ᐅᑖᐱᑎᓰᐎᓂᐙᐤ ᐅᒌ ᑳᒑᔅᒋᒫᒑᒡ ᐅᐦᒋ ᐋᐦ ᐐᐦ ᓈᑭᑎᐙᔨᐦᑖᑯᓂᔨᒡ 
ᐊᔅᒌᔨᐤ ᐅᑖᐦ ᒉᐃᒥᔅ ᐯᐃᐦ ᑭᔮᐦ ᐊᓂᔮ ᒑᒀᔨᐤ ᐹᒥᐱᔨᐦᑖᒡ ᐅᑖᐦ ᐅᐦᒋ 
ᐄᔨᔨᐤ ᑎᐹᔨᐦᒋᒑᓯᓐᓈᒡ ᑭᔮᐦ ᐐᔨᐙᐤ ᒑᔥᑎᐱᔥᑎᐦᒡ ᑭᔮᐦ ᑳᒑᔅᒋᒫᒑᒡ ᐅᐦᒋ 
ᒌᔑᑯᔨᐤ ᓈᔥᒡ ᐄᔨᐦᒡ ᔖᔥ ᓈᓈᓂᒌᒻ ᐋᐦ ᐄᑖᔨᐦᑖᑯᓂᔨᒡ ᒥᓯᐦᑖᔅᑭᒥᒡ 
ᐊᓂᔮ ᒑ ᒌᐦ ᐋᔨᒸᐅᐦᐄᐙᔨᒡ ᒫᒀᒡ ᐅᑎᐦ ᐋᐦ ᓂᔥᑎᐐᓈᓂᐎᐎᔨᒡ᙮ 
ᑭᔮᐦ ᒌᐦ ᐙᐐᒋᐦᐄᐙᐎᒡ ᐋᐦ ᓃᑳᓂᐱᔥᑎᐦᒡ ᐊᓂᔮ ᓂᓈᐦᑭᐤ ᒑᒀᔨᐤ ᒑ 
ᐋᔨᒸᐅᐦᐄᐙᔨᒡ ᑭᔮᐦ ᒌᐦ ᒥᓯᓂᐦᐋᒸᐎᒡ ᐊᐙᔨᐤᐦ ᐅᑏᔨᒧᐎᓂᐙᔨᐤ ᒫᒀᒡ 

ᓂᔅᑯᒧᐎᓐ ᑭᔮᐦ ᑯᑎᒃᐦ ᓂᔅᑯᒧᐎᓐᐦ ᐊᓂᑎᐦ ᑳ ᐅᐦᒋ ᐅᔑᐦᑖᑭᓂᐎᒡᐦ, 
ᐊᓂᐦᐄ ᑳ ᒌᔑᐦᑖᑭᓂᐎᒡ ᓂᔅᑯᒧᐎᓐᐦ ᑳ ᒥᓯᓂᐦᐅᓱᒡ ᐊᐙᓂᒌ ᐅᑖᐦ 
ᐊᑎᒫᐲᓯᒽ ᑎᔮᐦᑭᐦᐅᑯᒡ, ᓂᓈᐦᑭᐤ ᐋᐦ ᐄᔑ ᒫᒨᐱᔥᑎᑭᓂᐎᒡ ᒑᒀᓐ, ᑭᔮᐦ 
ᐹᔨᒄ ᒑᒀᔨᐤ ᒥᔮᒨᐱᔥᑎᐦᒡ ᑭᔮᐦ ᑖᓂᑖᐦ ᐋᔑ ᐎᔮᔨᐦᑖᑯᐦᒡ ᐊᓐ ᐙᐦ 
ᐃᐦᑐᑎᑭᓂᐎᒡ ᔖᔥ ᐃᔮᐱᑎᐦᒡ᙮

ᐅᐱᔥᑰᐱᓯᒽ ᑳ ᐋᑯᒋᓂᔨᒡᐦ 2024, ᐋᑯᑎᐦ ᑳ ᐄᑎᔑᐦᐋᒡ 
ᐅᑎᑖᔨᐦᑎᒧᐎᓂᐙᐤ ᐅᒌ ᑳᑭᒑᔅᒋᒫᒑᒡ ᐅᐦᒋ ᐊᓂᔮ ᐋᐦ 
ᐐᔓᒫᑭᓂᐎᐎᔨᒡᐦ ᒑ ᐄᔅᐱᐦᐋᑭᓂᐎᐎᔨᒡᐦ ᐊᑎᐦᒄᐦ ᐋᐦ ᐐᐦ 
ᒥᓈᒋᐦᐋᑭᓂᐎᐎᔨᒡ ᐋᔑ ᒥᓯᓈᑖᔨᒡ ᐊᓂᑎᐦ 80 ᐱᔅᑭᑎᓯᓂᐦᐄᑭᓂᐦᒡ 
ᐐᔓᐙᐎᓂᐦᒡ ᐅᐦᒋ ᐊᑎᐦᒄᐦ ᐋᐦ ᐐᐦ ᓈᑭᑎᐙᔨᐦᑖᑯᓯᔨᒡᐦ (SARA)᙮ 
ᒌᐦ ᓂᐦᐋᒋᐦᐄᑯᐎᒡ ᐊᓂᔮ ᑳ ᐄᔑ ᐎᔮᔨᐦᑖᑯᓂᔨᒡ, ᐋᐦ ᐐᐦ 
ᒥᓈᒋᐦᐋᑭᓂᐎᐎᔨᒡᐦ ᐊᑎᐦᒄᐦ ᓈᓈᓂᒌᒻ ᐋᐦ ᓃᔑᐱᔨᔨᒡ ᐋᐦᑎᔑᔨᒡᐦ ᑭᔮᐦ 
ᐅᔮ ᑭᔮᐦ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᐋᐦ ᐋᔥᒋᐱᔨᔨᒡ ᑭᔮᐦ 
ᐄᔨᔨᐅᐃᔨᐦᑎᐎᓂᔨᐤ᙮ ᒌᐦ ᓯᒋᔮᐦᐄᑯᐎᒡ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤᐦ ᐋᐦ 
ᐐᐦ ᐐᒑᐱᑎᓰᒫᔨᒡᐦ ᐄᔨᔨᐤᐦ ᒑ ᒌᐦ ᓈᓈᑭᒋᔥᑖᒡ ᐋᔥᐱᔑ ᒋᔅᑖᔨᐦᒫᔨᒡᐦ 
ᐄᔨᔨᐤᐦ ᐊᑎᐦᒄᐦ ᑭᔮᐦ ᐋᑳ ᒑ ᐱᔑᒀᐱᐦᑎᒸᒡ ᐄᔨᔨᐤᐦ ᐅᑭᔅᒋᐦᐅᐎᓂᐙᔨᐤᐦ 
ᑭᔮᐦ ᐊᓂᔮ ᒫᑯᔅᑳᑖᔨᐦᑎᒥᐦᐄᑯᔨᒡᐦ᙮ ᐋᑦ ᒫᒃ ᐆ ᐄᔑᐐᐦᑖᑯᐦᒡ, ᐋᑯᑎᐦ ᑳᐦ 
ᐐᐦᑎᑭᓂᐎᒡ ᐋᑳ ᐅᐦᒋ ᐊᑯᓂᐦᐅᑯᒡ ᐅᑖᐦ ᐊᑎᒫᐲᓯᒻ ᐋᐦ ᐄᐦᑖᒡ ᐊᐙᓂᒌ 
ᑳ ᐄᔑ ᐐᔓᐙᓂᐎᐎᔨᒡ ᔮᔨᑖ ᒑ ᐃᐦᑐᑎᑭᓂᐎᐎᔨᒡ ᑭᔮᐦ ᓂᒧᐐ ᐅᐦᒋ 
ᐎᓂᒋᔅᒋᓱᐎᒡ ᐅᒌ ᑳᒑᔅᒋᒫᒑᒡ ᐋᐦ ᒌᐦ ᐋᔨᒫᔨᐦᑎᒥᐦᐄᐙᔨᒡ ᐋᔥᐱᔑ 
ᑎᑭᐙᔑᔑᔨᒡᐦ ᐊᑎᐦᒄᐦ ᐅᑖᐦ ᐊᑎᒫᐲᓯᒻ ᑭᔮᐦ ᔮᔨᑖ ᒑ ᐃᐦᑐᑎᑭᓂᐎᐎᔨᒡ 
ᒑᒀᔨᐤ ᐋᐦᒸᔮᐦ ᐄᔑᓈᑯᓂᔨᒡ ᒋᔥᒋᐙ ᒋᐦᐋᑳ ᐃᐦᑖᔨᒡᐦ᙮ ᐅᒌ 
ᑳᑭᒑᔅᒋᒫᒑᒡ ᒨᔥ ᓈᓂᑑᒋᔅᒑᔨᐦᑎᒧᒡ ᐋᔅᐱᔨᔨᒡᐦ ᑭᔮᐦ ᐐᒋᐦᐄᐙᐎᒡ 
ᓈᔥᑎᐐᓈᓂᐎᐎᔨᒡ ᐊᑎᐦᒄᐦ ᐋᔅᐱᔨᔨᒡᐦ ᐋᐦ ᐋᔨᒸᐅᐦᐄᐙᔨᒡᐦ ᐋᐦ 
ᐐᑎᐱᒥᑐᔨᒡᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᑭᓂᐙᐱᑎᑭᓂᐎᐎᔨᒡ 
ᐊᔅᒌᔨᐤ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᑭᔮᐦ ᔖᔥ ᓈᔥᒡ ᐄᔨᐦᒡ ᐋᐦ 
ᐄᔅᐱᔨᔨᒡ ᐋᑖᔨᐦᑖᑯᓂᔨᒡ ᒌᔑᑯᔨᐤ ᒥᓯᐦᑖᔅᑭᒥᒡ ᑭᔮᐦ ᐊᓂᔮᐦ ᐄᔨᔨᐤᐦ 
ᑭᔮᐦ ᐄᔥᒌᒫᐤᐦ ᐙᐦ ᐐᐦᒋᔥᑖᔨᒡ ᐊᑎᐦᒄᐦ ᒑ ᒌᐦ ᒥᔪᓈᑭᑎᐙᔨᐦᑖᑯᓯᔨᒡᐦ᙮   

ᐐᔓᐙᐎᓐ ᒑ ᑭᓂᐙᐱᐦᑎᑭᓂᐎᒡ ᐅᐦᒋ ᒑ ᐄᔑ 
ᑖᐦᑭᐦᐄᒑᐱᔨᒡ ᐋᐦ ᒥᔖᒡ ᐋᐱᑎᓰᐎᓐ

ᒥᔑᑳᒫᐦᔮᐅᐲᓯᒽ 2024 ᑳ ᐊᑯᒋᐦᒃ, ᐋᑯᑎᐦ ᑳᐦ ᐄᑎᔑᐦᐋᒡ 
ᐅᒥᓯᓂᐦᐄᑭᓂᐙᐤ ᐅᒌ ᑳᑭᒑᔅᒋᒫᒑᒡ ᐅᐦᒋ ᐊᓂᔮ ᒦᓐ ᑳᐦ 
ᑭᓂᐙᐱᐦᑎᑭᓂᐎᐎᔨᒡ ᐄᑎᔓᐙᐎᓐᐦ ᐅᐦᒋ ᐊᓂᔮ ᒑ ᐋᑎ 
ᐃᔨᑖᐱᑎᓰᓈᓂᐎᐎᔨᒡ, ᐊᓂᔮ ᑳ ᐄᔑ ᐱᑯᓵᐅᐃᐦᑎᐦᒡ ᐅᒌ ᑳᒑᔅᒋᒫᒑᒡ 
ᒥᒋᓐ ᒦᓐ ᒑ ᑭᓂᐙᐱᐦᑎᑭᓂᐎᐎᔨᒡ ᐊᓐ ᐋᑳ ᒑᔥᑎᓈᑖᔨᐦᑖᑯᐦᒡ ᐅᐦᒋ 



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᐋᔑᑯᒥᐱᐳᓐᐦ ᑎᐹᒋᒨᓯᓂᐦᐄᑭᓐ 2024-2025 7 

ᐋᐦ ᒫᒨᐱᓈᓂᐎᐎᔨᒡ ᐹᐱᐦᑳᓐ᙮ ᐋᑯᑎᐦ ᒥᔥᑏᐦ ᑳᐦ ᐅᐦᒋᐱᔨᒡ ᐊᔨᒧᐎᓐ 
ᐋᐦ ᒋᔥᑎᒫᐎᐦᒡ ᐋᐦ ᐋᔨᒥᒡ ᓂᓈᐦᑭᐤ ᐄᔨᔨᐤ ᐃᐦᑖᐎᓂᐦᒡ ᐋᐦ ᐅᐦᒋᐱᔨᒡ 
ᐊᐙᓂᒌ ᑭᔮᐦ ᐊᓂᒌ ᐊᐙᓂᒌ ᓂᓈᐦᑭᐤ ᐋᐦ ᒫᒨᐱᔥᑎᐦᒡ ᐅᑖᐦ ᒥᓯᐦᑖ 
ᐊᑎᒫᐲᓯᒽ ᐹᔨᒄ ᒑᒀᔨᐤ ᐅᑖᐦ ᐋᐦ ᐄᔑ ᐐᒋᐦᐄᐙᐱᔨᔨᒡ ᑭᔮᐦ ᐄᔨᐦᒡ ᒑᒀᔨᐤ 
ᒌᐦ ᐊᔥᒌᐱᔨᐦᑖᐎᒡ ᒥᔥᑏᐦ ᒑ ᒌᐦ ᐐᒋᐦᐄᐙᐱᔨᔨᒡ᙮

ᐅᐦᐱᐦᐆᐲᓯᒽ ᑳ ᐋᑯᒋᐦᒃ 2024, ᐅᒌ ᑳᒑᔅᒋᒫᒑᒡ ᒌᐦ ᐹᒋ 
ᐊᔨᒥᐦᐄᑯᐎᒡ ᑳᑎᕕᒃ ᑎᐹᔨᐦᒋᒑᓯᐤ ᐋᐦ ᐐᐦᑎᒫᑯᒡ ᐊᓂᔮ ᓅᒻ 
ᐐᔓᐙᐎᓂᔨᐤ ᑳ ᐅᔑᐦᑖᐃᒡ ᐅᐦᒋ ᐋᔑ ᐋᐱᑎᓂᔨᒡ ᐊᔅᒌᔨᐤ ᑭᔮᐦ ᐋᐦ 
ᐐᐦ ᓈᑭᑎᐙᔨᐦᑖᑯᓂᔨᒡ ᐱᒫᑎᓰᐎᓂᔨᐤ ᑭᔮᐦ ᐊᔅᒌᔨᐤ᙮ ᐊᓂᑎᐦ ᑳ 
ᓂᔥᑎᐐᓈᓂᐎᐎᔨᒡ ᒥᔑᑳᒫᐦᔮᐅᐲᓯᒽᐦ 10, ᐋᑯᑎᐦ ᑳᐦ ᑎᐹᒋᒧᔥᑖᑯᒡ 
ᐊᓂᔮᐦ ᑳ ᐐᐦ ᐊᔨᒥᐦᐄᑯᒡ ᐅᑖᐦ ᐅᐦᒋ ᑳᑎᕕᒃ ᑎᐹᔨᐦᒋᒑᓰᓈᐦᒡ, 
ᑭᔮᐦ ᒌᐦ ᐋᔨᒧᐎᑭᓂᐤ ᐊᓐ ᑳ ᐄᔑ ᐐᐦᑎᒫᒑᓂᐎᒡ᙮ ᐐᔖᑯᐲᓯᒽ 4 
ᑳᐦᑎᐦᑐᒌᓯᐦᒀᓯᔨᒡᐦ ᐋᑯᑎᐦ ᑳᐦ ᐄᑎᔑᐦᐋᒧᐙᒡ ᐅᒌ ᑳᒑᔅᒋᒧᐙᒡ 
ᐋᑖᔨᐦᑎᒥᐦᐄᑯᒡ ᑳᑎᕕᒃ ᑎᐹᔨᒋᒑᓯᐤᐦ᙮

ᐋᐦ ᐱᒥᐱᔨᐦᑖᑭᓂᐎᒡ ᐊᓐ ᑳ ᐄᔑ 
ᐎᔮᔨᐦᑖᑯᐦᒡ ᑳ ᐄᔅᐱᔨᐦᑖᑭᓂᐎᒡ 2023 
ᐲᐦᐃᒻ 2028

ᐆ ᒑ ᐋᑎ ᒥᓯᓈᑖᒡ ᐋᑯᑎᐦ ᐙᐦᑖᑯᐦᒡ ᐊᓂᑖᐦ ᒑ ᐄᔑ ᐱᒥᐱᔨᐦᑖᑭᓂᐎᒡ 
ᐊᓐ ᒑ ᐄᔑ ᐎᔮᔨᐦᑖᑯᐦᒡ᙮

ᐊᓐ ᐙᐦ ᐃᐦᑐᑎᑭᓂᐎᒡ 1᙮1: ᒑ ᓈᓂᑑᒋᔅᒑᔨᐦᑖᑯᐦᒡ 
ᐋᔑᓈᑯᐦᒡ ᐐᔓᐙᐎᓂᐦᒡ ᒑ ᐄᔑᓈᑯᐦᒡ ᐅᐦᒋ ᐊᔅᒌ 
ᐋᐦ ᐐᐦ ᒥᓈᒋᔥᑖᑭᓂᐎᒡ ᑭᔮᐦ ᐱᒫᑎᓰᐎᓐ

ᐊᓐ ᐙᐦᒋ ᐐᐦ ᐃᐦᑐᑖᑭᓂᐎᒡ ᐊᓐ ᔮᔨᑖ ᒑ ᐄᔑᓈᑯᐦᑖᑭᓂᐎᒡ ᐋᔪᐎᒄ 
ᐅᒌ ᑳᑭᒑᔅᒋᒫᒑᒡ ᐊᑎᑎᐤ ᒑ ᒌᐦ ᓂᓯᑐᐦᑎᐦᒡ ᐅᑖᐦ ᐐᔓᐙᐎᓂᐦᒡ 
ᑭᔮᐦ ᐄᑎᔓᐙᐎᓂᐦᒡ ᒑ ᐄᔑ ᐋᐱᑎᓂᔨᒡ ᐅᑖᐦ ᐊᑎᒫᐲᓯᒻ ᒑ ᒌᐦ 
ᑭᓂᐙᐱᐦᑎᑭᓂᐎᒡ ᒫᒀᒡ ᐋᔑᓈᑯᐦᒡ ᑭᔮᐦ ᐋᔑ ᐊᔨᒥᐦᐄᑐᓈᓂᐎᒡ, 
ᐊᓐ ᐋᑳ ᓂᐦᐋᔨᐦᑎᒥᐦᐄᐙᒡ ᑭᔮᐦ ᔖᔥ ᐋᐦ ᒌᐦ ᐐᐦᑖᑯᐦᒡ ᐅᑖᐦ 
ᐄᔑ ᐅᑖᐦᒡ᙮ ᐋᑯᑎᐦ ᐊᑎᑎᐤ ᒑ ᒌᐦ ᓂᓯᑐᐦᑖᑭᓂᐎᒡ ᐋᔅᐱᔨᐦᐄᐙᒡ 
ᐐᔓᐙᐎᓐ ᑭᔮᐦ ᐄᑎᔓᐙᐎᓐ ᒑ ᐋᐱᑎᐦᒡ ᐅᑖᐦ ᐊᑎᒫᐲᓯᒻ, ᐊᑎᑎᐤ 
ᑯᐃᔅᒄ ᒑ ᒌᐦ ᐐᐦᑖᑯᐦᒡ ᐊᓐ ᒑᒀᓐ ᒫᑯᔅᑳᑖᔨᐦᑎᒥᐦᐄᐙᒡ ᒑ ᐐᒋᐦᐄᑯᐙᒀ 
ᐅᒌ ᑳᑭᒑᔅᒋᒫᒑᒡ ᐅᐦᒋ ᐊᔅᒌᔨᐤ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᑭᔮᐦ 
ᐐᐦᑎᐦᒀᐙ ᐊᓂᔮ ᐐᔨᐙᐤ ᐋᑖᔨᐦᑎᒥᐦᐄᑯᒡ᙮

ᐊᓐ ᔮᔨᑖ ᐙᐦ ᐃᐦᑐᑎᑭᓂᐎᒡ ᐆ ᒑ ᐱᐳᐦᒡ 2024-2025: ᒑ 
ᒌᔑᐦᑖᑭᓂᐎᒡ ᐊᓐ ᐋᐦ ᐃᔮᔅᑭᐎᐦᑐᑎᑭᓂᐎᒡ ᐋᐱᑎᓰᐎᓐ (ᐊᓂᑎᐦ 
ᐙᐦ ᒌᔑᐦᑖᑭᓂᐎᒡ 2023-2024) ᑭᔮᐦ 25% ᒑ ᐐᐦ ᒌᔑᐦᑖᑭᓂᐎᒡ 
ᐊᓐ ᐐᔓᐙᐎᓐ ᐅᑖᐦ ᑎᐹᔨᐦᒋᒑᓰᓈᐦᒡ ᐐᓵᐙ ᒑ ᐄᔑᓈᑯᐦᒡ (ᐙᐦ 
ᒌᔑᐦᑖᑭᓂᐎᒡ 2024-2025)᙮

ᑳ ᐄᔑ ᒥᔅᑭᐙᐦᑖᑭᓂᐎᒡ 2024-2025 ᑳ ᐱᐳᐦᒡ: ᒧᔖᐙᐦᔮᐅᐲᓯᒽ 
20224, ᐅᒌ ᒥᔮᒨᐱᒡ ᑳᒑᔅᒋᒫᒑᒡ ᒌᐦ ᐅᑎᓂᒸᐎᒡ ᐊᓂᔮ ᑳᕠᕆᓐ 
ᔣᑫᑦ ᑳ ᒫᒨᐐᒋᐦᐄᑐᔨᒡᐦ ᑳ ᐅᔑᐦᑖᔨᒡᐦ ᑎᐹᒋᒨᓯᓂᐦᐄᑭᓂᔨᐤ ᐅᑖᐦ 
ᐅᐦᒋ ᔫᓂᕕᕐᓯᑏ ᑎ ᔑᕐᐱᕉᒃ ᐐᔓᐙᐎᓐ ᐅᐦᒋ ᐋᐦ ᐐᐦ ᒥᓈᒋᔥᑖᑭᓂᐎᒡ 
ᐊᔅᒌ ᐅᑖᐦ ᒉᐃᒥᔅ ᐯᐃᐦ ᑳ ᐄᔑᓂᐦᑳᑖᔨᒡ, ᒥᔥᑏᐦ ᒑᒀᔨᐤ ᐊᓂᑎᐦ 
ᒥᓯᓈᑖᔨᐤ ᐱᑯᓂᒑ ᐊᓂᔮᐦ ᐐᔓᐙᐎᓐ ᑳᐦᓈᑖᐦ ᑭᔮᐦ ᑯᐯᒃ 
ᑎᐹᔨᐦᒋᒑᓰᓈᐦᒡ ᑭᔮᐦ ᐄᑎᔓᐙᐎᓐᐦ ᐅᐦᒋ ᐊᓂᔮ ᒑ ᐄᑖᐱᑎᓰᐙᑯᐱᓈ 
ᐅᒌ ᑳᒑᔅᒋᒧᐙᒡ᙮ ᐊᓐ ᑳᐙᒥᔥᑎᑯᔒᐅᔥᑖᒡ ᒥᒋᓯᐅᐲᓯᒽ 2025 ᒌᐦ 
ᒌᔑᐦᑖᑭᓂᐆ᙮ ᔖᔥ ᒋᑭ ᐙᐱᐦᑎᑭᓂᐆ ᐊᓂᑎᐦ ᓂᑐᐙᐱᐦᒋᑭᓂᐦᒡ᙮

ᐊᓂᔮ ᒫᒃ ᑳ ᐅᑎᓂᐦᒡ ᐊᓂᔮ ᑎᐹᒋᒨᓯᓂᐦᐄᑭᓂᔨᐤ, ᐅᒌ ᒥᔮᒨᐱᒡ 
ᒌᐦ ᐐᐦᑎᒧᒡ ᑖᓂᔮ ᐊᓂᔮ ᒑᒀᔨᐤ ᐊᑎᑎᐤ ᒑ ᓈᓂᑑᒋᔅᒑᔨᐦᑖᑯᓂᔨᒡ, 
ᐱᑯᓂᒑ ᒑ ᐃᐦᑐᑎᑭᓂᐎᐎᔨᒡ ᐙᐱᓂᒑᐎᓂᔨᐤ, ᓂᐲᔨᐤ, ᐊᓂᔮ ᐋᔑ 
ᑖᐦᑭᐦᐄᒑᐱᔨᔨᒡ ᒌᔑᑯᔨᐤ ᓈᓈᓂᒌᒻ ᐄᔨᐦᒡ ᐋᐦ ᐄᑖᔨᐦᑖᑯᓂᔨᒡ ᐅᐦᒋ ᐋᐦ 
ᐐᐦ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ᙮ ᐊᓐ ᒫᒃ ᒑ ᐄᔑ ᐃᔮᔥᑭᐐᔥᑖᑭᓂᐎᒡ 
ᐊᓐ ᐙᐦ ᐃᐦᑐᑎᑭᓂᐎᒡ 1᙮3 ᑳ ᐄᑎᓯᓈᑖᒡ, ᐋᔪᐎᒄ ᒥᒋᓐ ᒑ 
ᑭᓂᐙᐱᐦᑎᐦᒡ ᑭᔮᐦ ᒑ ᐐᐦᑎᐦᒡ ᐋᑖᔨᐦᑎᒥᐦᐄᑯᒡ ᐅᒌ ᑳᒑᔅᒋᒫᒑᒡ ᐅᐦᒋ 
ᐊᓂᔮ ᒦᓐ ᐋᐦ ᑭᓂᐙᐱᑎᑭᓂᐎᐎᔨᒡ ᑭᔮᐦ ᐋᐦ ᓈᑭᑎᐙᔨᐦᑖᑯᓂᔨᒡ 
ᐋᔅᐱᔨᔨᒡ ᐋᐱᑎᓰᐎᓂᔨᐤ ᔖᔥ ᑳ ᐱᔅᑎᔓᐙᑖᑭᓂᐎᐎᔨᒡ ᒑ ᒌᐦ  
ᐃᐦᑐᑎᑭᓂᐎᐎᔨᒡ᙮

ᐊᓐ ᔮᔨᑖ ᐙᐦ ᐃᐦᑐᑎᑭᓂᐎᒡ 1᙮2: ᒑ 
ᓂᑑᒋᔅᒑᔨᐦᑖᑯᐦᒡ ᔮᔨᑖ ᐋᑳ ᒑᒀᓐ ᒑ ᑳᑖᑭᓂᐎᒡ 
ᐅᐦᒋ ᐋᐦ ᐐᐦ ᒥᓈᒋᔥᑖᑭᓂᐎᒡ ᐊᔅᒌ ᑭᔮᐦ ᒑ ᐄᔑ 
ᑖᐦᑭᐦᐄᒑᐱᔨᒡ ᐱᒫᑎᓰᐎᓂᐦᒡ ᑭᔮᐦ ᐊᓂᑖᐦ ᒦᓐ ᒑ ᐄᔑ 
ᑭᓂᐙᐱᐦᑎᑭᓂᐎᒡ

ᐋᐅᒄ ᐙᐦᒋ ᐐᐦ ᐃᐦᑐᑎᑭᓂᐎᒡ ᐆ ᐋᑳ ᓈᔥᑎᔨᒡ ᒑ ᒌᐦ ᑳᑖᑭᓂᐎᒡ ᐊᓐ 
ᓂᐦᐋᐤ ᒑ ᐄᔑ ᑖᐦᑭᐦᐄᒑᐱᔨᒡ ᐋᐦ ᒥᔖᒡ ᐋᐱᑎᓰᐎᓐ ᐱᒦᐦᑭᑭᓂᐎᐎᒑ 
ᑭᔮᐦ ᒑ ᒋᔅᒑᔨᐦᑖᑯᐦᒡ ᒑᒀᓐ ᐊᓐ ᒑ ᓂᑎᐙᔨᐦᑖᑯᐦᒡ ᒑ ᐃᐦᑐᑎᑭᓂᐎᒡ 
ᑯᐃᔅᒄ ᒑ ᒌᐦ ᓂᓯᑐᐦᑎᒥᐦᐋᑭᓂᐅᐎᒡ ᐊᓂᒌ ᐙᒋᐦᒡ ᒑ ᑖᐦᑭᐦᐅᑯᒡ᙮

ᐊᓐ ᔮᔨᑖ ᐙᐦ ᐃᐦᑐᑎᑭᓂᐎᒡ ᐆ ᒑ ᐱᐳᐦᒡ 2024-2025: 75% ᒑ ᐐᐦ 
ᒌᔑᐦᑖᑭᓂᐎᒡ ᐊᓐ ᒑ ᐄᔑ ᐊᔮᔥᑭᐐᔥᑎᑭᓂᐎᒡ ᐋᐱᑎᓰᐎᓐᓐ ((25% 
ᐱᐳᐦᒑ 2023-2024 ᑭᔮᐦ 50% 2024-2025 ᐱᐳᐦᒑ)᙮

ᐊᓐ ᔖᔥ ᑳ ᒌᔥᑐᑎᑭᓂᐎᒡ 2024-2025: ᑳ ᓰᑯᐦᒡ 2024, ᐅᒌ 
ᒥᔮᒨᐱᒡ ᒌᐦ ᓂᐦᐋᔨᐦᑎᒥᐦᐄᑯᐎᒡ ᒑ ᐃᐦᑐᑎᑭᓂᐎᐎᔨᒡ ᐊᓂᑖᐦ ᒑ ᐄᔑ 
ᐃᔮᔥᑎᐐᔥᑎᑭᓂᐎᐎᔨᒡ ᒑ ᐋᐱᑎᓰᓈᓂᐎᐎᔨᒡ᙮ ᐋᐅᒄ ᐆ ᒑ ᐅᐦᒋ 
ᑭᓂᐙᐱᐦᑎᑭᓂᐎᒡ: 
-	 ᒦᓐ ᒑ ᑭᓂᐙᐱᐦᑎᑭᓂᐎᒡ ᐊᓐ ᐋᔑ ᒥᓯᓈᑖᒡ ᒑ ᐄᔑ ᑖᐦᑭᐦᐄᒑᐱᔨᒡ 

ᑭᔮᐦ ᐊᓐ ᔮᔨᑖ ᒦᓐ ᒑ ᑭᓂᐙᐱᐦᑎᑭᓂᐎᒡ ᐊᓐ ᑳ ᐐᐦᑖᑯᐦᒡ ᒑ ᐄᔑ 
ᑖᐦᑭᐦᐄᒑᐱᔨᒡ; ᑭᔮᐦ

-	 ᒦᓐ ᐋᐦ ᑭᓂᐙᐱᐦᑎᑭᓂᐎᒡ ᐊᓐ ᓂᐦᐋᐤ ᒑ ᐄᔑᓈᑯᐦᒡ ᐋᐱᑎᔅᓸᓐ 
ᐋᐦ ᒌᐦ ᒥᓯᓂᐦᐄᑭᓂᐎᒡ

ᒥᒋᓐ ᐋᐦ ᑭᓂᐙᐱᐦᑎᑭᓂᐎᒡ ᐊᓐ ᒑ ᐄᔑᓈᑯᐦᒡ ᐋᐦ ᒌᐦ ᐅᔑᐦᑖᑭᓂᐎᒡ 
ᒦᓐ ᑭᓂᐙᐱᐦᑎᑭᓂᐎᐎᒑ᙮ ᐋᐦ ᑭᓂᐙᐱᐦᑎᑭᓂᐎᒡ ᐊᓐ ᒑ ᐄᔑ 
ᑖᐦᑭᐦᐄᒑᐱᔨᒡ ᐋᐱᑎᓰᐎᓐ ᑳ ᒋᔥᒋᐱᔨᐦᑖᑭᓂᐎᒡ ᑳ ᑎᒀᒋᐦᒡ 2024᙮

ᔮᔨᑖ ᐙᐦ ᐃᐦᑐᑎᑭᓂᐎᒡ 1᙮3: ᒑ ᑭᓂᐙᐱᐦᑎᑭᓂᐎᒡ 
ᑭᔮᐦ ᒑ ᓈᓈᑭᒋᔥᑖᑭᓂᐎᒡ ᐊᓐ ᑳ ᓂᐦᐋᔨᐦᑎᒥᐦᐄᐙᒡ 
ᒑ ᒌᐦ ᐋᐱᑎᓰᓈᓂᐎᒡ

ᐊᓐ ᒑᒀᓐ ᐙᐦᒋ ᐐᐦ ᐃᐦᑐᑎᑭᓂᐎᒡ ᐆ ᒑ ᒌᐦ ᒋᔅᒑᔨᐦᑖᑯᐦᒡ, ᑯᑎᒡ ᑭᔮᐦ 
ᒑᒀᓐ ᐋᐦ ᑭᓂᐙᐱᐦᑎᑭᓂᐎᒡ, ᐋᔅᐱᔨᒀ ᐊᓐ ᒑᒀᓐ ᒑ ᐃᔮᐱᑎᐦᒡ ᑭᔮᐦ 
ᒫᒃ ᑖᑆ ᓂᔮᓈᑭᒋᔥᑖᑭᓂᐎᒀ ᑭᔮᐦ ᑯᐃᔅᒄ ᑳᓂᐙᐱᐦᑎᑭᓂᐎᒀ ᐊᓐ ᑳ 
ᐄᑖᐱᑎᓰᓈᓂᐎᒡ᙮ ᓂᑎᐙᔨᐦᑖᑯᓂᔨᒀ, ᐊᓂᒌ ᑳᑭᒋᔅᒋᒧᐙᒡ ᒋᑭ ᒌᐦ, 
ᐃᐦᑐᑎᒧᒡ, ᐱᑯᓂᒑ, ᒑ ᒌᐦ ᐐᐦᑎᐦᒡ ᐊᓂᔮ ᐊᑎᑎᐤ ᒑ ᒥᔪᐱᔨᐦᐄᐙᔨᒡ 
ᐅᐦᒋ ᐊᓂᔮ ᑯᐃᔅᒄ ᐋᐦ ᓈᑭᑎᐙᔨᐦᑎᑭᓂᐎᐎᔨᒡ ᑭᔮᐦ ᒫᒃ ᐋᐦ 
ᓈᓈᑭᒋᔥᑖᑭᓂᐎᐎᔨᒡ ᐊᓂᔮ ᐋᑎ ᐃᔨᔅᐱᔨᔨᒡ ᐊᓂᔮ ᐹᒦᐦᑭᑭᓂᐎᐎᔨᒡ 
ᔮᔨᑖ ᒑ ᐃᐦᑐᑎᑭᓂᐎᐎᔨᒡ ᐊᓂᔮ ᒑ ᐃᐦᑐᑎᑭᓂᐎᐎᑯᐱᓐ ᑭᔮᐦ 
ᑳᒋᒡ ᒑ ᓈᓈᑭᒋᔥᑖᑭᓂᐎᐎᔨᒡ ᑭᔮᐦ ᒑᒀᔨᐤ ᐊᓂᔮ ᑳ ᐙᐦᒋ ᒌᐦ 



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᐋᔑᑯᒥᐱᐳᓐᐦ ᑎᐹᒋᒨᓯᓂᐦᐄᑭᓐ 2024-20258

ᐃᐦᑐᑎᑭᓂᐎᐎᔨᒡ᙮ ᒑ ᒫᒥᑐᓈᔨᐦᑎᒥᐦᐄᐙᒡ ᑭᔮᐦ ᐊᑎᑎᐤ ᒑ ᒌᐦ 
ᐐᔓᑳᑭᓂᐎᐙᑯᐱᓈ ᐊᓂᒌ ᐧᐋᐦ ᐃᐦᑐᑎᐦᒡ ᐊᓂᔮ ᐋᐱᑎᓰᐎᓂᔨᐤ᙮

ᐊᓐ ᔮᔨᑖ ᐙᐦ ᐃᐦᑐᑎᑭᓂᐎᒡ ᐆ ᒑ ᐱᐳᐦᒡ 2024-2025: 50% ᒑ  
ᐃᐦᑐᑎᑭᓂᐎᒡ ᐊᓐ ᓃᔥᑎᒻ ᒑ ᐄᔑ ᐋᐱᑎᓰᓈᓂᐎᒡ᙮

ᑳ ᐄᔑ ᒥᔅᑭᐙᐦᑖᑭᓂᐎᒡ 2024 ᐲᐦᐃᒻ 2025: ᓂᒧᐐ ᐅᐦᒋ ᒌᐦ ᐄᔑᓈᑯᓐ 
ᒑ ᒌᐦ ᒋᔥᒋᐱᔨᐦᑖᑭᓂᐎᒡ ᐊᓐ ᑳ ᐐᐦ ᐃᐦᑐᑎᑭᓂᐎ ᐆ ᑳ ᐱᐳᐦᒡ᙮

ᐊᓐ ᔮᔨᑖ ᐙᐦ ᐃᐦᑐᑎᑭᓂᐎᒡ 1᙮4: ᒑ 
ᐱᒋᔅᑎᓂᑭᓂᐎᒡ ᐊᓐ ᐋᔑ ᐱᑯᓵᔨᒧᓈᓂᐎᒡ ᒑ 
ᒫᒥᑐᓇᔨᐦᑎᒥᐦᐄᐙᒡ ᐅᐦᒋ ᒑ ᐄᔑ ᑖᐦᑭᐦᐄᒑᐱᔨᒡ 
ᐊᓐ ᔖᔥ ᑳ ᐄᔑ ᐋᐱᑎᓰᓈᓂᐎᒡ ᐅᐦᒋ ᐋᐦ ᐐᐦ 
ᑭᓂᐙᔨᐦᑖᑯᐦᒡ ᐊᔅᒌ ᑭᔮᐦ ᐱᒫᑎᓰᐎᓐ ᑭᔮᐦ ᐊᓂᑖᐦ 
ᒑ ᐄᔑ ᓈᓂᑑᒋᔅᒑᔨᐦᑖᑯᐦᒡ ᒦᓐ ᑭᓂᐙᐱᐦᑎᑭᓂᐎᒑ

ᒑᒀᓐ ᐊᓐ ᑳᓂᐙᐱᐦᑎᑭᓂᐎᒡ ᔮᔨᑖ ᒑ ᐃᐦᑐᑎᑭᓂᐎᒡ ᒑ ᒌᐦ 
ᐅᔑᐦᑖᑭᓂᐎᒡ ᑭᔮᐦ ᒑ ᐱᒥᐱᔨᐦᑖᑭᓂᐎᒡ ᐊᓐ ᒑ ᐄᔅᐱᔨᐦᑖᑭᓂᐎᒡ ᑳ 
ᐄᔑ ᐐᐦᑎᐦᒡ ᐅᒌ ᒥᔮᒨᐱᔥᑎᐦᒡ ᐊᔅᒌᔨᐤ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ 
ᐅᑖᐦ ᒉᐃᒥᔅ ᐯᐃᐦ ᑭᔮᐦ ᒑ ᐐᐦᑎᐦᒡ ᐊᓂᔮ ᐋᔑ ᐱᑯᓵᔨᐦᑎᐦᒡ ᒑ ᒌᐦ 
ᐃᐦᑐᑎᑭᓂᐎᐎᔨᒡ᙮ ᐊᓂᑖᐦ ᒑ ᐃᐦᑐᑎᑭᓂᐎᒡ:
-	 ᒑ ᒫᐅᐦᑐᓂᑭᓂᐎᒡ ᐊᓐ ᐋᔑ ᒋᔅᒑᔨᐦᑖᑯᐦᒡ
-	 ᐅᑖᐦ ᐊᑎᒫᐲᓯᒻ ᒑ ᐄᔑ ᐎᔮᔨᐦᑖᑯᐦᒡ
-	 ᒑ ᐐᔓᑖᒡ ᐊᓐ ᐋᔑ ᐹᔣᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ
-	 ᐄᑎᔓᐙᐎᓐ ᐅᑖᐦ ᐊᑎᒫᐲᓯᒻ ᒑ ᐋᐱᑎᐦᒡ 

ᐊᓐ ᔮᔨᑖ ᐙᐦ ᐃᐦᑐᑎᑭᓂᐎᒡ ᐆ ᒑ ᐱᐳᐦᒡ 2024-2025: 
ᒑ ᐱᒥᐱᔨᐦᑖᑭᓂᐎᒡ ᐊᓐ ᓃᔥᑎᒻ ᒑ ᐃᐦᑐᑎᑭᓂᐎᒡ (ᐊᓐ 
ᑳᓂᐙᐱᐦᑎᑭᓂᐎᒡ ᒑ ᒌᐦ ᒌᔑᐦᑖᑭᓂᐎᒡ 2023-2024) ᑭᔮᐦ ᐊᓐ ᒦᓐ 
ᐱᐳᐦᒑ ᒑ ᐐᐦ ᒌᔑᐦᑖᑭᓂᐎᒡ 2024-2025)᙮

ᑳ ᐄᔑ ᒥᔅᑭᐙᐦᑖᑭᓂᐎ 2024-2025: ᓂᒧᐐ ᐅᐦᒋ ᐴᓂᐦᑖᑭᓂᐆ 
ᐊᓂᑖᐦ ᒑ ᐄᔑ ᐎᔨᐱᔨᐦᑖᑭᓂᐎᒡ ᐊᓐ ᐙᐦ ᒫᐅᐦᑐᓂᑭᓂᐎᒡ ᐆ ᒑ 
ᐱᐳᐦᒡ᙮ ᒌᐦ ᐊᔨᒥᐦᐋᑭᓂᐅᐎᒡ ᐊᐙᓂᒌ ᐊᓂᒌ ᑎᔮᐦᑭᐦᐅᑯᒡ ᐅᔮ 
ᐋᐱᑎᓰᓈᓂᐎᐎᔨᒑ ᐅᐦᒋ ᐊᓂᔮ ᒑ ᐄᔑ ᓂᑎᐙᔨᐦᑎᐦᒡ ᑭᔮᐦ ᐊᓂᔮ 
ᒫᑯᔅᑳᑖᔨᐦᑎᒥᐦᐄᑯᒡ ᐅᐦᒋ ᐊᓂᔮ ᒑ ᒌᐦ ᐙᐱᐦᑎᑭᓂᐎᐎᔨᒡ ᐊᓂᔮ 
ᒑ ᐄᔑ ᒥᓯᓂᐦᐄᑭᓂᐎᐎᔨᒡ᙮ ᐋᐅᒄ ᒦᓐ ᑳ ᐋᔨᒧᑖᒡ ᐊᓂᑖᐦ ᒑ ᐄᔑ 
ᐎᔨᐱᔨᐦᑖᑭᓂᐎᒡ ᐅᑖ ᓂᓈᐦᑭᐤ ᐊᑎᒫᐲᓯᒽ ᐋᐦ ᒫᒨᓯᓂᐦᐄᑭᓂᐎᒡ ᐊᓐ 
ᒑ ᐄᔅᐱᔨᐦᐄᐙᒡ ᐋᐱᑎᓰᐎᓐ᙮ ᐊᓐ ᒫᒃ ᒥᓯᓂᐦᐄᑭᓂᐎᐎᒑ ᐊᓐ ᐋᔑ 
ᐱᑯᓵᔨᐦᑖᑯᐦᒡ ᐅᐦᒋ ᐊᓐ ᐋᔑ ᒥᒥᔅᑭᐙᐦᑖᑭᓂᐎᒡ, ᒋᑭ ᐅᔑᐦᑖᑭᓂᐆ 
ᒥᓯᓂᐦᐄᑭᓐ ᐅᐦᒋ ᐊᓐ ᒑᒀᓐ ᐙᔥᑎᐎᔨᐙᒡ ᐅᐦᒋ ᐊᓐ ᐋᑳ ᒌᐦ 
ᐙᐱᐦᑎᔨᐙᓂᐎᒡ ᐊᓐ ᑳ ᐄᔑ ᒥᔅᑭᐙᐦᑖᑭᓂᐎᒡ ᒫᒀᒡ ᐱᒦᐦᑭᑭᓂᐆ᙮

ᐊᓐ ᔮᔨᑖ ᐙᐦ ᐃᐦᑐᑎᑭᓂᐎᒡ 2᙮1: ᐊᑎᑎᐤ 
ᒑ ᒥᔪᐦᑖᑭᓂᐎᐎᔨᒡ ᐊᓂᑖᐦ ᒑ ᒌᐦ ᐅᐦᒋ 
ᐊᔨᒥᐦᐋᑭᓂᐅᐎᒡ ᐊᓂᒌ ᑳᑭᒑᔅᒋᒧᐙᒡ ᐅᐦᒋ ᐊᔅᒌᔨᐤ 
ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᐅᑖᐦ ᒉᐃᒥᔅ ᐯᐃᐦ ᑭᔮᐦ 
ᐅᑖᐦ ᐊᑎᒫᐲᓯᒻ

ᐋᐅᒄ ᐙᐦᒋ ᐐᐦ ᐃᐦᑐᑎᑭᓂᐎᒡ ᒑ ᒌ ᐅᔑᐦᑖᑭᓂᐎᒡ ᑭᔮᐦ ᐃᐦᑎᑎᑭᓂᐎᒡ 
ᐊᓂᑖᐦ ᒑ ᒌᐦ ᐅᐦᒋ ᐊᔨᒥᐦᐋᑭᓂᐅᐎᒡ ᑭᔮᐦ ᒋᔅᒑᔨᐦᑎᔮᑭᓂᐅᐎᒡ ᐊᓂᒌ 
ᒑ ᑖᐦᑭᐦᐅᑯᒡ ᐅᑖᐦ ᐃᐦᑖᐎᓂᐦᒡ ᒉᐃᒥᔅ ᐯᐃᐦ ᐙᒋᒡ ᑭᔮᐦ ᐄᔨᔨᐅᔅᒌᐦᒡ 
ᐊᑎᑎᐤ ᒑ ᒌᐦ ᐙᐐᐦᑎᒧᐙᑭᓂᐅᐎᒡ ᐋᔅᐱᔨᔨᒡ ᒑᒀᔨᐤ ᑭᔮᐦ ᐐᔨᐙᐤ ᒑ 

ᒌᐦ ᐱᒋᔅᑎᓂᐦᒡ ᐅᑎᔨᒧᐎᓂᐙᐤ ᑭᔮᐦ ᐊᓂᔮ ᐋᔑ ᐱᑯᓵᔨᐦᑎᐦᒡ ᓂᓈᐦᑭᐤ 
ᒑᒀᔨᐤ ᒑ ᒌᐦ ᐃᐦᑐᑎᑭᓂᐎᐎᔨᒡ᙮ ᐋᐅᒄ ᐙᐦᒋ ᐐᐦ ᐃᐦᑐᑖᑭᓂᐎᒡ 
ᓃᔥᑎᒻ ᒑ ᐋᔨᒸᐅᐦᐄᐙᒡ ᐋᐦᒸᔮ ᑯᒀᒋᒫᑭᓂᐅᐎᒡ ᐊᐙᓂᒌ 
ᐋᑖᔨᐦᑎᒥᐦᐄᑯᒡ ᑭᔮᐦ ᐊᑎᑎᐤ ᒑ ᐙᐦᒋᔨᐙᒡ ᐋᐦ ᐐᐦ ᒋᔅᒑᔨᐦᑖᑯᐦᒡ ᒑᒀᓐ 
ᑭᔮᐦ ᐋᐦ ᐐᐦ ᑳᐦᒋᔥᑎᓈᑭᓂᐅᐎᒡ ᐊᐙᓂᒌ ᐅᐦᒋ ᐆ ᓂᑖᐱᑎᓰᐎᓂᓈᓐ᙮

ᐊᓐ ᔮᔨᑖᒡ ᐙᐦ ᐃᐦᑐᑎᑭᓂᐎᒡ 2024 ᐲᐦᐃᒻ 2025: ᒑ 
ᓂᒋᔥᑭᐙᑭᓂᐅᐎᒡ ᐊᓂᒌ ᓂᔮᐅᐎᒡ ᒑ ᐐᒑᐱᑎᓰᒫᑭᓂᐅᐎᒡ

ᐊᓐ ᑳ ᐄᔑ ᒥᔅᑭᐙᐦᑖᑭᓂᐎᒡ 2024-2025: ᐆ ᑳ ᐱᐳᐦᒡ, ᐅᒌ ᒥᔮᒨᐱᒡ 
ᑳᑭᒑᔅᒋᒫᒑ ᒌᐦ ᓂᒋᔥᑭᐙᐎᒡ ᐐᒥᓂᒌᐅᒋᒫᐦᑳᓐᐦ ᑭᕆᔅᑏᓈ ᑭᓪᐱᓐᐦ 
ᑭᔮᐦ ᐊᓂᔮᐦ ᑎᔮᐦᒋᔥᑭᐙᔨᒡᐦ ᐅᒋᒫᐦᑳᓐ ᐋᕐᑎᓐ ᕕᓯᑎᕐᐦ ᐊᓂᑎᐦ 233 
ᑎᐦᑖᐤ ᑳ ᓂᔥᑎᐐᓈᓂᐎᐎᔨᒡ ᐅᑖᐦ ᐐᒥᓂᒌᐦᒡ ᒥᔑᑳᒫᐦᔮᐅᐲᓯᒽᐦ ᑳ 
ᐊᑯᒋᓂᔨᒡᐦ 2024᙮ ᐋᔪᐎᑯᓐᐦ ᒦᓐ ᑳ ᓂᒋᔥᑭᐙᒡ ᐅᑖᐦ ᐅᐦᒋ ᑳᐦᓈᑖᐦ 
ᑎᐹᔨᐦᒋᒑᓰᓈᐦᒡ 234 ᑎᐦᑣᐤ ᑳ ᓂᔥᑎᐐᓈᓂᐎᐎᔨᒡ ᐅᑖᐦ ᑳᑎᓂᐤ 
ᑌᕆᓂᔅ ᐦᐊᐱᕐᑦᐦ, ᑭᔅᑭᑎᓂᐲᓯᒽᐦ ᑳ ᐊᑯᒋᓂᔨᒡᐦ 2024᙮

ᐊᓂᔮ ᐋᐦ ᒌᐦ ᓂᔥᑎᐐᒡ ᐋᔪᐎᒄ ᑭᔮᐦ ᑳ ᐄᔑ ᐐᒋᐦᐄᐙᒡ ᐅᒌ 
ᑳᒑᔅᒋᒧᐙᒡ ᐋᐦ ᒌᐦ ᐃᐦᑐᑎᑭᓂᐎᐎᔨᒡ ᒑᒀᔨᐤ ᐊᓂᑎᐦ ᒑ ᒌᐦ ᐅᐦᒋ 
ᒥᔥᑭᐎᐦᑖᑭᓂᐎᐎᔨᒡ ᐋᐦ ᐐᒑᐱᑎᓰᒫᑭᓂᐎᐎᔨᒡᐦ ᐄᔨᔨᐤᐦ ᐊᓂᑖᐦ 
ᐅᑎᐦᑖᐎᓂᐙᔨᐦᒡ:ᐄᔨᔨᐤ ᑎᐹᔨᐦᒋᒑᓯᐤᐦ ᑳ ᐱᒥᐱᔨᐦᑖᔨᐦᒡ ᐋᐦ 
ᓂᔥᑎᐐᔥᑖᑭᓂᐎᐎᔨᒡ ᐋᔅᐱᔨᐦᐄᐙᔨᒡ ᒌᔑᑯᔨᐤ ᓈᔥᒡ ᐄᔨᐦᒡ ᔖᔥ ᐋᐦ 
ᐄᑖᔨᐦᑖᑯᓂᔨᒡ ᐅᑖᐦ ᐄᔨᔨᐅᔅᒌᐦᒡ (ᓂᔅᒋᐲᓯᒽ 2024), ᐋᔑᑯᒥᐱᐳᓐᐦ 
ᐋᐦ ᓂᔥᑎᐐᓈᓂᐎᐎᔨᒡ ᐅᑖᐦ ᐅᐦᒋ ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᐱᒥᐱᔨᐦᑖᑭᓂᐎᐎᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᐎᓂᔨᐤ ᐋᐦ 
ᓈᓂᑑᒋᔅᒑᔨᐦᑖᑯᓂᔨᒡ (ᑭᔅᑭᑎᓂᐲᓯᒽ 2024) ᑭᔮᐦ ᐋᔑᑯᒥᐱᐳᓐᐦ ᐋᐦ 
ᓂᔥᑎᐐᔥᑖᑭᓂᐎᐎᔨᒡ ᐋᐦ ᓅᒋᓯᓈᓂᐎᐎᔨᒡ ᑭᔮᐦ ᓂᒥᔅᒌᐅᔥᑯᑖᔨᐤ 
ᐋᐦ ᐅᔑᐦᑖᑭᓂᐎᐎᔨᒡ (ᑭᔅᑭᑎᓂᐲᓯᒽ 2024)᙮

ᐊᓐ ᔮᔨᑖ ᐙᐦ ᐃᐦᑐᑎᑭᓂᐎᒡ 2᙮2: ᐊᑎᑎᐤ ᒑ ᐐᐦ 
ᒌᐦᑳᓈᑯᐦᐋᑭᓂᐅᐎᒡ ᑭᔮᐦ ᐊᔨᒥᐦᐋᑭᓂᐅᐎᒡ ᒉᐃᒥᔅ 
ᐯᐃᐦ ᐊᔅᒌᔨᐤ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ 

ᒑᒀᓐ ᐙᐦᒋ ᐐᐦ ᐃᐦᑐᑖᑭᓂᐎᒡ ᐆ ᐊᑎᑎᐤ ᒑ ᒌᐦ ᒥᔪᐱᔨᐦᐄᐙᔨᒡ ᑭᔮᐦ 
ᐙᐦᒋᔨᐙᔨᒡ ᐅᒌ ᑳᑭᒑᔅᒋᒧᐙᒡ ᐋᐦ ᐊᔨᒥᐦᐋᑭᓂᐅᐎᒡ, ᑭᔮᐦ ᒑ ᒌᐦ 
ᒋᔅᒑᔨᐦᑎᔮᑭᓂᐅᐎᒡ ᐊᐙᓂᒌ ᐙᒋᐦᒡ ᒑ ᑖᐦᑭᐦᐅᑯᒡ ᐅᐦᒋ ᐊᔅᒌᔨᐤ 
ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᑭᔮᐦ ᐱᒫᑎᓰᐎᓂᔨᐤ ᐋᐦ ᐄᔑ ᐐᔓᑖᔨᒡ 
ᐊᓂᑎᐦ 22 ᐱᔅᑭᑎᓯᓂᐦᐄᑭᓂᐦᒡ ᒫᓯᓈᑖᔨᒡ᙮ 

ᐊᓐ ᔮᔨᑖ ᐙᐦ ᐃᐦᑐᑎᑭᓂᐎᒡ ᐆ ᒑ ᐱᐳᐦᒡ 2024-2025: 
ᒑ ᐅᔑᐦᑖᑭᓂᐎᒡ ᐊᓂᑖᐦ ᐊᑎᑎᐤ ᒑ ᒌᐦ ᒥᔪᐱᔨᐦᐄᐙᒡ ᐋᐦ 
ᐋᔨᒥᐦᐄᑐᓈᓂᐎᒡ (ᐊᓂᑎᐦ ᐙᐦ ᐃᐦᑐᑎᑭᓂᐎᒡ 2023-2024) ᑭᔮᐦ ᒑ 
25% ᒑ ᐱᒥᐱᔨᐦᑖᑭᓂᐎᒡ ᒑ ᐎᔮᔨᐦᑖᑯᐦᒡ (ᐊᓂᑎᐦ ᐙᐦ ᐃᐦᑐᑎᑭᓂᐎᒡ 
2024-2025)᙮

ᑳ ᐄᔑ ᒥᔅᑭᐙᐦᑖᑭᓂᐎᒡ 2024-2025: ᒧᔖᐙᐦᔮᐅᐲᓯᒽ 2024 ᑳ 
ᐊᑯᒋᐦᒡ, ᐅᒌ ᒥᔮᒨᐱᒡ ᒌᐦ ᓂᐦᐋᒋᐦᐄᑯᐎᒡ ᒑ ᒋᔥᒋᐱᔨᐦᑖᑭᓂᐎᐎᔨᒡ 
ᐋᐱᑎᓰᐎᓂᔨᐤ ᑯᐃᔅᒄ ᒑ ᐐᐦ ᐄᔑᓈᑯᐦᑖᑭᓂᐎᐎᔨᒡ ᐊᓂᑎᐦ 
ᓂᑐᐙᐱᐦᒋᑭᓂᐦᒡ ᐋᐦ ᓅᑯᓂᔨᒡ ᐋᑎ ᐃᔨᔅᐱᔨᔨᒡ ᒑᒀᔨᐤ ᐅᐦᒋ 
ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ᙮ ᐅᑎᐦ ᑳ ᓃᐱᐦᒡ ᐋᑯᑎᐦ ᑳᐦ 
ᐱᒦᐦᑭᑭᓂᐎᒡ᙮ ᐊᓐ ᐋᐦ  ᐙᒥᔥᑎᑯᔒᐅᔥᑖᒡ ᑭᔮᐦ ᐋᐦ ᐱᔥᑎᒀᔮᐅᔥᑖᒡ 
ᐋᑯᑎᐦ ᔖᔥ ᑳᐦ ᓅᑯᐦᒡ ᓂᑐᐙᐱᐦᒋᑭᓂᐦᒡ ᑳ ᑎᒀᒋᐦᒡ 2024᙮ ᐊᓐ 
ᐋᐦ ᐄᔨᔨᐅᔥᑖᒡ ᐐᐱᒡ ᑳ ᐅᔅᒋᐱᐳᐦᒡ 2025 ᐋᑯᑎᐦ ᑳᐦ ᐃᐦᑎᑯᐦᒡ᙮ 



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᐋᔑᑯᒥᐱᐳᓐᐦ ᑎᐹᒋᒨᓯᓂᐦᐄᑭᓐ 2024-2025 9 

ᐊᓂᑎᐦ ᑳ ᓂᔥᑎᐐᓈᓂᐎᒡ ᒥᒋᓯᐅᐲᓯᒽ 2025, ᐅᒌ ᑳᒑᔅᒋᒫᒑᒡ ᒌᐦ 
ᐄᑖᔨᐦᑎᒧᒡ ᐋᑳ ᐱᑎᒫ ᒑ ᐅᔑᐦᑖᑭᓂᐎᐎᔨᒡ ᒑ ᐄᔑᓈᑯᓂᔨᒡ ᐊᓂᔮ ᐋᐦ 
ᐊᔨᒥᐦᐄᑐᓈᓂᐎᐎᔨᒡ ᒑ ᐎᔮᔨᐦᑖᑯᓂᔨᒡ᙮ ᒦᔥᑯᒡ ᐋᑯᑖᐦ ᑳ ᐄᑖᔨᐦᑎᐦᒡᐦ 
ᐱᑎᒫ ᒑ ᐎᔮᔨᐦᑖᑯᓂᔨᒡ ᑖᓂᔮ ᐊᓂᔮ ᐙᒋᐦᒡ ᒑ ᓂᑎᐙᔨᐦᑖᑯᓂᔨᒡ ᒑ 
ᒌᐦ ᓅᑯᐦᑖᑭᓂᐎᐎᔨᒡ᙮

ᑯᑎᒋᔨᐤ ᒑᒀᔨᐤ ᑳ ᐃᐦᑐᑎᐦᒡ ᐅᒌ ᑳᒑᔅᒋᒫᒑᒡ 
ᐅᐦᒋ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ 
ᐅᑖᐦ ᒉᐃᒥᔅ ᐯᐃᐦ ᑭᔮᐦ ᐊᓐ ᐋᐱᑎᓰᐎᓐ 
ᐅᑖᐦ ᒥᓯᓂᐦᐄᒑᐅᑭᒥᑯᐦᒡ ᐙᐦᒋ ᐃᐦᑐᑎᑭᓂᐎ 

ᐋᑖᐱᑎᓰᒡ ᑳᒑᔅᒋᒫᒑᒡ ᐅᐦᒋ ᐋᐦ ᐐᐦ 
ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᐅᑖᐦ ᒉᐃᒥᔅ ᐯᐃᐦ ᐅᐦᒋ 
ᒦᓐ ᐋᐦ ᑭᓂᐙᐱᐦᑎᑭᓂᐎᒡ ᐋᐦ ᓅᑖᐦᑎᒀᓂᐎᒡ

ᐊᓂᑎᐦ ᒫᓯᓈᑖᒡ ᒉᐃᒥᔅ ᐯᐃᐦ ᓂᔅᑯᒧᐎᓂᐦᒡ 22᙮3᙮34 ᐋᐦ 
ᐄᑎᓯᓈᑖᒡ, ᐅᒌ ᑳᒑᔅᒋᒫᒑᒡ ᒥᒋᓐ ᒋᑭ ᑭᓂᐙᐱᐦᑎᒧᒡ ᑭᔮᐦ ᒋᑭ ᐐᐦᑎᒧᒡ 
ᐋᑖᔨᐦᑎᒥᐦᐄᑯᒡ ᐅᐦᒋ ᐋᑎᔓᑖᑭᓂᐎᐎᔨᒡ ᐋᐦ ᐎᔮᔨᐦᑖᑯᓂᔨᒡ 
ᐋᐦ ᓅᑖᐦᑎᒀᓂᐎᐎᔨᒡ ᐅᑖᐦ ᐅᐦᒋ ᑯᐯᒃ ᑎᐹᔨᐦᒋᒑᓰᓈᐦ ᐙᐦᒋ 
ᑭᓂᐙᐱᐦᑎᑭᓂᐎᐎᔨᒡ ᐊᓂᔮ ᐊᔅᒌᐦ ᐙᐦᑎᓂᑭᓂᐎᐎᔨᒡ ᒑᒀᔨᐤ ᑭᔮᐦ 
ᐋᐦ ᓅᑖᐦᑎᒀᓂᐎᐎᔨᒡ ᐅᑖᐦ ᐊᑎᒫᐲᓯᒻ ᐋᐦᒸᔮᐦ ᓂᐦᐋᔨᐦᑖᑯᓂᔨᒡ 
ᐅᑖᐦ ᐅᐦᒋ ᑎᐹᔨᐦᒋᒑᓰᓈᐦᒡ᙮ ᐋᑯᑖᐦ ᐋᔑ ᓂᑎᐙᔨᐦᑖᑯᓯᒡ 
ᐅᒌ ᑳᑭᒑᔅᒋᒫᒡ ᒑ ᐃᐦᑐᑎᐦᒡ ᒥᐦᒑᑖᐤ ᒑᒀᔨᐤ᙮ ᐋᐅᒄ ᐙᐦᒋ ᓇᔥᒡ 
ᓂᑎᐙᔨᐦᑖᑯᐦᒡ ᒦᓐ ᒑ ᑭᓂᐙᐱᐦᑎᑭᓂᐎᒡ ᐋᐦ ᑖᐦᑭᐦᐄᒑᐱᔨᒡ 
ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᐊᑎᒫᐲᓯᒽ (ᐱᑯᓂᒑ ᐋᐙᓰᓯᒡ, ᐋᐦ ᐐᐦ 
ᓈᓈᑭᒋᔥᑖᑭᓂᐎᒡ ᐊᐙᓐ ᐅᑖᐦ ᒑ ᒌᐦ ᐄᔑ ᐹᒋ ᐲᐦᑎᑖᐱᔨᑦ) ᐊᑎᑎᐤ ᒑ 
ᒌᐦ ᒥᔪᐱᔨᒡ ᐋᐦ ᐎᔮᔨᐦᑖᑯᐦᒡ ᒑ ᐄᔅᐱᔨᐦᑖᑭᓂᐎᒡ ᐋᐦ ᓅᑖᐦᑎᒀᓂᐎᒡ 
ᑭᔮᐦ ᒑ ᐄᔑ ᐐᔓᑖᑭᓂᐎᒡ ᐊᓐ ᒑ ᐋᑎ ᐃᔨᐦᑎᓈᓂᐎᒡ᙮

ᒫᒀᒡ ᑳ ᐃᔮᔅᑭᐐᓈᓂᐎᒡ ᒦᓐ ᒑ ᑭᓂᐙᐱᐦᑎᑭᓂᐎᒡ ᐋᐦ ᓅᑖᐦᑎᒀᓂᐎᒡ 
ᐋᔑᓈᑯᐦᒡ 2023-2028, ᐋᑯᑎᐦ ᑳᐦ ᐋᔨᒸᐅᐦᐄᐙᔨᒡ ᐋᑖᐱᑎᓰᒡ 

ᐅᒌ ᑳᒑᔅᒋᒫᒑᒡ ᐅᐦᒋ ᐅᔮ ᐋᐦ ᐋᔨᒧᑖᔨᒡ᙮ ᐊᓐ ᑳ ᐋᑎ ᐱᐳᐦᒡ, 
ᐅᒌ ᒥᔮᒨᐱᒡ ᒌᐦ ᓂᒋᔥᑭᐙᐅᐎᒡ ᐊᓂᔮᐦ ᑎᔮᐦᑭᐦᐅᑯᔨᒡᐦ ᐊᓂᔮ 
ᐙᐦ ᐃᐦᑐᑎᑭᓂᐎᐎᔨᒡ ᑭᔮᐦ ᒦᓐ ᒑ ᑭᓂᐙᐱᐦᑎᑭᓂᐎᐎᔨᒡ 
ᐋᔅᐱᔨᔨᒡ ᐋᐦ ᓅᑖᐦᑎᒀᓂᐎᐎᔨᒡ ᐊᓂᑎᐦ ᒑ ᒌᐦ ᐅᐦᒋ 
ᒫᒥᑐᓈᔨᐦᑎᒥᐦᐄᐙᔨᒡ᙮ ᐊᓐ ᒫᒃ ᐋᐦ ᒌᐦ ᐊᔨᒥᐦᐄᑐᓈᓂᐎᒡ ᐅᑎᐦ 
ᑭᔮᐦ ᐊᓂᑖᐦ ᐎᔨᐐᑎᒫ, ᐅᒌ ᑳᒑᔅᒋᒧᐙᒑᒡ ᒌᐦ ᐄᑖᔨᐦᑎᒧᒡ ᒑ 
ᓂᔥᑎᐐᓈᓂᐎᐎᔨᒡ ᒑ ᒌᐦ ᐙᐐᐦᑎᒫᒑᓈᓂᐎᐎᔨᒡ ᐅᐦᒋ ᐅᔮ ᑭᔮᐦ 
ᐊᑎᑎᐤ ᒑ ᒌᐦ ᒫᒥᑐᓈᔨᐦᑎᒥᐦᐄᐙᔨᒡ ᑭᔮᐦ ᐐᐦᑎᒥᔨᒡᐦ ᑯᑎᒃᐦ ᐊᐙᔨᐤᐦ 
ᐋᑖᔨᐦᑎᒥᐦᐄᑯᔨᒡᐦ᙮

ᐋᔅᐱᔨᐦᐋᑭᓂᐅᐎᒡ ᐋᐱᑎᓰᓯᐅᒡ

ᒫᒀᒡ ᑳ ᐱᒥᐱᔨᒡ ᐋᐦ ᐱᐳᐦᒡ 2024-2025, ᐅᒌ ᒥᔮᒨᐱᒡ ᐄᔨᐦᒡ ᒌᐦ 
ᐄᔅᐱᔨᐤ ᓂᓈᐦᑭᐤ ᒑᒀᔨᐤ ᐊᓂᑖᐦ ᐋᐦ ᐋᐱᑎᓰᒡ᙮ ᒧᔖᐙᐦᔮᐅᐲᓯᒽᐦ 
2024 ᒌᐦ ᐅᑖᔅᑯᓈᑭᓂᐤ ᐊᐙᓐ ᒨᔥ ᒑ ᒌᐦ ᐋᐱᑎᓰᑦ ᒥᒋᓐ ᐋᐦ 
ᑭᓂᐙᐱᐦᑎᐦᒃ ᒑᒀᔨᐤ ᐋᔅᐱᔨᔨᒡ ᐋᐦ ᒌᐦ ᒦᔥᑯᒋᔥᑭᐙᑦ ᐊᓂᔮᐦ 
ᑳᓂᑭᑎᒥᔨᒡᐦ ᒥᒋᓯᐅᐲᓯᒽᐦ 2024 ᑳ ᐊᑯᒋᓂᔨᒡᐦ᙮ ᐊᓐ ᒥᒄ ᓂᔮᓂᑯᑑᓐᐦ 
ᑳ ᐋᐱᑎᓰᑦ ᒌᐦ ᓂᑭᑎᒽ ᐅᔮ ᑳ ᐄᑖᐱᑎᓰᑦ ᑭᔅᑭᑎᓂᐲᓯᒽᐦ ᑳ ᐊᑯᒋᓂᔨᒡᐦ 
2024 ᑭᔮᐦ ᐊᓂᔮᐦ ᒑ ᒦᔥᑯᒋᔥᑳᑯᑦ ᓂᔅᒋᐲᓯᒽᐦ 2025 ᐋᑯᑎᐦ ᒑ 
ᒋᔅᒑᐱᑎᓯᔨᒡᐦ᙮

ᐋᑖᐱᑎᓰᓈᓂᐎᒡ ᐋᔑᑯᒥᒌᔑᑳᐤᐦ ᐅᑖᐦ 
ᒥᓯᓂᐦᐄᒑᐅᑭᒥᑯᐦᒡ

ᐋᐦ ᓅᔅᒋᐦᑖᑭᓂᐎᒡ ᐊᓇ ᑳ ᐋᑎ ᐃᔨᑖᐱᑎᓰᓈᓂᐎᒡ ᒫᓯᓈᑖᒡ ᐅᑎᐦ 
ᐄᔥᐲᒥᐦᒡ, ᐅᒌ ᑳᒑᔅᒋᒫᒑᒡ ᓂᒧᐐ ᐅᐦᒋ ᐴᓃᐎᒡ ᐋᐦ ᓈᓈᑭᒋᔥᑖᒡ ᐊᓂᔮ 
ᐋᐱᑎᓰᐎᓂᔨᐤ ᐋᐦ ᓈᓂᑎᐙᔨᐦᑎᐦᒡ ᐊᓂᔮ ᒑᒀᔨᐤ ᒑ ᑖᐦᑭᐦᐄᒑᐱᔨᔨᒡ 
ᐅᑎᐦ ᐋᔑ ᒫᒨᐱᒡ ᑭᔮᐦ ᐊᓂᔮᐦ ᐙᑎᐱᒫᒡ᙮ ᒨᔥ ᐊᔨᒥᐦᑖᐎᒡ 
ᑎᐹᒋᒨᓯᓂᐦᐄᑭᓐᐦ ᐊᓂᑎᐦ ᐙᐦᒋ ᒋᔅᒑᔨᐦᑎᐦᒡ ᐋᑖᔨᐦᑎᒥᐦᐄᐙᔨᒡ ᑭᔮᐦ ᒫᒃ 
ᑎᔮᐦᑭᐦᐅᑯᐙᒀ ᐊᓂᔮ ᐃᔮᔨᒧᑖᔨᒡ ᑭᔮᐦ ᐊᓂᔮ ᐋᔑ ᓂᑎᐙᔨᐦᑖᑯᓯᔨᒡᐦ 
ᒑ ᐃᐦᑐᑎᒥᔨᒡᐦ ᐅᑖᐱᑎᓰᐎᓂᔨᐤ ᐅᔮᐦ ᑳᒑᔅᒋᒫᒑᔨᒡᐦ᙮ 



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᐋᔑᑯᒥᐱᐳᓐᐦ ᑎᐹᒋᒨᓯᓂᐦᐄᑭᓐ 2024-202510

ᐆ ᑳ ᐱᐳᐦᒡ 2024-2025, ᐅᒌ ᑳᑭᒑᔅᒋᒫᒑᒡ ᒌᐦ ᐄᑎᔑᐦᐋᒧᒡ 
ᐅᒥᓯᓂᐦᐄᑭᓂᐙᐤ ᐊᓂᔮ ᐐᔨᐙᐤ ᐋᑖᔨᐦᑎᒥᐦᐄᑯᒡ ᒑᒀᔨᐤ ᐊᐅᔥᑖᐦ 
ᓃᔣᔖᑆᐤ ᐋᐦ ᒌᐦ ᐊᔨᒥᓈᓂᐎᐎᔨᒡ ᐋᐦ ᐋᔨᒧᑖᔨᒡ ᓂᓈᐦᑭᐤ ᒑᒀᔨᐤ 
ᐅᑖᐦ ᐅᒋᒫᐎᓂᓈᐦᒡ ᑭᔮᐦ ᑎᐹᔨᐦᒋᒑᓰᓈᐦᒡ᙮ ᓂᔥᑐ ᒥᓯᓂᐦᐄᑭᓐᐦ ᒌᐦ 
ᐄᑎᔑᐦᐄᑭᓂᐤᐦ ᐊᓂᑖᐦ ᐋᐦ ᒫᒨᐱᓈᓂᐎᒡ ᐋᐦ ᓅᑖᐦᑎᒀᓂᐎᒡ ᐋᐦ 
ᐋᔨᒸᐅᐦᐄᐙᒡ 63 ᑳ ᐄᑎᓯᓈᑖᒡ ᐐᔓᐙᐎᓐ ᐋᐦ ᓅᒋᓯᓈᓂᐎᒡ ᐋᐦ 
ᐐᐦ ᐋᐦᒋᔥᑖᑭᓂᐎᒡ, ᑳᐄᔑᓂᐦᑳᑖᒡ, ᑭᔮᐦ ᐊᓐ 81 ᑳ ᐄᑎᓯᓈᑖᒡ 
ᐐᔓᐙᐎᓐ ᐅᐦᒋ ᐋᐦ ᐐᐦ ᐋᐦᒋᔥᑖᑭᓂᐎᒡ ᒑ ᐄᔅᐱᔨᐦᑖᑭᓂᐎᒡ ᐊᔅᒌ 
ᐋᐦ ᐐᐦ ᒥᓈᒋᔥᑖᑭᓂᐎᒡ᙮  ᐋᑯᑎᐦ ᑳ ᐄᔑᓈᑯᓂᔨᒡ ᐅᒌ ᒥᔮᒨᐱᒡ ᒑ ᒌᐦ 
ᐐᐦᑎᐦᒡ ᐊᓂᔮ ᒫᑯᔅᑳᑖᔨᐦᑎᒥᐦᐄᑯᒡ ᑭᔮᐦ ᐊᓂᔮ ᐋᔑ ᐱᑯᓵᔨᐦᑎᐦᒡ ᐅᐦᒋ 
ᐅᔮᐦ ᐐᔓᐙᐎᓐᐦ ᐋᐦ ᐐᐦ ᐋᐦᒋᔥᑖᑭᓂᐎᐎᔨᒡᐦ᙮

ᐋᑯᑎᐦ ᑭᔮᐦ ᑳ ᐄᔑᓈᑯᐦᒡ ᐋᐦ ᒌᐦ ᒥᔪᐱᔨᒡ ᑳ ᐄᔑ ᐋᐱᑎᔒᔥᑎᑭᓂᐎᒡ 
ᐋᐦ ᐎᔮᔨᐦᑎᒥᐦᐄᐙᒡ ᐊᓐ ᒑ ᐋᑎ ᐃᔨᐦᑎᓈᓂᐎᒡ᙮ ᐅᒌ ᒥᔮᒨᐱᒡ ᒌᐦ 
ᐅᑎᓂᒧᒡ ᐊᓂᔮ ᑳ ᐄᔑ ᐐᔓᑖᑭᓂᐎᐎᔨᒡ ᒑ ᐄᔑᓈᑯᓂᔨᒡ, ᑭᔮᐦ 
ᒑ ᐄᔑᑳᐳᐎᔥᑎᑭᓂᐎᐎᔨᒡ ᑭᔮᐦ ᒑ ᐄᔑ ᓈᓂᑑᒋᔅᒑᔨᐦᑖᑯᓂᔨᒡ 
ᐋᑳ ᒑ ᑳᑖᑭᓂᐎᐎᔨᒡ ᓈᔥᑎᔨᒡ ᒑᒀᔨᐤ᙮ ᓂᒧᐐ ᐅᐦᒋ ᐴᓂᐱᔨᐤ 
ᑭᔮᐦ ᐋᐦ ᐋᐱᑎᔒᔥᑎᑭᓂᐎᒡ ᐋᐦ ᒫᐅᐦᑐᓂᑭᓂᐎᒡ ᐐᐦᑎᒫᒑᐎᓐ 
ᐊᓂᑎᐦ ᒑ ᒌᐦ ᐅᐦᒋ ᒋᔅᒑᔨᐦᑖᑯᐦᒡ ᒑᒀᓐ ᒑ ᐄᔑ ᑖᐦᑭᐦᐄᒑᐱᔨᒡ 
ᐋᐱᑎᓰᐎᓐ᙮ ᐋᑯᑎᐦ ᐊᑎᑎᐤ ᑳ ᐅᐦᒋ ᒥᔪᒋᔅᒑᔨᐦᑎᐦᒡ ᒑᒀᔨᐤ ᐅᒌ 
ᑳᑭᒑᔅᒋᒧᐙᒡ ᐋᐦ ᐐᒋᐦᐄᐙᒡ ᓂᓈᐦᑭᐤ ᐋᐦ ᐄᐦᑐᑎᑭᓂᐎᐎᔨᒡ 
ᒑᒀᔨᐤ, ᐋᐦ ᒋᔅᒑᔨᐦᑎᔨᐙᓂᐎᐎᔨᒡ ᑭᔮᐦ ᐋᐦ ᐎᔮᔨᐦᑖᑯᓂᔨᒡ ᒑ 
ᐄᔅᐱᔨᐦᑖᑭᓂᐎᐎᔨᒡ ᒑᒀᔨᐤ ᐋᐦ ᐐᑎᐱᒫᒡ ᐊᓂᔮᐦ ᑎᔮᐦᑭᐦᐅᑯᔨᒡᐦ᙮

ᐊᓐ ᓈᔥᑎᔨᒡ ᐄᔨᐦᒡ ᐋᐦ ᒌᐦ ᐄᔑ ᐋᐦᒋᔥᑖᑭᓂᐎᒡ ᓂᑐᐙᐱᐦᒋᓂᐦᒡ 
ᒑ ᐃᐦᑎᑯᐦᒡ ᐋᑯᑎᐦ ᑳ ᐅᐦᒋᐱᔨᒡ ᐊᑎᑎᐤ ᒑ ᒌᐦ ᒥᔫᓈᑯᐦᒡ ᑭᔮᐦ 
ᐋᐦ ᐃᐦᑎᑯᓂᔨᒡ ᐊᓂᔮ ᒑᒀᔨᐤ ᐋᐦ ᐅᔥᑳᔨᒡ ᒑ ᒌᐦ ᐐᒋᐦᐄᑯᒡ ᐅᒌ 
ᑳᑭᒑᔅᒋᒫᒑᒡ ᐋᔨᒥᐦᐋᒡ ᐊᐙᔨᐤᐦ᙮

ᐋᑯᑎᐦ ᑭᔮᐦ ᐆ ᐹᐳᐦᒡ ᑳ ᐅᔅᒋᓰᒡ ᐱᔥᒡ ᐋᐱᑎᓰᓯᐅᒡ ᐅᑎᐦ 
ᒥᓯᓂᐦᐄᒑᐅᑭᒥᑯᐦᒡ, ᐋᐦ ᒌᐦ ᐅᑎᓈᑭᓂᐎᑦ ᐊᐙᓐ ᒑ ᒦᔥᑯᒋᔥᑭᐙᑦ 
ᐊᓂᔮᐦ ᑳᓂᑭᑎᒥᔨᒡᐦ ᒥᒋᓐ ᒑ ᑭᓂᐙᐱᐦᑎᒥᔨᒡᐦ ᓂᓈᐦᑭᐤ ᒑᒀᔨᐤ ᐋᐦ 
ᐄᔅᐱᔨᔨᒡ, ᐊᓂᑎᐦ ᐄᔨᐦᒡ ᒑ ᒌ ᐄᔑ ᑭᓂᐙᐱᐦᑎᑭᓂᐎᒡ ᒑᒀᓐ ᑭᔮᐦ ᐋᐦ 
ᐅᔥᑳᒡ ᔖᐳᒋᔅᒑᔨᐦᑎᒧᐎᓐ ᒑ ᐐᒋᐦᐄᐙᒡ᙮

ᐆ ᒑ ᐋᑎ ᐅᔅᒋᐱᐳᐦᒡ 2025-2026 ᐋᑯᑎᐦ ᐹᑯᓵᔨᐦᑖᑯᐦᒡ ᐊᔮᐱᒡ ᒑ 
ᒌᐦ ᐄᔑ ᒥᔪᐱᔨᒡ ᒑᒀᓐ, ᓂᓈᐦᑭᐤ ᒥᐦᒑᑐ ᒑᒀᓐ ᒑ ᐙᐱᐦᑭᑎᓂᐎᒡ ᑭᔮᐦ 
ᒑ ᐋᐱᑎᔒᔥᑎᑭᓂᐎᒡ, ᒑ ᐄᔅᐱᔨᐦᑖᑭᓂᐎᒡ ᐙᐱᓂᒑᐎᓐ, ᐋᐦ ᐅᔥᑳᒡ 
ᒑ ᐄᔅᐱᔨᐦᑖᑭᓂᐎᒡ ᐋᐦ ᓅᑖᐦᑎᒀᓂᐎᒡ, ᐋᐦ ᓅᒋᓯᓈᓂᐎᒡ, ᑭᔮᐦ ᒥᒋᓐ 
ᒑ ᑭᓂᐙᐱᐦᑎᑭᓂᐎᒡ ᐋᐱᑎᓰᐎᓐ ᐋᐦ ᓈᓈᑭᒋᔥᑖᑭᓂᐎᒡ ᑭᔮᐦ ᒑ 
ᓅᔔᔥᑭᑭᓂᐎᒡ ᒌᔖᐱᑎᓰᓈᓂᐎᐎᒑ, ᐋᑳ ᐱᔑᒀᐱᐦᑎᑭᓂᐎᒡ ᐊᓐ ᔖᔥ 
ᑳ ᐎᔮᔨᐦᑖᑯᐦᒡ ᒑ ᐋᑎ ᐃᔨᐦᑎᓈᓂᐎᒡ ᔖᔥ ᐹᒥᐱᔨᒡ᙮

ᒫᐦᒋᒡ ᐐᐦᑎᒫᒑᐎᓐ

ᐄᔨᐙᒡ ᒥᓯᓂᐦᐄᑭᓐᐦ

ᐊᓂᒌ ᑳ ᐱᒋᔅᑎᓂᐦᒡ ᑳ ᑎᐦᑐᒌᓯᐦᒀᓯᑦ ᐊᓂᔮ ᑳ ᐋᔨᒧᑎᐦᒡ 

ᒦᔐᓪ ᓕᑐᒃ-ᓛᐲᔦᕐ ᑳᒑᔅᒋᒫᒑᒡ ᓂᔅᒋᐲᓯᒽ 9, 2024
(ᐄᔨᔨᐅᔅᒌᐦᒡ ᒌᔑᒄ ᓈᔥᒡ ᐄᔨᐦᒡ ᔖᔥ 
ᐋᐦ ᐄᔅᐱᔨᒡ ᐋᐦ ᒫᒨᐱᓈᓂᐎᒡ)

ᐋᐦ ᐎᔮᔨᐦᑖᑯᐦᒡ ᒑ ᐄᔅᐱᔨᐦᑖᑭᓂᐎᒡ ᐄᔨᔨᐅᔅᒌᐦᒡ 
ᓂᔥᑎᐐᔥᑖᑭᓂᐎᒑ 2024 ᒌᔑᒄ ᓈᔥᒡ ᔖᔥ ᐄᔨᐦᒡ ᐋᐦ 
ᐄᔅᐱᔨᒡ ᐋᔨᒧᑖᑭᓂᐎᒑ

ᓯᓖᓐ ᓕᑑᕐᓄ, ᐅᒋᒫᐤ ᐊᔅᒌᐦᒡ ᐋᐦ 
ᐅᐦᑎᓂᑭᓂᐎᒡ ᒑᒀᓐ ᑮᔮᐦ ᐋᐦ 
ᓅᑖᐦᑎᒀᓂᐎᒡ
ᕎᕪ ᑯᑎᕈ, ᐅᒋᒫᐤ ᐊᔅᒌᐦᒡ ᐋᐦ 
ᐅᐦᑎᓂᑭᓂᐎᒡ ᓂᓈᐦᑭᐤ ᒑᒀᓐ ᑭᔮᐦ ᐋᐦ 
ᓅᑖᐦᑎᒀᓂᐎᒡ 

ᒧᔖᐙᐦᔮᐅᐲᓯᒽ 11, 2024
(232 ᑎᐦᑣᐤ ᑳ ᓂᔥᑎᐐᓈᓂᐎᒡ)

ᐋᐱᑎᓰᐎᓐ 63 - ᐋᐦ ᐋᐦᒋᔥᑖᑭᓂᐎᒡ ᐐᔓᐙᐎᓐ ᐅᐦᒋ ᐋᐦ 
ᓅᒋᓯᓈᓂᐎᒡ ᑭᔮᐦ ᑯᑎᒡ ᒑᒀᓐ ᑎᔮᐦᑭᐦᐄᒑᐱᔨᒡ

ᐁᐃᒥᓖ ᑕᓪᐯᐃ-ᑎᕐᒀᑦ, ᑳᑎᕕᒃ 
ᑎᐹᔨᐦᒋᒑᓯᐤ
ᕓᐃᕎᓃᒃ ᔑᓪᐯᕐ, ᑳᑎᕕᒃ ᑎᐹᔨᐦᒋᒑᓯᐤ

ᒥᔑᑳᒫᐦᔮᐅᐲᓯᒽ 10, 2024
(233 ᑎᐦᑣᐤ ᑳ ᓂᔥᑎᐐᓈᓂᐎᒡ 

ᐊᓐ ᔮᔨᑖ ᒑ ᑭᓂᐙᐱᐦᑎᑭᓂᐎᒡ ᐅᐦᒋ ᐊᔅᒌ ᐋᐦ ᐐᐦ 
ᒥᓈᒋᔥᑖᑭᓂᐎᒡ, ᐱᒫᑎᓰᐎᓐ ᑭᔮᐦ ᒑ ᐄᑖᐱᑎᐦᒡ ᐊᔅᒌ ᐅᑖᐦ 
ᑳᑎᕕᒃ ᐊᔅᒌᐦᒡ ᐄᑖᐦᒑ

ᑭᓛᕐᒃ ᔑᑳᐱᔨᐤ, ᐄᔨᔨᐅᔅᒌᐦ ᐋᐦ  
ᐱᒥᐱᔨᐦᑖᑭᓂᐎᒡ ᐋᐱᑎᓰᐎᓐ
ᒫᕐᒃ ᑕᒻ, ᐙᐐᐦᑎᒫᒑᓯᐤ

ᑭᔅᑭᑎᓂᐲᓯᒽ 13, 2024
(234 ᑎᐦᑣᐤ ᑳᓂᔥᑎᐐᓈᓂᐎᒡ)

ᑳ ᐄᔑ ᐱᑯᓵᔨᐦᑎᐦᒃ ᒋᔖᐐᒑᐱᑎᓰᒥᑐᐎᓐ ᐅᐦᒋ ᐋᐦ 
ᐅᔑᐦᑖᑭᓂᐎᐎᔩᒡ ᐋᐦ ᒥᔖᔨᒡ ᒑᑳᔨᐤ ᒑ ᐃᔮᐱᑎᓂᔨᒡ

ᒦᔐᓪ ᓕᑐᒃ-ᓛᐱᔦᕐ, ᑳ ᑭᒑᔅᒋᒫᒑᒡ ᐋᐦ 
ᓈᓈᑭᒋᔥᑖᑭᓂᐎᒡ ᐊᔅᒌ ᐅᑖᐦ ᒉᐃᒥᔅ 
ᐯᐃᐦ 

ᑭᔅᑭᑎᓂᐲᓯᒽ 19, 2024
(ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ 
ᐅᐦᒋ ᓈᓈᑭᒋᔥᑖᑭᓂᐎᒡ ᐋᔑ 
ᑖᐦᑭᐦᐄᒑᐱᔨᒡ ᐋᐱᑎᓰᐎᓐ ᐋᐦ ᒥᔖᒡ)

ᐐᔓᐙᐎᓐ ᐅᐦᒋ ᐊᔅᒌ ᐋᐦ ᐐᐦ ᒥᓈᒋᔥᑖᑭᓂᐎᒡ ᑭᔮᐦ 
ᐱᒫᑎᓰᐎᓐ ᐅᑖᐦ ᒉᐃᒥᔅ ᐯᐃᐦ ᐄᑖᐦᒑ

ᐄᔨᐙᒡ ᒥᓯᓂᐦᐄᑭᓐ 1 ᑳ ᐙᐐᐦᑎᒧᐙᒡ ᑳᑭᒑᔅᒋᒫᒑᔨᐦᒡ ᑭᔮᐦ 
ᑳᑭᒑᔅᒋᒫᒑᒡ ᑳ ᐙᐐᐦᑎᒫᒑᒡᑳᑭᒑᔅᒋᒫᒑᒡ ᑳ ᐙᐐᐦᑎᒫᒑᒡ

ᑳᑭᒑᔅᒋᒫᒑᒡ ᒉᐃᒥᔅ ᐯᐃᐦ ᐋᐦ ᐐᐦ ᒥᓈᒋᔥᑖᑭᓂᐎᒡ ᐊᔅᒌ 
ᐄᔨᔨᐤ ᑎᐹᔨᐦᒋᒑᓰᓈᐦᒡ ᐙᐦᒋ ᐅᐙᔮᐱᒫᑭᓂᐅᐎᒡ
Marc Dunn, Conseil SYM Consulting Inc.  
Graeme Morin, CNG

Tina Petawabano, CNG  
Melissa Saganash, CNG

ᑯᐯᒃ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐅᐙᔮᐱᒫᑭᓂᐅᐎᒡ

Manon Cyr, Ville de Chibougamau (until 
November 2024)
Brigitte Goulet, MELCCFP 

Jean-Philippe Marcoux, MELCCFP
Mélanie Savoie, MRNF, Chair

ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐅᐙᔮᐱᒫᑭᓂᐅᐎᒡ

Madeleine Green, CIRNAC Jean-Olivier Roy, IAAC, Vice-Chair

ᐋᐦ ᐋᔥᑎᐱᑦ ᐋᑦ ᐋᑳ ᐅᐦᒋ ᐅᐙᔮᐱᒫᑭᓂᐎᑦ

Rosine Nguempi Melou, HFTCC

ᒥᓯᓂᐦᐄᒑᐅᑭᒥᒄ ᐋᐦ ᐱᒥᐱᔨᐦᑖᑭᓂᐎᒡ
Michèle Leduc-Lapierre, Executive Director 
Sarah Flibotte, Environmental Analyst (until November 2024)
Dominique Havel, Environmental Analyst (since June 2024)
Eva Wolf, Secretariat Officer

ᑳ ᑭᒑᔅᒋᒧᐙᒡ ᐋᐦ ᒫᒨᐱᒡ ᑳ ᓂᔥᑎᐐᒡ
ᓈᐙᐤ ᑳ ᓂᔥᑎᐐᓈᓂᐎᒡ 2024-2025:
232 ᑎᐦᑣᐤ ᑳ ᓂᔥᑎᐐᓈᓂᐎᒡ	 ᓂᑐᐙᐱᐦᒋᑭᓐ ᐋᐦ ᐋᐱᑎᐦᒡ (ᑯᐯᒃ ᓯᑏ ᑭᔮᐦ ᐋᐦ ᑎᑳᔥᑖᑎᐦᒡ ᐋᐦ ᐋᐱᑎᐦᒡ), ᒧᔖᐙᐦᔮᐅᐲᓰᒽ 11, 2024
233 ᑎᐦᑣᐤ ᑳ ᓂᔥᑎᐐᓈᓂᐎᒡ	 ᓂᑐᐙᐱᐦᒋᑭᓐ ᐋᐦ ᐋᐱᑎᐦᒡ (ᐐᒥᓂᒌᐦᒡ ᑭᔮᐦ ᐋᐦ ᑎᑳᔥᑖᑎᐦᒡ ᐋᐦ ᐋᐱᑎᐦᒡ), ᒥᔑᑳᒫᐦᔮᐅᐲᓰᒽ 10, 2024
234 ᑎᐦᑣᐤ ᑳ ᓂᔥᑎᐐᓈᓂᐎᒡ	 ᓂᑐᐙᐱᐦᒋᑭᓐ ᐋᐦ ᐋᐱᑎᐦᒡ (ᑳᑎᓂᐤ ᑭᔮᐦ ᐋᐦ ᑎᑳᔥᑖᑎᐦᒡ ᐋᐦ ᐋᐱᑎᐦᒡ), ᑭᔅᑭᑎᓂᐲᓰᒽ 13, 2024
235 ᑎᐦᑣᐤ ᑳ ᓂᔥᑎᐐᓈᓂᐎᒡ	 ᓂᑐᐙᐱᐦᒋᑭᓐ ᐋᐦ ᐋᐱᑎᐦᒡ (ᒸᓐᑎᕇᔻᓪ ᑭᔮᐦ ᐋᐦ ᑎᑳᔥᑖᑎᐦᒡ ᐋᐦ ᐋᐱᑎᐦᒡ), ᒥᒋᓯᐅᓰᒽ 20, 2025

ᐄᔨᐙᒡ ᐐᐦᑎᒫᒑᐎᓐ 2   ᐊᐙᓂᒌ ᐋᔥᑎᐱᒡ ᑭᔮᐦ ᑳ ᐄᔑ ᓂᔥᑎᐐᒡ 
ᑳᑭᒑᔅᒋᒫᒑᒡ

ᑳ ᐄᔥᐱᔑ ᐃᐦᑖᑦ ᔓᐎᔮᓐ
ᐊᓂᑖᐦ ᑳ ᐅᐦᒋᐱᔨᑦ

JBACE ᒥᓯᓂᐦᐄᒑᐅᑭᒥᑯᐦᒡ $420,000
COMEV ᒥᓯᓂᐦᐄᒑᐅᑭᒥᒄ $30,000

ᒫᒨ ᑳ ᐄᔅᑎᑎᒃ ᔓᐎᔮᓐ $450,000

ᐋᑎᒋᔥᑖᑯᐦᒡ ᐋᐦ ᐱᒥᐱᔨᐦᑖᑭᓂᐎᒡ
ᑎᐱᐦᐋᒫᒑᐎᓐ, ᑳ ᐅᐦᑎᓰᓈᓂᐎᒡ, ᐄᔨᐙᒡ ᐋᐦ ᒥᔨᐙᓂᐎᒡ $279,218
ᐋᐦ ᐱᐹᒥᐱᔨᓈᓂᐎᒡ $15,452
ᔑᔥᑭᐦᐋᐙᒋᑭᓐ $616
ᐙᔅᑳᐦᐄᑭᓐᐦ ᐋᐦ ᑎᐱᐦᐄᑭᓂᐎᒡᐦ $35,185
ᐋᐦ ᐋᔔᔨᒥᐦᐄᑐᓈᓂᐎᒡ $2,932
ᐋᐦ ᑎᐱᐦᐄᒑᓂᐎᒡ ᒑ ᒌᐦ ᐊᔥᑎᐱᓈᓂᐎᒡ, ᐋᐦ ᓂᔥᑎᐐᓈᓂᐎᒡ $1,044
ᐄᑣᔥᑎᒫᒑᐎᓐ $7,790
ᒥᐦᒑᑐ ᐋᐦ ᐅᔑᐦᑖᑭᓂᐎᒡᐦ ᒥᓯᓂᐦᐄᑭᓐᐦ $5,457
ᐄᔨᐦᒡ ᐋᐦ ᐄᑎᔑᐦᐄᑭᓂᐎᒡ, ᒥᓯᓂᐦᐄᑭᓐᐦ $168
ᒥᓯᓂᐦᐄᒑᐅᑭᒥᑯᐦᒡ ᐃᔮᐱᑎᐦᒡ, ᓂᑐᐙᐱᐦᒋᑭᓐᐦ $16,222
ᓂᑐᐙᐱᐦᒋᑭᓐ ᐋᐦ ᐋᐱᑎᐦᒡ $17,006
ᐋᐦ ᑎᐱᐦᐄᒑᓂᐅᐎᒡ ᐊᐙᓂᒌ ᐋᐦ ᔖᐳᒋᔅᒑᔨᐦᑎᐦᒡ $1,2636
ᐋᐦ ᓈᓂᑖᔑᒧᔥᑎᐙᑭᓂᐅᐎᒡ ᐊᐙᓂᒌ ᒑᒀᓐ ᐋᐦ ᐐᐦ ᒋᔅᒑᔨᐦᑖᑯᐦᒡ $9,128
ᑳᔖᐳᒋᔅᒑᔨᐦᑎᐦᒡ/ᐋᐦ ᓂᔥᑎᐐᓈᓂᐎᒡ $1,896
ᔓᐎᔮᓂᑭᒥᑯᐦᒡ ᐄᔨᐙᒡ ᐋᐦ ᑎᐱᐦᐄᒑᓂᐎᒡ $237
ᐋᐦ ᓃᐦᔑᐱᔨᒡ ᒑᒀᓐ ᐋᑎ ᐃᔨᑎᒋᔥᑖᑯᐦᒡ $428

ᐹᔨᑯᔨᒡ ᐋᐦ ᐄᑖᐱᑎᓰᑦ ᔓᐎᔮᓐ - ᒑ ᐄᔅᐱᔨᐦᑖᑭᓂᐎᒡ ᐋᐦ ᓅᑖᐦᑎᒀᓂᐎᒡ $10,000

ᓅᒻ ᐋᐦ ᒫᒨᓯᓈᓱᑦ - ᑳ ᑭᒑᔅᒋᒧᐙᒡ ᐋᐦ ᒫᒨᐱᒡ $394,042
COMEV ᒥᓯᓂᐦᐄᒑᐅᑭᒥᒄ $30,000

ᒫᒨ ᑳ ᐄᔅᐱᔨᐦᐋᑭᓂᐎᑦ ᔓᐎᔮᓐ ᐋᐦ ᐱᒥᐱᔨᐦᑖᑭᓂᐎᒡ $424,042

*	 The Financial Statements and Notice to Readers, prepared by RUEL GARNEAU INC., 
Chartered Professional Accountants, are available on request.

ᐋᐦ ᐐᐦᑖᑯᐦᒡ ᑳ ᐄᔅᐱᔨᐦᐋᑭᓂᐎᑦ ᔓᐎᔮᓐ ᐹᔨᑯᐱᐳᓐᐦ ᑳ ᐴᓂᐱᔨᒡ 
ᒥᒋᓯᐅᐲᓯᒻ 31, 2025
(ᓂᒧᐃ ᒥᒋᓐ ᐅᐦᒋ ᓈᓂᑑᒋᔅᒑᔨᐦᑖᑯᓐ - ᒑ ᐙᐱᐦᑎᒥᓐ ᒥᓯᓂᐦᐄᑭᓐ ᒑ ᒌᐦ ᐊᔨᒥᐦᑖᑭᓂᐎᒡ*)

